
МІКАЛАЙ ЛАЗАВІК: “НЕ ТАДЫ САБАК КАРМІЦЬ, 
ЯК НА ПАЛЯВАННЕ ІСЦІ”

БІТТЭ, ШПРЭХАЦЬ НА ФЕНІ ТРЭБА ПА ПРАВІЛАМ
У патсдамскім універсітэце пачалася 
праца над зборнікам граматычных правілаў для тых, 
хто размаўляе на нямецкай “фені”. 

ДУХОЎНЫ ВІЗІТ ЦІ “ЧЫСТАЯ 
ПАЛІТЫКА”?

У спешным парадку, знянацку 
для ўсяго журналісцкага 
корпусу і ўсёй беларускай 
грамадскасці Палата 
прадстаўнікоў Нацыянальнага 

сходу прыняла Закон «Аб 
сродках масавай інфармацыі». 
17 чэрвеня — у першым 
чытанні, 24 — у другім. 
Разбежка ўсяго тыдзень. 

Абмеркаванне доўжылася не 
больш за паўгадзіны. 

У сувязі з прыняццем гэтага 
закона ГА «Беларуская асацы-
яцыя журналістаў» прыняла 

заяву, у якой ад імя больш як 
тысячы сваіх сябраў выказала 
рашучы пратэст. Свабодным 
словам супраць абмежавання 
свабоды слова. Выніку не будзе? 
На сёння, на жаль, — так. Але ён 
абавязкова будзе заўтра, бо палёт 
свабоднага слова, свабоднай дум-
кі — не згасіць, не спыніць, не 
стрымаць. І таму нельга маўчаць, 
бо час несвабоды доўжыцца ў 
тым ліку цішынёй і пакорлівым 
маўчаннем. 

Вось тэкст заявы: 
«Свабода слова з’яўляецца не 

толькі найважнейшым грамад-
зянскім і палітычным правам, 
але і крытэрам выканання іншых 
правоў чалавека. Лічым недапуш-
чальнымі такі паспешлівы раз-
гляд і хуткае прыняцце прававога 
акту, які закранае гэтае базавае 
права, замацаванае ў двух арты-
кулах беларускай Канстытуцыі 
(артыкулы 33, 34).

Упэўненыя, што такія законы 
павінны прымацца пасля ўсеба-
ковага разгляду, абмеркавання 
з усімі зацікаўленымі асобамі і 
арганізацыямі, пасля правядзен-
ня іх грамадскага абмеркавання і 
міжнароднай экспертызы.

Звяртаем увагу, што беларус-
кія ўлады абяцалі накіраваць за-
конапраект аб СМІ на экспертызу 
ў Парламенцкую Асамблею Рады 
Еўропы, аднак не выканалі сваіх 
абяцанняў.

Паспешлівасць у прыняцці 
закона сведчыць пра яго рэпрэс-
іўна-абмежавальную скіраванас-
ць. Змест прававога акту гэта 
пацвярджае.

Закон, у прыватнасці:
— прадугледжвае рэгістрацыю 

інтэрнэт-выданняў і кантроль за 
інтэрнэтам з боку Міністэрства 
інфармацыі і пракуратуры;

— патрабуе перарэгістрацыі 
ўсіх медыяў пасля ўступлення 
закона ў сілу;

— значна пашырае магчымас-
ці закрыцця ўладамі СМІ;

— ускладняе дзейнасць і па-
вялічвае ціск на незалежных 
журналістаў і карэспандэнтаў 
замежных медыяў.

Нагадваем дэпутатам Палаты 
прадстаўнікоў пра адказнасць 
за рашэнні, якія яны прымаюць, 
і заклікаем Савет Рэспублікі 
Нацыянальнага сходу адхіліць 
Закон аб СМІ і накіраваць яго на 
дапрацоўку.

Заклікаем беларускую і міжна-
родную грамадскасць выказаць 
сваё стаўленне да гэтага нарма-
тыўнага акту, які замахваецца 
на права грамадзян атрымліваць 
і распаўсюджваць аб’ектыўную 
інфармацыю і выказваць уласнае 
меркаванне”.

Аднак маўчанне, як і белыя 
плямы ў газетах, можа быць і 
гучнай формай пратэсту. БАЖ 
выступіла з ініцыятывай пра-
вядзення акцыі салідарнасці 
“Гадзіна маўчання” і заклікала 
ўсіх сваіх сябраў, журналістаў, 
блогераў, што працуюць у бай-
нэце, размясціць 25 чэрвеня на 
сваіх інтэрнэт-рэсурсах чорныя 
банеры — як сімвал пахаванай 
у Авальнай зале свабоды слова. 
А таксама не аднаўляць свае 
сайты, не рабіць запісаў у блогах 
на працягу адной гадзіны — з 
12.00 да 13.00 таго ж дня. На знак 
пратэсту супраць экстранага 
прыняцця Закона аб СМІ без пра-
вядзення грамадскіх слуханняў 
і міжнароднай экспертызы. Як 
свой адказ на меркаванне ўлады, 
што прыняты закон тычыцца 
толькі журналістаў і нікога 
больш. Каб даць сігнал карыс-
тальнікам байнэту, што пагроза 
закрыцця шматлікіх навінавых 
рэсурсаў, крыніц незалежнай 
інфармацыі ў сеціве зараз як 
ніколі рэальная.

Будзем салідарнымі!

БАЖ УПАЎНАВАЖАНЫ 
ЗРАБІЦЬ ЗАЯВУ

�РЫНАК

�ДЭКЛАРАЦЫЯ

“ВОЛЬНАЯ БЯРОЗАЎКА” 
Бярозаўка. Пабачыў свет першы нумар бюлетэня “Вольная 

Бярозаўка”. Аўтары выдання распавядаюць пра сацыяльныя і 
эканамічныя праблемы горада і шклозавода “Нёман”, уздымаю-
ць іншыя пытанні, якія хвалююць мясцовых жыхароў. “Вольная 
Бярозаўка” з першага нумара стала запатрабавана чытачамі. 
Выдаўцы з перасцярогі пераследу ў выходных рэквізітах не на-
звалі свае прозвішчы. І правільна зрабілі, бо шукаць выдаўцоў 
адразу распачалі і мясцовыя ўлады, і сілавыя структуры.

Сяргей Лойка

СТУДЭНТЫ — РЭКТАРАМ
Мінск. Незарэгістраваны Камітэт абароны рэпрэсаваных 

“Салідарнасць” распачаў акцыю падтрымкі студэнтаў, якія пра-
яўляюць грамадскаю актыўнасць, пад умоўнаю назваю “Лісты 
ціску рэакцыі”. Падобныя пасланні накіроўваюцца рэктарам 
навучальных устаноў, дэканам факультэтаў, суддзям, начальні-
кам міліцыі, у пракуратуру. У іх распавядаецца пра незаконны 
пераслед студэнтаў (пазбаўленне магчымасці навучання, неза-
коннае затрыманне, судовыя пакаранні ды інш.) і пра магчымыя 
наступствы для іх асабіста за такія дзеянні. 

Між іншым, камітэт прапануе студэнтам заключаць дамову 
з адвакатам, які будзе абараняць іх у пэўнай сітуацыі. Як па-
казала практыка, гэта эфектыўна спрацоўвае пры затрыманні. 
Міліцыянты палохаюцца галоснасці.

Эніра Браніцкая

ПРАДПРЫМАЛЬНІКІ ПІШУЦЬ
Мінск — Кіеў. Зарэгістраваная ва Украіне арганізацыя 

беларускіх прадпрымальнікаў “За свабоднае развіццё прад-
прымальніцтва” займела статус юрыдычнай асобы і адразу рас-
пачала дзейнасць. На мінулым тыдні прадстаўнікі беларускіх 
прадпрымальнікаў накіравалі зварот у Парламенцкую Асам-
блею Савета Еўропы, АБСЕ, Еўрасаюз. У ім прадпрымальнікі 
распавялі пра свае праблемы ў стасунках з беларускім урадам 
і выказалі ўдзячнасць міжнароднай супольнасці за салідарную 
падтрымку.  “Заклікаем абараніць тых у Беларусі, хто патрабуе 
толькі аднаго — права працаваць, карміць сябе і свае сем’і”, 
— гаворыцца ў звароце.

Віктар Гарбачоў

СУСТРЭЛІСЯ — ПАГАВАРЫЛІ
Брэст. Па ініцыятыве актывістаў Брэсцкай абласной каалі-

цыі АДС адбылася сустрэча з дэпутатам Палаты прадстаўнікоў 
Алегам Вялічкам. Прадстаўнікі кааліцыі высветлілі пазіцыю 
дэпутата наконт новага закону пра СМІ, будаўніцтва АЭС на Бе-
ларусі, рэформы сістэмы адукацыі, умоў дзейнасці палітычных 
партый і арганізацый. Гэтыя і іншыя прапановы дэпутату былі 
перададзены пісьмова. У выніку абодва бакі прышлі да высновы, 
што падобныя сустрэчы павінны адбывацца ўвесь час.

Ігар Маслоўскі 

К У П Л Я Й Ц Е 
БЕ ЛАРУСК АЕ

Рыначная доля квасу “Хатнi”, 
што выпускаецца піваварнай 
кампаніяй “Сябар”, у 2008 годзе 
складзе 15–20 працэнтаў. Такі 
прагноз зрабілі аналітыкі 
кампаніі. 

Продаж квасу натуральнага 
браджэння “Хатнi” ПК “Сябар” 
пачала ў чэрвені. Аналітыкі 
кампаніі ацэньваюць рынак 
квасу ў Беларусі як “вельмі перс-
пектыўны”. Так, згодна з данымі 
канцэрна “Белдзяржхарчпрам”, 
па выніках 2007 года яго аб’ём вы-
рас на 46% — до 300 тыс. Гкл. Пры 
гэтым агульны рост рынку безал-
когольных напояў у краіне летась 
не перавысіў 10 працэнтаў. 

Па прагнозах ПК “Сябар”, рост 
унутранага рынку квасу ў 2008 
годзе складзе 30–40 працэнтаў. 
“Рынак вельмі прывабны і ціка-
вы, што пацвярджае і актывіза-
цыя на ім расійскіх вытворцаў, 
— зазначае аналітык кампаніі 
Міхаіл Сегень. — Расійскі квас 
прэміум-класа карыстаецца по-
пытам у нашых спажыўцоў нават 
пры тым, што ў сярэднім ён пра-
цэнтаў на 40 даражэйшы ў параў-
нанні з беларускімі напоямі”. 

БелаПАН

ЗА ДРУЖБУ І СУПРАЦОЎНІЦТВА
Аляксандр Лукашэнка і 
Дзмітрый Мядзведзеў 
выказалі “задавальненне 
паступальным развіццём 
беларуска-расійскіх 
адносінаў” і пацвердзілі сваю 
прыхільнасць да Дагавора аб 
стварэнні Саюзнай дзяржавы. 
Пра гэта гаворыцца ў сумеснай 
дэкларацыі, прынятай па 
выніках перамоваў у Брэсце 22 
чэрвеня. 

Прыярытэтнымі накірункамі 
развіцця адносінаў дзвюх краін 
у дэкларацыі названы “пасля-
доўнае пашырэнне і паглыбленне 

расійска-беларускага інтэграцый-
нага ўзаемадзеяння, умацаванне 
сістэмы калектыўнай бяспекі, 
нарошчванне ўзаемадзеяння ў 
гуманітарнай сферы, павышэн-
не дабрабыту грамадзян Расіі 
і Беларусі”. Бакі таксама пад-
крэслілі неабходнасць “далей-
шай актывізацыі намаганняў па 
развіцці гандлёва-эканамічнага 
супрацоўніцтва на прынцыпах 
рыначнай эканомікі, раўнапраўя, 
узаемнай выгады і з улікам ін-
тарэсаў адзін аднаго”. 

Прэзідэнты выказаліся за 
працяг “энергічных намаганняў 
па больш поўным забеспячэнні 
роўных правоў грамадзян Расіі і 
Беларусі, рэалізацыі канцэпцыі 
сацыяльнага развіцця Саюз-

най дзяржавы, фарміраванні 
ўзгодненых падыходаў супра-
цоўніцтва ў сферы адукацыі, 
аховы здароўя, навукі, спорту, 
культуры, моладзевай паліты-
кі, развіцця сродкаў масавай 
камунікацыі”. 

У дэкларацыі адзначаецца 
важнасць “нарошчвання беларус-
ка-расійскага ўзаемадзеяння ў за-
беспячэнні калектыўнай бяспекі, 
у тым ліку ў рамках АДКБ, развіц-
ця ваеннага і ваенна-тэхнічнага 
супрацоўніцтва, садзейнічання 
пошуку салідарных адказаў між-
народнай супольнасці на новыя 
выклікі і пагрозы, якія носяць 
глабальны характар”. 

БелаПАН 

�ПРАТЭСТ

СУПРАЦЬ БУДАЎНІЦТВА АЭС
Актывісты грамадскай 
антыядзернай ініцыятывы 
Горацкага раёна (Магілёўская 
вобласць) не задаволены 
адказам першага намесніка 
прэм’ер-міністра Беларусі 
Уладзіміра Сямашкі на іх ліст, 
у якім выказваўся пратэст 
супраць будаўніцтва ў 
Беларусі АЭС. 

Пад адозвай, якая была пера-
дадзена ва ўрад 1 сакавіка, пад-
пісалася тысяча жыхароў рэгіёну. 
Як паведаміла прэс-служба лідэра 
аргкамітэта “За Свабоду” Аляк-
сандра Мілінкевіча, у адказе У. 
Сямашка зазначае, што будаўніц-

тва АЭС дазволіць забяспечыць 
30 працэнтаў патрэбаў Беларусі 
ў электраэнергіі.

Паводле слоў першага віцэ-
прэм’ера, прыняцце рашэння 
пра будаўніцтва АЭС абумоўле-
на двума асноўнымі фактарамі: 
павышэннем эканамічнай бяс-
пекі Беларусі і неабходнасцю 
дыверсіфікацыі розных відаў 
паліва. На яго думку, ва ўсім све-
це сёння “назіраецца гэтак званы 
“рэнесанс ядзернай энергетыкі”.

Акрамя таго, У. Сямашка пры-
водзіць звесткі сацыялагічнага 
маніторынгу, згодна якому ў 
снежні 2007 — студзені 2008 гадоў 
54,8 працэнта рэспандэнтаў на пы-
танне: “Павінна Беларусь мець і 
развіваць ядзерную энергетыку?” 
— адказалі станоўча, “не” — 23%. 

У прыватнасці, па Магілёўскай 
вобласці: “за” — 62,6%; “супраць” 
— 19,2%. 

“Такі адказ не можа нас зада-
воліць, — заявіў прэс-сакратар 
ініцыятывы журналіст Эдуард 
Брокараў. — Мы таксама выву-
чалі стаўленне жыхароў нашага 
рэгіёну да будаўніцтва АЭС, і я 
магу сказаць, што лічбы, выклад-
зеныя ў лісце Сямашкі, не адпа-
вядаюць сапраўднасці”. Паводле 
слоў Э. Брокарава, больш за 60 
працэнтаў жыхароў Магілёўскай 
вобласці выступаюць супраць 
будаўніцтва. 

Збор подпісаў супраць бу-
даўніцтва АЭС працягваецца. 
Паводле звестак прэс-сакратара, 
іх ужо сабрана 2520.

БелаПАН

�ДАТА

СТАЛІЦА РЫХТУЕЦЦА ДА 
СВЯТКАВАННЯ 3 ЛІПЕНЯ

У гэтым годзе святкаванні, 
прысвечаныя Дню незалежнасці 
Беларусі 3 ліпеня, будуць 
праходзіць некалькі дзён. 

Пра гэта паведаміў на прэс-
канферэнцыі 24 чэрвеня ў Мінску 
начальнік упраўлення ідэалагіч-
най работы Мінгарвыканкама 
Генадзь Курбека. 

29 чэрвеня на праспекце Пе-
раможцаў пройдзе фізкультур-
на-спартыўнае свята. 2 ліпеня ў 
Палацы рэспублікі ў 16.30 адбуд-
зецца ўрачысты сход , а таксама 
канцэрт майстроў мастацтваў, 
3 ліпеня на плошчы Перамогі з 
удзелам кіраўніка дзяржавы ад-
будзецца цырымонія ўскладання 
вянкоў да абеліска Перамогі. “У 
якасці гледачоў будуць прыцяг-
нуты каля 4 тысяч чалавек: прад-
стаўнікі грамадскасці, працоўных 
калектываў, актывісты БРСМ”, 
— зазначыў ён. 

У гэты ж дзень на скрыжаванні 
праспектаў Машэрава і Пера-
можцаў па традыцыі адбудзецца 
ваенны парад і тэатралізаванае 
спартыўна-моладзевае шэсце. 
Плануецца, што ўбачыць само 
дзейства змогуць каля 20,5 тысяч 

чалавек. Пры гэтым для ветэранаў 
Вялікай Айчыннай вайны будзе 
ўстаноўлена 500 сядзенняў. 

Фінальнае мерапрыемства 
святаў, паводле слоў чыноўні-
ка, пачнецца ў 21.00 каля стэ-
лы “Мінск — горад-герой”. Тут 
пройдзе заключны гала-канцэрт 
рэспубліканскай грамадска-куль-
турнай акцыі “Мы — беларусы”, 
на ім будзе таксама прысутнічаць 
прэзідэнт Беларусі. 

“Кульмінацыяй свята павінна 
стаць выкананне ў 23.00 дзяржаў-
нага гімна Рэспублікі Беларусь. У 
гэты час ва ўсіх абласных цэнтрах 
будуць праходзіць святочныя кан-
цэрты, і ўся Беларусь будзе спява-
ць гімн. Апрача таго, акцыя будзе 
транслявацца па ўсіх тэлеканалах 
Беларусі”, — сказаў Г. Курбека. У 
сталіцы акцыя завершыцца а 4-й 
гадзіне раніцы. 

Курбека не стаў называць суму 
выдаткаў Мінгарвыканкама на 
святкаванне Дня незалежнасці. 
“Бюджэт пралічваецца. Ёсць 
выпадкі, калі відовішча павінна 
быць відовішчам. І не абавязкова 
кожнаму ведаць, колькі яно каш-
туе”, — заявіў ён. 

БелаПАН

ЗАРЭГІСТРУЮЦЬ УСІХ
24 чэрвеня дэпутаты Палаты 
прадстаўнікоў Нацыянальнага 
сходу Беларусі прынялі ў 
другім чытанні законапраект 
“Аб рэгістры насельніцтва”.

Згодна з законапраектам, 
рэгістр насельніцтва павінен 
працаваць у аўтаматычным 
рэжыме. Пры гэтым кожная ар-
ганізацыя — атрымальнік інфар-
мацыі — будзе мець доступ да 
строга абмежаванага сегменту 
персанальных звестак рэгістра. 
Агульнадаступных масіваў пер-
санальных звестак у рэгістры не 
будзе. Звесткі могуць выдавац-
ца толькі пры аўтарызаваным 
доступе і строга ў аб’ёме, вы-
значаным правамі канкрэтнай 
арганізацыі-атрымальніка.

Прыняцце законапраекта па-
цягне стварэнне спецыялізавана-
га падраздзялення ў структуры 
Міністэрства ўнутраных спраў, 
якое ажыццяўляе вядзенне рэгіс-
тра насельніцтва.

Стварэнне рэгістра прадуглед-
жваецца ажыццяўляць паэтапна. 

На працягу трох гадоў будзе рас-
працавана яго праграмна-тэхніч-
нае забеспячэнне. Пасля гэтага 
ў рэгістр унясуць наступныя 
персанальныя звесткі: ідэнты-
фікацыйны нумар; прозвішча, 
імя, імя па бацьку; пол; дата 
нараджэння; месца нараджэння; 
лічбавы фотапартрэт; звесткі аб 
грамадзянстве; звесткі аб месцы 
жыхарства і (або) знаходжання.

Калі аснова рэгістра будзе 
створана, пачне рабіцца яго да-
лейшае напаўненне звесткамі, 
якія будуць ісці з Фонду сацы-
яльнай абароны насельніцтва, 
Вышэйшай атэстацыйнай ка-
місіі, Міністэрства па падатках 
і зборах, Міністэрства адукацыі, 
Міністэрства аховы здароўя, 
МНС, КДБ, Генпракуратуры, 
“Белдзяржстраху”, мясцовых 
выканаўчых і распарадчых ор-
ганаў, агульных судоў, органаў, 
што рэгіструюць акты грамад-
зянскага стану. Агульныя выдат-
кі на рэалізацыю законапраекта 
на першым этапе складуць 45 
мільярдаў рублёў. 

БелаПАН

�ПРАЕКТ

3   ФАКТЫ, ПАДЗЕI, ЛЮДЗI

�ТЫДНЁВЫ АГЛЯД

�КАНФЛІКТНАЯ СІТУАЦЫЯ

ПУХАВІЦКІ ВУЗЕЛ — 2: 
СУПРАЦЬСТАЯННЕ НАРАСТАЕ

Язэп ПАЛУБЯТКА

У №18 “НЧ” ад 6 чэрвеня 2008 года 
быў надрукаваны артыкул пра 
сітуацыю, якая ўзнікла ў сувязі з 
будаўніцтвам у Пухавіцкім раёне  
філіялам расійскай фірмы “Аўгуст-Бел” 
завода па вытворчасці ядахімікатаў. 
Мы працягваем ўважліва назіраць за 
развіццём падзей. 

У гэты момант супрацьстаянне бакоў 
перайшло ў іншую плоскасць. Паколькі 
фірма “Аўгуст-Бел” займела афіцыйны 
дазвол на будаўніцтва прадпрыемства, і 
яно распачалося (на пляцоўцы вядуцца 
земляныя работы), пратэст набывае фор-
мы адкрытага змагання з чыноўнікамі. 
Актывістаў і ўдзельнікаў акцый пратэсту 
запалохваюць, звальняюць з працы, за-
трымліваюць, судзяць. 

Хто даў дазвол? 
Дэпутат Палаты прадстаўнікоў Нацы-

янальнага сходу Валерый Лектараў, які 
мае непасрэднае дачыненне да падпісання 
РБ некалькіх міжнародных дакументаў па 
нормах арганізацыі вытворчасці песты-
цыдаў, у тым ліку тых, якія забараняюць 
будаўніцтва падобных прадпрыемстваў 
у адпаведных рэгіёнах Еўропы, у тэле-
фоннай гутарцы зазначыў, што дазвол 

на будаўніцтва ў гэтым месцы атрутнай 
вытворчасці непасрэдна дала намеснік 
міністра аховы здароўя Валянціна Качан, 
якая сваім подпісам зацвердзіла яго бяс-
шкоднасць. Прычым у гэтым выпадку 
было праігнараванае адно з заключэнняў 
Акадэміі навук РБ, якое сведчыць пра 
немагчымасць пабудовы завода такога 
профілю ў Мінскай вобласці ўвогуле. 

Уціск: суды, запалохванне
Першым быў асуджаны адзін з арганіза-

тараў акцый супраціву Сяргей Абразоўскі. 
За арганізацыю так званага мітынгу ён 
атрымаў судовае спагнанне ў 1 400 000 руб-
лёў. Праз тыдзень адбыўся яшчэ адзін суд 
— і зноў такі ж штраф. Вось як тлумачыць 
прысуды сам Абразоўскі:

— Гэта не суды, а звычайныя расправы. 

Суддзі не высвятляюць прычынаў узнік-

нення сітуацыі ці хто ў тым вінаваты. 

Калі ў першым выпадку мне як заяўніку 

можна было прад’явіць хоць нейкія абві-

навачванні, то ў другі прысуд выглядае 

як недарэчнасць. Местачкоўцы вырашылі 

згуляць у футбол. Паколькі там удзель-

нічаў і я, то балельшчыкаў было меней, 

чым міліцыянтаў і невядомых асобаў у 

цывільным. Апошнія тлумачылі, што 

прыехалі ахоўваць парадак на спабор-

ніцтве. Некаторыя з балельшчыкаў па 

заканчэнні матча, ведаючы маю грамад-

зянскую пазіцыю, проста пыталі, што 

рабіць далей, каб спыніць будаўніцтва. 

На судзе ў якасці сведкаў выступалі толькі 

міліцыянты, што папярэдне прадстаўля-

ліся балельшчыкамі. Адзін са сведкаў з іх 

боку не ведаў, ні калі прыйшоў на стадыён, 

ні хто я. Не ведаў, пра што я размаўляў 

з людзьмі, якія плакаты былі ў мяне ў 

руках. Аднак сцвярджаў адно — праводзіў 

мітынг. Суддзя маё пытанне да сведкі, ці 

ведае ён, што такое мітынг, адхіліў. Пра 

што тут можа быць гутарка.

Акрамя таго, незаконна дзіўнымі 

чыноўніцкімі захадамі былі звольнены з 

працы настаўніцы Таццяна Бялькова і 

Анастасія Папова. Іх звольніла супрацоўні-

ца Пухавіцкага аддзела адукацыі Палеская, 

якая паабяцала ім працаўладкаванне ў сіс-

тэме адукацыі праз месяц пасля суда, калі 

яны напішуць заяву на звальненне па ўлас-

наму жаданню. Суд прысудзіў ім грашовыя 

выплаты, зараз яны беспрацоўныя.

З боку сілавых структураў здараюцца 
звычайныя ляпсусы. Таццяне Русівец 
пракуратура раёна вынесла папярэджанне 
наконт арганізацыі несанкцыянаванага 
шэсця, у час якога яна была на працы.

У мінулую пятніцу прайшоў суд над 
Сяргеем Салдаценкам за арганізацыю не-
дазволенага мітынгу. Спагнанне — больш 
за паўмільёна рублёў.

Неўзабаве адбудзецца суд над актывіс-
там супраціву Міхаілам Калінкевічам. 
Ён калека, у яго няма дзвюх ног, але яму, 
як сцвярджаюць паплечнікі, пагражае 
штраф.

Пачаўся ціск на дзяцей удзельнікаў 
акцый супраціву: чыноўнікі ў прыватных 

гутарках з імі папярэджваюць, што яны 
не будуць мець службовага росту ці не 
змогуць навучацца ў ВНУ. 

Супраціў павялічваецца
Ад пачатку верасня 2007 года ў мясцо-

выя органы ўлады пададзена 28 заявак на 
правядзенне пікетаў і мітынгаў супраць 
пабудовы прадпрыемства. Толькі ў апошні 
час на імя старшыні Свіслацкага пасялко-
вага савета Кацэні паступіла шэсць заяў на 
правядзенне пікетаў і адна — на мітынг. За-
яўнік Сяргей Абразоўскі атрымаў адказ, што 
ён не здольны забяспечыць парадак падчас 
правядзення акцый. Апошні палічыў, што 
Кацэня абразіў яго, прадставіў фізічна ня-
моглай асобай, і падае заяву ў суд у абарону 
свайго гонару і годнасці. 

Актывісты супраціву распачалі збор 
подпісаў пад заяваю аб адкліканні дэпутата 
Кацэні. Плануецца распачаць падобную ак-
цыю супраць іншых дэпутатаў. Завяршаецца 
збор подпісаў пад зваротамі ў ААН і АБСЕ аб 
парушэнні канстытуцыйных правоў грамад-
зян. Пасля чаго распачнецца падрыхтоўка 
для падачы дакументаў у міжнародны суд. 
27 ліпеня плануецца правядзення мітынгу 
пратэсту ў пасёлку Дружны. 

Насельніцтва Свіслачы, Рудзенска, 
Дружнага спадзяецца, што будаўніцтва за-
воду па вытворчасці атрутнай прадукцыі 
ўсё ж будзе спынена, а кампенсацыю расій-
скай фірме за страты павінны вярнуць тыя, 
хто ёй спрыяў. І называюць канкрэтныя 
прозвішчы.

САБАТАЖ?
Сяргей САЛАЎЁЎ

Не, нешта не тое творыцца 
ў Дацкім каралеўстве. 
Дакладней, у нашай 
роднай, сінявокай. 
На тыдні заўважаны 
шэраг супадзенняў, якія 
выпадковымі лічыць неяк 
цяжка. Гэта хутчэй падобна 
да сабатажу. Мяркуйце самі.

У сувязі з прыняццем у другім 
чытанні Палатай прадстаўнікоў 
закона аб СМІ шэраг беларускіх 
інтэрнэт-рэсурсаў заявілі пра 
правядзенне 25 чэрвеня з 12.00 
да 13.00 “гадзіны маўчання”. 
Акцыя праводзілася па ініцы-
ятыве БАЖ. 

Можа, хтосьці б і далучыўся 
да гэтай акцыі, а можа, нехта 
б яе і праігнараваў. Але амаль 
палова Беларусі была проста 
вымушаная да яе далучыцца! 
25 чэрвеня адбылася аварыя 
на найбуйнейшай у Беларусі 
Лукомльскай ДРЭС (Віцебская 
вобласць). Яна стала прычынай 
адключэння электрычнасці 
ў шэрагу рэгіёнаў краіны. У 
Віцебску быў спынены рух 
электрычнага транспарту, час-
тка аб’ектаў была пераведзена 
на рэзервовыя крыніцы сіл-
кавання. У Гомелі на многіх 

прадпрыемствах была спынена 
падача электрычнасці. Перабоі 
з электраэнергіяй адзначалі-
ся ў Мінску. Як заявіў намес-
нік гендырэктара “Белэнерга” 
Аляксандр Сівак, “у адзін мо-
мант мы страцілі 55 працэнтаў 
магутнасці ўсёй электраэнергіі, 
што выпрацоўваецца ў краіне. 
Станцыя села на нуль”. “Каб не 
ўскладніць сітуацыю, мы былі 
вымушаны адключыць спажыў-
цоў”, — сказаў А. Сівак. У адва-
ротным выпадку, патлумачыў 
ён, “уся энергасістэма краіны 
магла стаць на нуль”. Ён паве-
даміў, што 17 працэнтаў усіх 
спажыўцоў электрычнасці ва 
ўсіх рэгіёнах краіны заставаліся 
без электрычнасці прыкладна 
на працягу дзвюх гадзін.

Адпаведна, не працаваў і 
інтэрнэт. Некаторыя беларускія 
блогеры не мелі магчымасці 
аднаўляць свае блогі, інтэрнэт-
СМІ — абнаўляць сайты, і гэтак 
далей. Выпадковасць?

На гэтым тыдні скончылася 
надзвычай рэзанансная справа 
аб “жывой заслоне”, якую суп-
рацоўнікі ДАІ выставілі, каб 
затрымаць на ўездзе ў Мінск 
п’янага кіроўца Рамана Мен-
цюка. Нагадаем, 2 сакавіка 
супрацоўнікі ДАІ бралі ўдзел 
у затрыманні на трасе Мінск 
— Мікашэвічы Менцюка, які 
ехаў у бок сталіцы з хуткасцю 
160 кіламетраў на гадзіну. Каб 
спыніць парушальніка, супра-

цоўнікі ДАІ выставілі на яго 
шляху загароджу з некалькіх 
машын, у якіх знаходзіліся 
людзі — пяцёра дарослых і 
дзіця. Пацярпелыя грамадзяне 
звярнуліся ў суд, патрабую-
чы пакараць супрацоўнікаў 
ДАІ. Супрацоўнікі ДАІ Генадзь 
Дарагакупец і Аляксей Ліхта-
ровіч прызнаныя вінаватымі ў 
злачынстве, прадугледжаным 
часткай 1 артыкула 426 Крымі-
нальнага кодэкса (перавышэнне 
ўлады або службовых паўна-
моцтваў). Пакаранне па гэтым 
артыкуле прадугледжвае да 
трох гадоў пазбаўлення волі. 

Але дзіўная рэакцыя на гэ-
тую справу галоўнага міліцыян-
та краіны. У той час, як ягоных 
“падапечных” асуджаюць, а ві-
наваты ў здарэнні Менцюк збег 
ад следства, парушыўшы пад-
піску аб нявыездзе, сам міністр 
унутраных спраў Уладзімір 
Навумаў кажа: “Апрача Мен-
цюка ў нас ёсць каля тысячы 
грамадзян, якія знаходзяцца ў 
вышуку, і вылучаць, што нам 
важны Менцюк і не важны 
іншы, які ўчыніў, напрыклад, 
забойства, — няправільна”. На 
яго думку, неабходна ў першую 
чаргу адшукаць тых, хто ўчыніў 
цяжкія і асабліва цяжкія права-
парушэнні. 

Як гэта расцэньваць? Пакуль 
Менцюка не злавілі, адказваць 
за ўсё будуць супрацоўнікі 
міліцыі?

Яшчэ адна незразумелая 
з’ява. Як вядома, цэнтральнай 
падзеяй мінулага тыдня стаў 
старт перадвыбарчай кампаніі 
па выбарах дэпутатаў у Палату 
прадстаўнікоў. Пра гэта ўжо 
выказаліся ўсе — Аб’яднаныя 
дэмсілы гатовыя да кампаніі. 
Цэнтрвыбаркам — тым больш. 
Але некаторыя суб’екты, здаец-
ца, “тармозяць” дагэтуль.

25 чэрвеня ў Мінску прайшло 
пашыранае пасяджэнне рэс-
публіканскага савета грамадс-
кага аб’яднання “Белая Русь”. 
“Белая Русь” заявіла пра га-
тоўнасць узяць самы актыўны 
ўдзел у будучых парламенцкіх 
выбарах. Як зазначыў старшы-
ня РГА “Белая Русь” міністр 
адукацыі Аляксандр Радзькоў, 
арганізацыя наважана актыў-
на падтрымліваць тых членаў 
аб’яднання, якія будуць выбі-
рацца. “Будзем дапамагаць ім 
даверанымі асобамі, праводзіць 
арганізацыйную працу, удзель-
нічаць у ініцыятыўных групах. 
Натуральна, як грамадскі рух 
мы маем права браць удзел у 
працы акруговых выбарчых 
камісій, выступаць у якасці 
назіральнікаў, — будзем вельмі 
актыўна ў гэтым кірунку праца-
ваць”, — заявіў А. Радзькоў.

Ну, па-першае, грамадскае 
аб’яднанне не ёсць рух — за гэта 
іншаму аб’яднанню Мінюст ужо 
ўляпіў бы папярэджанне. Па 
другое, аказваецца... Першы з’езд 

рэспубліканскага грамадскага 
аб’яднання “Белая Русь” адклад-
зены, паколькі не зацверджана 
праграма арганізацыі! Удзельнікі 
пасяджэння вырашылі правесці 
першы з’езд аб’яднання восенню, 
хутчэй за ўсё ў кастрычніку. Дык 
пра якую грамадскую арганіза-
цыю можна весці гаворку, якая 
нават першы з’езд не правяла? За 
гэта Мінюст іншаму аб’яднанню... 
Глядзіце вышэй.

Як казаў адзін герой ужо 
культавай стужкі “Случай з 
пацаном”: “І з такім народам 
мы ідзем на выбары!”

Ну і — навіна для палітвяз-
няў. Новы следчы ізалятар, які 
пабудуюць у Калядзічах, па 
памерах не будзе перавышаць 
мінскі СІЗА № 1. Паводле слоў 
Навумава, рыхтуюцца неабход-
ныя разлікі і праектна-кашта-
рысная дакументацыя. 

“Будаўніцтва новага СІЗА 
пачнецца пасля таго, як выра-
шыцца, за якія сродкі ён будзе 
пабудаваны. Ёсць два варыян-
ты: або гэта будзе інвестар, які 
забярэ гэтую пляцоўку і пабу-
дуе новы СІЗА, або гэта будзе 
дзяржава”, — сказаў міністр. 
Што тычыцца Пішчалаўскага 
замка, у якім размешчаны СІЗА 
№ 1, то, ён “будзе перададзены 
гораду, як толькі новы ізалятар 
будзе пабудаваны”.

Інвестараў для пабудовы 
следчага ізалятара пакуль не 
знойдзена. Сабатаж?

Мікалай ЛАЗАВІК: “НЕ ТАДЫ САБАК 
КАРМІЦЬ, ЯК НА ПАЛЯВАННЕ ІСЦІ”

Вольга ХВОІН

Летам і на пачатку восені 
беларусы маюць магчымасць 
паўдзельнічаць у выбарах 
у беларускі парламент. 
Выбарчая кампанія ў Палату 
прадстаўнікоў Нацыянальнага 
сходу Беларусі стартавала 
ад 24 чэрвеня, выбары 
прызначаныя на 28 верасня. 
Адпаведны ўказ № 344 “Аб 
прызначэнні выбараў у Палату 
прадстаўнікоў Нацыянальнага 
сходу Рэспублікі Беларусь 
чацвёртага склікання” 
падпісаў прэзідэнт Аляксандр 
Лукашэнка. 
Палітыкі абяцаюць 
бескампрамісную барацьбу, 
Цэнтрвыбаркам у сваю 
чаргу папярэджвае, што 
гэтак жа бескампрамісна 
будзе здымаць з выбарчай 
дыстанцыі праштрафіўшыхся 
кандыдатаў.

Ніякіх зменаў
Асноўная частка выбарчай 

кампаніі прыпадае на лета 
— час адпачынкаў і зацішша ў 
грамадскім і палітычным жыц-
ці. У размове з карэспандэнтам 
газеты “Новы час” сакратар Цэн-
трвыбаркама Мікалай Лазавік 
пагадзіўся, што гэта не самы 
спрыяльны перыяд для палітыч-
ных кампаній. “Найбольш вы-
годным часам для правядзення 
выбарчых кампаній з’яўляюцца 
восень і вясна. Працэс падрых-
тоўкі займае прыкладна тры 
месяцы, і ў гэты час уся нагруз-
ка кладзецца на арганізатараў 
выбараў і тых, хто непасрэдна 
будзе прымаць удзел у саміх 
выбарах, то бок кандыдатаў, 
што балатуюцца ў парламент. 
Выбаршчыкаў гэтыя турботы 
не закрануць. Восенню, калі 
яны вернуцца з адпачынкаў, у 
іх будзе магчымасць далучыцца 
да працэсу, — адзначыў Міка-
лай Лазавік. Але, нягледзячы 
на гэтыя акалічнасці, сакратар 
Цэнтрвыбаркама ўпэўнены, 

што яўка выбарцаў будзе вы-
сокай, хаця ён і “не любіць 
рабіць прагнозы”: “Папярэднія 
выбарчыя кампаніі ў парламент 
паказваюць, што яўка выбарцаў 
складае каля 80 працэнтаў. Не 
думаю, што ў гэты раз яна будзе 
ніжэйшай”.

Такога ж меркавання прыт-
рымліваецца і старшыня Цэн-
трвыбаркаму Лідзія Ярмошына. 
У інтэрв’ю інфармацыйнай кам-
паніі “БелаПАН” яна паведамі-
ла, што, згодна з праведзеным 
зімой апытаннем, прыйсці на 
ўчасткі для галасавання падчас 
парламенцкіх выбараў збіраліся 
60 працэнтаў выбаршчыкаў, 
яшчэ 25 працэнтаў апытаных 
заявілі, што, «хутчэй за ўсё», 
прыйдуць. «Такім чынам, 85 
працэнтаў — гэта патэнцыял, які 
трэба не змяншаць, а працаваць 
над яго павелічэннем», — пад-
крэсліла Лідзія Ярмошына. 

Ніякіх зменаў у выбарчым 
працэсе не будзе. Як сказаў сак-
ратар Цэнтрвыбаркама Мікалай 
Лазавік: “Не тады сабак карміць, 
як на паляванне ісці”. Паводле 
яго слоў, “выбарчая кампанія 
пачалася, і рабіць нейкія змены 
не час”. Хаця адно новаўвядзен-
не з’явілася. На днях прэзідэнт 
Аляксандр Лукашэнка падпісаў 
дэкрэт “Аб сябрах Цэнтральнай 
камісіі Беларусі па выбарах і 
правядзенню рэспубліканскіх 
рэферэндумаў з правам дарадчага 
голасу пры правядзенні выбараў 
дэпутатаў Палаты прадстаўнікоў 
Нацыянальнага сходу чацвёртага 
склікання”. Дэкрэт прадугледж-
вае магчымасць палітычным пар-
тыям накіроўваць у Цэнтральную 
камісію па адным сябру камісіі з 
правам дарадчага голасу. 

Па ўсіх законах логікі, даку-
мент мусіць спрыяць рэалізацыі 
палітычнымі партыямі іх кансты-
туцыйнага права на ўдзел у вы-
барах. Але ў беларускіх умовах, 
дзе вынікі выбараў вызначаюцца 
“зверху”, прадстаўнікі партый 
падчас пасяджэнняў Цэнтрвы-
баркаму хіба што змогуць атрым-
ліваць пэўную інфармацыю з 
першакрыніц. Не больш за тое. 

Апазіцыя на старце
Прадстаўнікі апазіцыі да 

выбарчага працэсу збольшага 
падрыхтаваліся. Прынамсі ўжо 
сфарміраваны адзіны спіс са 110 

прэтэндэнтаў (па колькасці акруг) 
у дэпутаты Палаты прадстаўнікоў 
ад Аб’яднаных дэмакратычных 
сілаў, альтэрнатыўны спіс заявіў і 
лідэр Еўрапейскай кааліцыі Міко-
ла Статкевіч. У асноўным у гэтыя 
спісы ўваходзяць прадстаўнікі пар-
тый БНФ, Аб’яднанай грамадзянс-
кай партый, Партыі камуністаў 
Беларускай ды незарэгістраванай 
арганізацыі “Малады Фронт”. 

Лідэр незарэгістраванага руху 
“За свабоду” Аляксандр Мілін-
кевіч паведаміў, што кандыдаты 
ў парламент ад руху вылучацца 
не будуць. Паводле яго слоў, 
прыкладна 20 працэнтаў сябраў 
руху з’яўляюцца сябрамі розных 
палітычных партый. І вылучацца 
яны будуць менавіта ад партый. 
Ролю руху Аляксандр Мілінкевіч 
бачыць у арганізацыі назірання 
і інфармаванні грамадскасці. 
“Нашая мэта — дамагацца спра-
вядлівых выбараў. Мы вылучаем 
людзей у акруговыя камісіі, якія 
будуць імкнуцца ўдзельнічаць 
не толькі ў назіраннях, але і ў 
падліку галасоў. Гэта бяспройг-
рышны варыянт, бо ўлады па эка-
намічных і палітычных матывах 
зацікаўленыя ў тым, каб выбары 
былі прызнаныя на Захадзе. Таму 
доступ да выбарчага працэсу, 
галоснасць будуць паказальныя. 
Да таго ж мы будзем дамагацца 
роўнага доступу да СМІ ўсіх кан-
дыдатаў, адсутнасці рэпрэсій. 
Будзем імкнуцца зрабіць працэс 
як мага больш галосным, бо ў нас 
многія грамадзяне лічаць, што 
выбары праходзяць па ўсіх праві-
лах. Трэба ім раскрыць вочы на 
тое, што адбываецца насамрэч”, 
— дзеліцца палітык планамі руху 
“За свабоду” на бліжэйшыя тры 
месяцы.

Спадзяванні, планы і 
прагнозы

Назіраць за выбарамі збіра-
ецца не толькі спадар Мілін-
кевіч. Да гэтага працэсу хоча 
далучыцца і  Рада Еўропы. 
Кіраўнік Міністэрства замеж-

ных спраў Швецыі, якая перай-
мае старшынства ў камітэце 
міністраў Рады Еўропы, Карл 
Більдт заявіў, што Рада Еўропы 
будзе прасіць дазволу накіра-
ваць сваіх назіральнікаў у Бе-
ларусь падчас выбараў. Спадар 
Більдт таксама выказаў спад-
зеў, што «ў краіне адбудуцца 
дэмакратычныя працэсы».

Кіраўніцтва  Аб’яднаных 
дэмакратычных сілаў таксама 
разлічвае на “дэмакратычныя 
працэсы”, аргументуючы свае 
спадзяванні зацікаўленасцю 
ўладаў з эканамічных і палі-
тычных матываў, каб выбары 
былі прызнаныя на Захадзе. 
Апазіцыйныя кандыдаты абя-
цаюць разгарнуць маштабную 
агітацыйную кампанію. На-
меснік старшыні партыі БНФ 
Віктар Івашкевіч запэўніў, што 
“кандыдаты будуць ладзіць 
сваю агітацыю нягледзячы на 
забароны з боку ўладаў, будуць 
сустракацца з выбаршчыкамі 
там, дзе ім зручна, а не ў ней-
кім лесе ці ўскраінах гораду, 
якія ім вызначаць мясцовыя 
ўлады. Калі кандыдаты будуць 
здымацца Цэнтрвыбаркамам, 
то гэта арганізацыя байкоту 
выбараў рукамі ўладаў. Нашая 
тактыка — актыўная дзейнасць 
і перадача ўладам вырашэння 
пытання пра тое, будуць выба-
ры прызнаныя міжнароднай 
супольнасцю ці не. Але ні ў 
якім разе мы не будзем сяд-
зець ціхенька, як мышы пад 
венікам, і чакаць, што ўлады 
прапусцяць у парламент самых 
паслухмяных кандыдатаў”.

Дарэчы, сакратар Цэнтр-
выбаркама нічога  супраць 
байкоту не мае. Ён адзначыў, 
што “байкот — гэта права палі-
тычных сілаў. Яны самі вызна-
чаюць форму свайго удзелу ў 
выбарах. Удзельнічаць ці не 
ўдзельнічаць у выбарах — гэта 
іх права”. 

Палітолаг Андрэй Казакевіч 
да сёлетняй выбарчай кампаніі 
ў парламент ставіцца досыць 

скептычна. “Мы мелі досвед 
выбарчых кампаній, што лад-
зіліся ўлетку, напрыклад, вы-
бары 2001 года. Безумоўна, гэта 
ўплывае на энергетыку кам-
паніі, людзі расслабляюцца, 
з’язджаюць у адпачынак. Але 
на вынікі ў нашай у краіне гэта 
не ўплывае, бо вызначаюцца 
яны не галасаваннем. Мяркую, 
што нягледзячы на ўсе абставі-
ны, яўка не будзе ніжэйшай, 
чым на папярэдніх выбарах, бо 
ёсць адміністрацыйны рэсурс, з 
дапамогай якога людзей можна 
прывесці на ўчасткі для гала-
савання. Зараз ходзяць чуткі, 
што ўлады могуць прапусціць 
у парламент апазіцыйных кан-
дыдатаў. Магчыма, некаторыя 
з іх спадзяюцца на тое, што 
гэтыя чуткі акажуцца праўдай. 
Але актыўнасць кандыдатаў 
на канчатковы вынік выбараў 
ніяк не паўплывае”, — перака-
наны Андрэй Казакевіч. 

P.S. Як бачым, апазіцыйныя 

палітыкі ўжо ў які раз спадзя-

юцца на “дэмакратызацыю” 

выбарчага працэсу, заяўляючы, 

што “выбары будуць для ўладаў 

экзаменам на гатоўнасць да 

пазітыўных пераменаў”. Ула-

ды ў сваю чаргу сцвярджаюць, 

што выбары адбываюцца павод-

ле міжнародных стандартаў, 

і ладзяць іх па апрабаванай 

схеме, якая фактычна не дае 

мажлівасці прайсці ў шэрагі 

народных абраннікаў нелаяль-

ным да афіцыйнай пазіцыі асо-

бам. Сёлетнія выбары наўрад 

ці стануць выключэннем. Маг-

чыма, у  памкненнях прадэ-

манстраваць дэмакратычнас-

ць і законнасць улады пойдуць 

на пэўныя саступкі, кшталту 

запрашэння назіральнікаў ад 

Рады Еўропы. Але на канчатко-

вы вынік гэта не паўплывае, бо 

ніякіх прыкметаў гатоўнасці 

да кардынальных пераменаў 

ні  ва ўнутранай палітыцы 

дзяржавы, ні ў самім грамадс-

тве не назіраецца.

5 ПАЛІТЫКА

�ПАСЛАННІК

ДУХОЎНЫ ВІЗІТ ЦІ 
“ЧЫСТАЯ ПАЛІТЫКА”?

Вольга ХВОІН

Самай інтрыгоўнай навіной мінулага 
тыдня быў афіцыйны візіт у Беларусь 
кардынала Тарчызіо Бертонэ 
— Дзяржаўнага сакратара Папы 
Рымскага Бенедыкта XVI. Кардынал на 
працягу пяці дзён меў шэраг сустрэч 
як на рэлігійным, так і на дзяржаўным 
узроўнях. І калі візіт пасланца Папы 
для вернікаў стаў сапраўдным 
святам, то сустрэчы з прадстаўнікамі 
афіцыйнага Мінску з’яўляюцца 
стратэгічным крокам як для Ватыкану, 
так і для Беларусі.

Візіт Дзяржсакратара Тарчызіо Бертонэ 
падзяляўся на некалькі частак. У першую 
чаргу, гэта сустрэчы з вернікамі. Тарчызіо 
Бертонэ наведаў Гродна і Пінск, дабрачын-
ны цэнтр «Caritas» пад Мінскам, сустрэўся з 
моладдзю розных парафій у касцёле святога 
Яна Хрысціцеля, а таксама з грэка-каталіц-
кай супольнасцю. 

Акрамя таго, сакратар Папы Рымскага 
сустрэўся з Патрыяршым Экзархам усяе 
Беларусі Мітрапалітам Мінскім і Слуцкім 
Філарэтам. У сваёй вітальнай прамове 
Мітрапаліт Філарэт адзначыў, што візітам 
у Беларусь пасланнік Папы “засведчыў па-
вагу да Беларускай праваслаўнай царквы і 
намер працягваць міжцаркоўныя зносіны. 
Такія сустрэчы закліканыя не акцэнтаваць 
адрозненні, а ўмацоўваць братэрскае ўзае-
мадзеянне ў значных сферах рэлігійнага і 
грамадскага жыцця”.

Тарчызіо Бертонэ адносіны паміж ка-
таліцкай і праваслаўнай цэрквамі расцэ-
ньвае як пазітыўныя. “Папа Ян Павал II 
даручаў каталіцкім епіскапам у краінах 
Цэнтральнай і Усходняй Еўропы надзяляць 
вялікую ўвагу кантактам з прадстаўнікамі 
праваслаўнай царквы. У сваёй прамове пад-

час уступлення на пасаду Папа Бенедыкт 
XVI назваў адной з прыярытэтных задачаў 
братняе супрацоўніцтва паміж хрысціянс-
кімі канфесіямі. Я таксама быў ва Украіне, 
у Арменіі, Азербайджане. У праграме маіх 
візітаў заўсёды ёсць сустрэчы з прадстаўні-
камі праваслаўных цэркваў”, — паведаміў 
кардынал журналістам падчас выніковай 
прэс-канферэнцыі. Нагадаю, напрыканцы 
мая Надзвычайны і Паўнамоцны Пасол 
Рэспублікі Беларусь пры Святым Прастоле 
ўручыў даверчыя граматы Папу Рымскаму 
Бенедыкту XVI. Зараз ідзе праца над пад-
пісаннем канкардату — пагаднення паміж 
Святым Прастолам і ўрадам Беларусі. 

Трэцяя частка візіту кардынала Бертонэ 
прадугледжвала сустрэчы з прадстаўніка-
мі ўладаў — міністрам замежных спраў, 
упаўнаважаным па справах рэлігій і нацы-
янальнасцяў, а таксама з прэзідэнтам Бела-
русі Аляксандрам Лукашэнкам. Прэзідэнт 
накіраваў афіцыйнае запрашэнне кіраўніку 
Каталіцкага касцёла Папу Рымскаму Бене-
дыкту XVI наведаць Беларусь. Каментуючы 
гэтае запрашэнне, дзяржсакратар Ватыкану 
адзначыў, што Папа атрымлівае многа за-
прашэнняў з розных краін, але “беларусы 
— гэта нацыя, да якой яго Свяцейшаства 
ставіцца з вялікай любоўю. Мой візіт кш-
талту візіту Яна Хрысціцеля, які адкрыў 
дарогу. Я буду імкнуцца да таго, каб візіт 
Папы Рымскага ў Беларусь адбыўся. Заўсё-
ды, калі мы прыносім да Папы запрашэнні 
наведаць нейкую краіну, ён прамаўляе: 
“Калі Гасподзь даруе мне жыццё і здароўе, 
то я спадзяюся, што зраблю гэта”. 

Тарчызіо Бертонэ не ўхваляе эканамічныя 
санкцыі супраць Беларусі: “Ян Павел II быў 
прынцыпова супраць эмбарга і эканамічных 
санкцый, нават калі Іракам кіраваў Садам 
Хусейн. Гэта фундаментальны прынцып 
— кожная нацыя павінна рэалізоўваць сваё 
права на існаванне і самастойнае развіццё. 
І я неаднойчы казаў, што санкцый супраць 
Кубы, супраць іншых краінаў, у тым ліку і Бе-
ларусі, не павінна быць таму, што ў першую 
чаргу ад гэтага пакутуюць простыя людзі”. 
Па меркаванню кардынала, праблемы ўзае-

мадачыненняў трэба вырашаць толькі пры 
дапамозе дыялогу і перамоваў. 

Нягледзячы на знешні лоск афіцыйных 
сустрэч, адносіны да візіту ў Беларусь 
дзяржсакратара Ватыкану неадназначныя. 
Пра гэта сведчыць і меркаванне, якое ў 
размове з карэспандэнтам “Новага часу” 
выказаў архімандрыт, адказны сакратар 
па сувязях са СМІ Мітрапаліта Філарэта 
Аляксей Шынкевіч: “Візіт прадстаўніка 
Папы Рымскага мусіць быць узгоднены 
з праваслаўнай царквой Беларусі, бо гэта 
канфесія большасці ў краіне. Сам канкардат 
нічога не вырашыць — гэта толькі папера, іх 
можна падпісаць мноства. Але ўсё выраша-
юць справы. Касцёлу трэба працаваць над 
гэтым, і тады будзе плён. Мне думаецца, 
што канкардат — гэта ініцыятыва Канд-
русевіча (мітрапаліт Мінска-Магілёўскай 
архідыяцэзіі — В. Х.), бо ўсе гэтыя працэсы 
актывізаваліся з яго прыездам. Мы проста 
бачым, як агрэсіўна напірае Ватыкан на 
ўсходнім накірунку. Яшчэ Папа Ян Павел 
ІІ сабе месца не знаходзіў — усё імкнуўся 
прыехаць у Маскву, якая з’яўляецца цэнт-

рам праваслаўя. Ён ледзь жывы прыехаў 
на Украіну, а зараз Папа Бенедыкт XVI 
будзе імкнуцца прыехаць у Беларусь, бо 
яна ўсё ж бліжэй да Масквы. Мы не лічым 
усе гэтыя памкненні духоўнай справай, 
гэта — чыстая палітыка, намаганні, якія 
ў тым ліку звязаныя і з палітыкай Захаду, 
ЗША. Канчатковая мэта гэтага адна-адзіная 
— аслабіць пазіцыі праваслаўнай царквы, 
навязаць свае каштоўнасці, каб быў адзін 
пастыр у Ватыкане і адна паства. Праваслаў-
ная царква — галоўная перашкода гэтаму, бо 
захоўвае мясцовыя традыцыі і мараль. Мы 
ўспрымаем гэты візіт выключна як палітыч-
ны, кардынал Тарчызіо Бертонэ прыехаў у 
Беларусь, каб разведаць абстаноўку”. 

Праваслаўная царква турбуецца пра 
захаванне статус-кво, а афіцыйны Мінск 
запрашэннем Папы зрабіў пэўны рэверанс 
у бок Захаду. Маўляў, усё ў нас добра, і мы 
гатовыя да дыялогу і супрацы ў любых 
накірунках. Да таго ж гэта пэўны выклік 
Маскве, які сведчыць пра тое, што Беларусь 
гатовая шукаць новых партнёраў не толькі 
на эканамічным полі, але і на духоўным. 

�ДЭБАТЫ

АНАТОЛЬ ЛЯБЕДЗЬКА ВЫСТ УПІЎ У СТРАСБУРГ У
У Страсбургу 24 чэрвеня падчас 
пасяджэння падкамітэта Парламенцкай 
асамблеі Савета Еўропы (ПАСЕ) па 
Беларусі абмяркоўвалася сітуацыя ў 
краіне напярэдадні выбараў і пытанне 
пра зніжэнне кошту шэнгенскіх віз. 

Як паведаміў БелаПАН адзін з удзель-
нікаў дэбатаў, старшыня Аб’яднанай 
грамадзянскай партыі (АГП) Анатоль 
Лябедзька, на абмеркаванне таксама 
быў запрошаны намеснік старшыні 
пастаяннай камісіі па міжнародных 
справах і сувязях з СНД Палаты прад-
стаўнікоў Анатоль Красуцкі. Паводле 
слоў А. Лябедзькі, дэпутат казаў пра 
добрыя эканамічныя і сацыяльныя па-
казчыкі Беларусі, а таксама заявіў, што 
рэспубліка — маладая дзяржава, таму 
да яе рана выстаўляць занадта высокія 
патрабаванні. У сваю чаргу, лідэр АГП 
паведаміў “пра канструктыўныя прапа-
новы” Аб’яднаных дэмакратычных сіл 
(АДС), ініцыятывы аб унясенні змянен-
няў у выбарчае заканадаўства і практыку 
яго прымянення.

У інтэрв’ю радыё “Свабода”Анатоль Ля-
бедзька адзначыў, што гэтым разам прад-
стаўнікі Расеі не паводзілі сябе адносна 
беларускай апазіцыі так агрэсіўна, як звы-
чайна: “Былі каментары з боку расійскай 
і турэцкай дэлегацый. Яны віталі дыялог 
сам па сабе, казалі, што вельмі важна, каб 
была апазіцыя ўладзе і каб праз дыялог 
усё ж такі знаходзілі нейкі кансенсус. Але 
прадстаўніца Вугоршчыны вельмі правіль-
на адзначыла, што надзвычай важна яшчэ і 
тое, як мы разумеем гэты дыялог. Бо калі за 
дыялогам няма канкрэтнага парадку дня, 
калі не вырашаюцца канкрэтныя пытанні, 
калі ён бязмежны, дык гэта не прыводзіць 
да нармалізацыі сітуацыі”.

А. Лябедзька ў сваім выступленні пад-
крэсліў важнасць палітычнай волі бела-
рускіх уладаў увесці ў выбарчыя камісіі 
сябра АДС, не перашкаджаць працы СМІ 
і зарэгістраваць кандыдатаў ад розных 
палітычных сіл. Ён раскрытыкаваў ініцы-
ятыву асобных прадстаўнікоў еўрапейскіх 
структур прапанаваць беларускім уладам 
легітымізацыю Палаты прадстаўнікоў у 
абмен на некалькі мандатаў кандыдатам 
ад апазіцыі. “Нам патрэбны не квоты, 
а справядлівыя выбары, — падкрэсліў 

палітык. — Для нас абсалютна выклю-
чаны гандаль — калі гандлююць прын-
цыпамі і каштоўнасцямі Рады Еўропы за 
тры-чатыры месцы прадстаўнікоў АДС. 
Для нас гэта абсалютна не прымальна, і 
пра гэта размова не можа весціся”.

Акрамя таго, падчас сустрэчы даклад-
чык паліткамітэта ПАСЕ па сітуацыі ў Бе-
ларусі Андрэа Рыгоні аб’явіў пра пачатак 
збору подпісаў за зніжэнне кошту шэнген-
скіх віз для беларусаў і спрашчэнне працэ-
дуры іх атрымання, паведаміла БелаПАН 
кіраўнік арганізацыі “Офіс за дэмакратыч-
ную Беларусь” Вольга Стужынская. 

На думку В. Стужынскай, збор подпі-
саў у ПАСЕ будзе садзейнічаць не толькі 
інфармаванню пра кампанію непасрэдна 
парламентарыяў, дэпутаты раскажуць 
пра ініцыятыву ў парламентах сваіх 
краін, праінфармуюць свае ўрады. Па 
яе меркаванню, А. Рыгоні, які падтры-
маў ініцыятыву, “шчыра зацікаўлены 
ў тым, каб садзейнічаць не толькі на-
ладжванню адносінаў паміж Беларуссю 
і Еўропай, але і ў зменах да лепшага ў 
самой краіне”. 

Паводле БелаПАН і 
“Радыё Свабода”

�НЕЎЯЗНЫЯ

ПЯТКЕВІЧ НАВЕДАЛА 
НЬЮ-ЙОРК

Тыя, хто складае спісы неўязных, 
дэманструюць сваю слабасць.

 Такую думку выказала намеснік кіраўніка 
Адміністрацыі прэзідэнта Наталля Пяткевіч у 
праграме “Семнаццаць імгненняў”, 23 чэрвеня 
на тэлеканале “Расія — Беларусь”. 

“Насамрэч гэта несур’ёзна, гэта смешна, і мне 
здаецца, што гэта зневажальна для той краіны, 
якая да гэтага апускаецца”, — заявіла Пяткевіч, 
якой разам з іншымі беларускімі чыноўнікамі 
забаронены ўезд у ЗША і Еўрасаюз. 

У пачатку чэрвеня Пяткевіч наведала штаб-
кватэру ААН у Нью-Йорку, дзе выступіла з дакла-
дам на тэматычных дэбатах па гандлі людзьмі. 
“Гэта быў першы прыезд, калі мяне ўпусцілі 
вельмі хутка, — зазначыла Пяткевіч. — Калі я 
прыязджаю ў Злучаныя Штаты, мяне разам з не-
легаламі ў нейкі там “малпоўнік” адводзяць, і я, 
скажам, у дзелавым касцюме сяджу там, пакуль 
робяцца нейкія пакутлівыя званкі. Самі супра-
цоўнікі адпаведных пагранічных службаў ЗША 
не разумеюць: ну маладая, нармальная жанчына, 
што яна там робіць, незразумела, чаму ёй нельга 
ўехаць? Літаральна на працягу некалькіх хвілін 
усё вырашылася. Але, тым не менш, наведванне 
Нью-Йорка ўсё роўна абмежавана. Мы абмежа-
ваныя 25-кіламетровай зонай, таму не ўсюды ў 
Нью-Йорку можна знаходзіцца”.

БелаПАН

6ГРАМАДСТВА

�ЖЫЦЦЁ

Слонімскі пенсіянер Іван Быкаў 
(народжаны Санюк) сёлета 
адзначыў сваё 75-годдзе. Але 
патэлефанаваў ён нашаму 
карэспандэнту Міколе Канановічу 
з іншай нагоды — каб распавесці 
гісторыю крыжа, устаноўленага 
непадалёку ад увахода на Ружанскія 
могілкі. Размова, аднак, атрымала-
ся шырэйшай.

— Іван Фёдаравіч, распавядзі-

це чытачам крыху пра сябе.  

— Працаваць я пачаў у Калінінг-
радзе ў 1951 годзе пасля заканчэння 
рамесніцкага вучылішча ў Слоні-
ме. Дарэчы, вашу газету я часам 
пасылаю ў Калінінград. Там цяпер 
жыве мой таварыш па рамесніцкім 
вучылішчы. Дык вось, працаваў 
там спачатку на ваенным заводзе, 
а потым перавялі на іншы завод, бо 
падчас вайны, малалеткам, я быў у 
Германіі. У 1953 годзе, 23 чэрвеня, я 
звольніўся з працы ў Калінінградзе, 
а ўжо 25 жніўня паехаў са Слоніма 
на Сахалін.

Занесла мяне па маладосці неча-
га на самы край Савецкага Саюза. 
А там хутка за адно выказванне 
трапіў у турму. 

— За якое выказванне?

— У рабочым інтэрнаце, дзе па-
сяліўся, якраз атрымалі пад’ёмныя, 
і на вечарынцы з гэтай нагоды адна 
жанчына папрасіла сказаць тост. Я 
ўстаў з-за стала ды сказаў: “Давайце 
вып’ем за вярбованую Радзіму!” 
Знайшоўся “дабрадзей”, які данёс, 
куды трэба, і мяне прыбралі. След-
чы трапіўся добры, франтавік, 
кажа: “Слухай, шчанючок, не перас-
танеш языком мянціць — заляціш 
надоўга. А цяпер я напішу, што ты 
ўдзельнічаў у бойцы на танцах”. 
Так і напісаў, каб не па палітыч-
ным 58-м артыкуле мяне пускаць. 
Пусцілі па хуліганцы. Далі 5 гадоў 
турмы і 3 гады пазбаўлення ў пра-
вах. Адсядзеў я 2 гады і 9 месяцаў.

— І куды падаліся, калі вы-

звалілі з-за кратаў?

— Лета пабыў яшчэ на Сахаліне, 
на сенакосе. Восенню затрымаўся 
ў Хабараўску. Доўга не мог знайсці 
працу. А ўжо холадна станавілася. 
Міліцыя ў Хабараўску адлоўлівала 
бяздомных, як сёння сказалі б, 

бамжоў. Іх змяшчалі ў прыёмнікі-
размеркавальнікі. Я таксама быў 
бамжом. Нават у піўной бочцы, 
што ў шапіку стаяла, начаваў. 
Папрасіўся, каб і мяне ў прыёмнік-
размеркавальнік забралі. “Залазь, 
— кажуць, — у машыну, у буду”. 
Завезлі. Раніцай паснедаў, у абед 
— паабедаў, вечарам павячэраць 
далі. На наступную раніцу далі 
паснедаць і сказалі, каб шукаў 
працу. Працу я знайшоў за чатыры 
ці пяць дзён. Пазней уладкаваўся 
на водны транспарт. Матросам на 
земснарадзе, на параходзе, на цеп-
лаходзе працаваў. На цеплаходзе 
“Памір” нават боцманам быў. 

У 1966 годзе вярнуўся ў Слонім, 

і з той пары — нікуды больш! Пра-
цаваў на аўтарамонтным заводзе і 
на КПЗ. За ўсё сваё жыццё я змяніў 
толькі шэсць прадпрыемстваў.

У 1967 годзе ажаніўся. Жонка 
хварэла, з кіёчкам хадзіла, перанес-
ла шмат аперацый. У 1999 годзе яе 
не стала. Дзяцей у нас не было. Так 
і жыву цяпер адзін.

— Іван Фёдаравіч, а як ат-

рымалася, што нарадзіліся вы 

Санюком, а сталі Быкавым?

— Сапраўднае маё прозвішча 
Санюк. Я вырашыў перамяніць 
прозвішча, каб было, як у маіх 
прыёмных бацькоў — Быкаў. 
Прынёс польскае пасведчанне аб 
нараджэнні. Там было запісана, 
што я 1933 года нараджэння. У па-
шпартным стале мне тады сказалі: 
“Калі застанешся Санюком, будзеш 
1933 года нараджэння, калі станеш 
Быкавым — 1935 года будзеш”. 
Пасведчанне маё старое забралі, а 
запісалі Быкавым. 

— Ваш прыёмны бацька ро-

дам са Слонімшчыны?

— Бацька — ураджэнец вёскі 
Залессе. Сапраўднае яго прозвішча 
было Бык, а звалі Фёдар Мікітавіч. 
Але калі бацька служыў у царскай 
арміі, там яму перамянілі прозвіш-
ча на больш гучнейшае — Быкаў. 
Бацька ваяваў і ў першую сусвет-
ную, і ў грамадзянскую вайну. 

Я ў свой час спрабаваў рэабіліта-
ваць бацьку і рабіў запыт у архіў гіс-
торыі рэвалюцыі і грамадзянскай 
вайны. Мне прыйшоў адказ, што ў 
1920 годзе бацька быў камандзірам 
узвода 71-га кавалерыйскага палка 
12-й кавалерыйскай дывізіі, а ў 1922 
годзе ўжо камандаваў эскадронам. 
З афіцыйнага дазволу савецкай 
улады бацька ў 1923 годзе вярнуўся 

на радзіму, калі тут ужо была панс-
кая Польшча. А ў 1939 годзе, калі ў 
Заходнюю Беларусь прыйшлі  Саве-
ты, бацьку першы раз арыштавалі. 
Як жа, камандзір Чырвонай Арміі 
перайшоў жыць у панскую Поль-
шчу! Тады мая прыёмная матка 
сказала ім: “Забралі старога — за-
бірайце і малога!” І мяне забралі ў 
Слонім у дзетдом. 

— Ваш бацька трапіў пад пер-

шую хвалю сталінскіх рэпрэсіяў 

у Заходняй Беларусі. А ў чым яго 

абвінавачвалі?

— Напісалі, што бацька агіта-
ваў супраць Савецкай улады, што 
служыў у Беларускай арміі. А якая 
Беларуская армія? Ён цыркуляр-
шчыкам на лесазаводзе.   У 1994 
годзе КДБ мне дазволіў пазнаёміцца 
з крымінальнай справай бацькі. 
15 лютага 1994 года я прыйшоў у 
Слонімскае аддзяленне КДБ, і мне 
прынеслі пачытаць справу бацькі. 
Прачытаць усе дакументы я тады не 
змог — хваляваўся вельмі. Але там 
я ўбачыў адну цікавую даведку на 

паперы, якая з аднаго боку гладкая, а 
з другога — шурпатая. У той даведцы 
за подпісам сакратара і старшыні 
сельсавета было сказана, што парты-
заны расстралялі 18 чалавек мірных 
грамадзян, якіх немцы прыгналі 
на сельгаспрацы ва ўрочышча Га-
венавічы — за цяперашняй вёскай 
Падгорная. Сярод тых, каго немцы 
ўзялі на работы, быў і мой бацька. 
Калі ён ужо вярнуўся з турмы, то 
расказваў матцы, як у яго следчыя 
пыталі: “Чаму ўсіх пабілі, а ты за-
стаўся жывы?” А бацька адказваў ім: 
“Я не для таго восем гадоў у акопах і 
ў сядле правёў, каб мяне нейкі пастух 
застрэліў”. Каб спраўдзіць бацькаў 
расказ дакументальна, следчыя, 
відаць, і запатрабавалі ў сельсавеце 
тую даведку. А ў крымінальнай 
справе пра бацьку напісалі: “У Чы-
рвонай Арміі не служыў, пад судом 
і следствам не быў”. Такая брахня 
— пісалі, што ім патрэбна было. Я 
да гэтага часу шкадую, што паціху 
не вырваў з бацькавай справы тую 
даведку. Бо калі пазней звярнуўся ў 
КДБ з просьбай яшчэ раз пазнаёміц-
ца з крымінальнай справай бацькі, 
мне адмовілі. Сказалі, што справа 
засакрэчана.

Пасля першага арышту бацька 
вярнуўся дамоў ужо ў час вайны. А 
ў 1945 годзе яго арыштавалі зноў.

— Іван Фёдаравіч, раскажыце 

падрабязней, хто пахаваны пад 

вялікім крыжам на Ружанскіх 

могілках, што стаіць недалёка 

ад старой уваходнай брамы?

— Як і многія, я да 1994 года ду-
маў, што пад тым вялікім крыжам 
на Ружанскіх могілках пахаваны 
паліцаі, — пакуль не ўбачыў у 
крымінальнай справе бацькі тую 

даведку пра расстрэл. Я ж хлопчы-
кам бачыў, калі іх хавалі. Там, дзе 
цяпер крама “Спадарожнік”, у 1944 
годзе быў двухпавярховы будынак 
паліцыі. З таго будынка выносілі 
труны з забітымі, клалі на падводы 
і везлі на могілкі. А мы, дзеці, ішлі 
за тымі падводамі. На апошняй пад-
водзе везлі вялікі драўляны крыж. 
Усе нябожчыкі былі апранутыя ў 
форму паліцэйскіх. Хавалі забітых 
за кошт уладаў. Немцы зрабілі тру-
ны і апранулі нябожчыкаў, відаць, 
у тое, што было ў наяўнасці — у 
паліцэйскую форму. 

— І што, людзей пахавалі і 

паставілі па ўсіх адзін вялікі 

драўляны крыж?

— Так. Драўляны крыж на тым 
самым месцы стаяў яшчэ ў 1966 
годзе, калі я вярнуўся ў Слонім. Але 
ўжо хутка пасля майго вяртання 
драўляны звалілі і паставілі на яго 
месца бетонны крыж. Потым бетон-
ны крыж некуды знік. А на пачатку 
90-х гадоў, калі пачалася ўся гэтая 
перабудова, бетонны крыж зноў 
паставілі. Там ён і цяпер стаіць. І, 
звярніце ўвагу, усе магілкі і, адпа-
ведна, крыжы на іх уздоўж Ружан-
скай вуліцы размяшчаюцца, а гэты 
глядзіць “тварам” на вуліцу.

— Значыць, на тым месцы 

пахаваны мірныя жыхары, а 

па афіцыйнай версіі лічылася, 

што паліцаі?

— Калісьці ў раёнцы пісалі, 
што партызаны ў Гавенавічах раз-
грамілі паліцэйскі гарнізон. Праз 
нейкі час напісалі, што разграмілі 
нямецкі гарнізон, а яшчэ пазней 
— што разбілі кулямётную школу. 
Сапраўдная ж гісторыя такая, як я 
вам расказаў. 

Іван САНЮК: “ДУМАЎ, ШТО ПАХАВАНЫ ПАЛІЦАІ...”

�РЭГІСТРАЦЫЯ

САБАЧЫ ПАШПАРТ
Мікола КАНАНОВІЧ

Нядаўна сланімчанка Ірына 
Багданчук расказала гісторыю 
пра рэгістрацыю сваёй 
аўчаркі і перарэгістрацыю 
ратвейлера па новым адрасе. 
Выпадае, што падобная 
сабачая гісторыя сёння можа 
напаткаць кожнага новага 
ўладальніка сабак, якіх 
улады аднеслі да байцовых 
і патэнцыйна небяспечных 
парод.

— У нас быў дарослы ратвейлер. 
Сабака стаяў на ўліку ў ЖЭСе, і ў 
яго санітарнай кніжцы пазначаны 

ўсе неабходныя прышчэпкі. Гэта-
га сабаку забрала мая сяброўка, 
а мы купілі сабе трохмесячную 
аўчарку. Ратвейлера ў ЖЭСе мы 
знялі з уліку (у інфармацыйна-
рэгістрацыйным цэнтры ЖРЭА на 
вуліцы Я. Купалы. — М.К.), каб пе-
рапісаць адрас. Але цяпер яго зноў 
на ўлік не ставяць, патрабуюць 
даведку, што сабака абучаны, што 
ён прайшоў адпаведнае навучанне 
ў спецыяліста-кінолага. У Слоніме 
сабак афіцыйна не вучаць і даве-
дак такіх не даюць. Нам сказалі 
везці сабаку ў Гродна ці ў Мінск 
на навучанне. Але гэта ж вялікія 
грошы, дый часу няма, каб езд-
зіць так далёка сабаку вучыць! А 
калі сабака не зарэгістраваны, то 
гаспадара могуць аштрафаваць. 
Нашу аўчарку зарэгістравалі, бо 
маладая яшчэ для навучання, мы 

купілі яе трохмесячнай. Жанчы-
на, што рэгіструе, выдала кніжку, 
жэтончык, памятку ўладальніку 
сабакі, запісала ў свае журналы 
дадзеныя ды паабяцала, што яны 
запатрабуюць даведку пра курс 
навучання, калі сабака вырасце, 
— расказвала Ірына і папрасіла 
праз газету высветліць, як усё ж 
такі быць у гэтай сітуацыі гаспа-
дарам патэнцыяльна небяспеч-
ных сабак?

Разабрацца ў сітуацыі аўтар 
гэтых радкоў спачатку паспраба-
ваў у кабінеце начальніка ЖЭС-1, 
аднак з сабачай тэмай той па-
раіў звярнуцца па каментары да 
дырэктара КУП ЖРЭА Мікалая 
Сыантовіча: “Мы толькі кантра-
люем, як утрымліваюцца сабакі, 
рэгіструем і адсочваем, каб яны 
былі зарэгістраваныя — патлума-

чыў Мікалай Сыантовіч. — Калі 
паступаюць скаргі ад насель-
ніцтва на сабак, то разбіраемся 
з іх гаспадарамі праз міліцыю. 
Інфармацыя пра такія выпадкі 
ў нашых падведамасных дамах 
заносіцца ў камп’ютэр. Жыллё-
ва-эксплуатацыйныя службы 
сабак не навучаюць, не сочаць 
за гэтым і наўрад ці калі будуць 
займацца падобным. Тут сваіх 
спраў хапае”... 

Калі я пераказаў Ірыне Багдан-
чук словы Мікалая Мікалаевіча, 
жанчына нечакана заявіла: “То 
хіба самі будзем друкаваць гэтыя 
кніжкі на сабак і рабіць жэтоны. 
Бо як яшчэ рабіць?.. ” 

Але тут да месца будзе нагада-
ць, што за падробку дакументаў 
прадугледжана крымінальная 
адказнасць. Хаця, магчыма, на 

сабачыя дакументы гэты закон 
не распаўсюджваецца, ды рэгіст-
рацыйную службу ЖРЭА такім 
чынам не падманеш.

Калі на мінулым тыдні я па-
тэлефанаваў у інфармацыйна-
рэгістрацыйны цэнтр ЖРЭА і 
запытаўся, якія дакументы пат-
рэбна мець для рэгістрацыі па 
новым адрасе ратвейлера, жанчы-
на на тым канцы лініі спачатку 
папрасіла крыху пачакаць, а по-
тым паведаміла: “Пашпарт свой 
вазьміце”. — “Толькі пашпарт — і 
ўсё? Больш ніякіх дакументаў не 
трэба?” — перапытваю. — “Ска-
залі, толькі пашпарт патрэбен”, 
— дадала жанчына і назвала 
час, калі ў той дзень можна было 
зарэгістраваць сабаку.

Каму верыць?..

05.25 Пазнавальны серыял “Вялікія кампазіта-
ры”. Густаў Малер. Арнольд Шэнберг.
06.20, 07.05, 08.10 Добрай раніцы, Беларусь!
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00, 19.00, 23.55 Навіны.
07.30, 08.25 Дзелавое жыццё.
08.20 Гатуем разам.
08.30 У свеце матораў.
09.05 Постаці.
09.35 Здароўе.
10.00 Жаночае ток-шоў “Жыццё як жыццё”. 
Жадаю вярнуць першае каханне.
11.05 Серыял “Сэрцу не загадаеш”.
12.10 Меладрам “Там, дзе жыве каханне”.
14.00 Д/с “Выкраданне Еўропы” (Расія).
14.30 Nota Bene.
15.15, 19.20 Навіны рэгіёна.
15.30 Культурныя людзі.
16.00 Час кіно.
16.30 Серыял “Родныя людзі”.
17.35 Серыял “Сэрцу не загадаеш”.
18.50, 01.35 Зона Х.
19.35 Хранікальна-дакументальны цыкл “Нябач-
ны фронт” (Беларусь).
20.00 Ток-шоў “Ход у адказ”.
21.00 Панарама.
21.45 Містычны трылер “Іншы” (ЗША-Канада).
23.45 Камедыйны баявік “Джэк разводзіцца”.
01.45 Дзень спорту.

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: “Наша раніца”.
09.05 Контуры.
09.40 “Летні жарт з...”.
11.00 Нашы навіны.
11.05 Навіны спорту.
11.10 АНТ прадстаўляе: “Адзін супраць усіх”.
12.00 “Малахаў+”.
13.00 Нашы навіны.
13.05 Навіны спорту.
13.10 Серыял “Не нарадзіся прыгожай”.

14.05 “Кантрольны закуп”.
14.40 “Людзі ў чорным”.
15.05 “Дачка садоўніка”. Шматсерыйны фільм.
16.00 Нашы навіны.
16.10 Навіны спорту.
16.15 “Агонь кахання”. Шматсерыйны фільм.
17.10 “Асуджаны “Боінг”.
18.00 Нашы навіны.
18.15 Навіны спорту.
18.20 “Шчаслівыя разам”. Камедыйны серыял.
18.55 Чакай мяне.
20.00 Час.
20.30 Нашы навіны.
21.00 Навіны спорту.
21.05 Ток-шоў “Выбар”.
22.00 Камедыя “Дракула мёртвы і задаволены”.
ЗША-Францыя, 1995 год.
23.45 Нашы навіны.
00.00 Навіны спорту.
00.05 “Злачынствы стагоддзя”.
00.40 “На ноч гледзячы”.
01.25 “Прафесійны бокс. Лепшыя баі”.
02.25 “Голыя і смешныя”.
03.00 Нашы навіны.
03.20 Навіны спорту.
03.30-05.00 Прафілактыка.
05.00 Нашы навіны.
05.05 “Хай кажуць” з Андрэем Малахавым.

06.00 “24 гадзіны”.
06.10 “Міншчына”.
06.20 “Раніца. Студыя добрага настрою”.
07.30 “24 гадзіны”.
07.40 “Вялікі сняданак”.
08.15 “Горад дзяцінства”.
08.30 “Новыя падарожжы дылетанта”.
09.00 “Тыдзень”. Інфармацыйна-аналітычная 
праграма.
10.00 “Спартовы тыдзень”.
10.30 “24 гадзіны”.
10.40 “Наша хата”.
11.00 “Жыццё працягваецца”. Тэленавэла.
11.50 “Танга ўтрох”. Серыял.
12.50 “Наша справа”.
13.00 “Ёсць кантакт”.
13.30 “24 гадзіны”.

13.50 “Народжаныя ў СССР”.
14.30 “Культурнае жыццё” з А. Ефрэмавым.
15.00 “Гаргульі”. Мультыплікацыйны серыял.
15.30 “Крутыя рабяты”. Народнае шоў.
16.30 “24 гадзіны”.
16.50 “Агенцтва”. Камедыйны серыял.
17.20 “Міншчына”.
17.30 “Званая вячэра”.
18.25 “Танга ўтрох”. Серыял.
19.30 “24 гадзіны”.
20.00 “СТБ-спорт”.
20.10 “Добры вечар, маляня”.
20.25 Фільм “Рыфмуецца з каханнем”.
22.30 “24 гадзіны”.
22.55 “СТБ-спорт”.
23.00 “Крутыя рабяты”. Дзённік.
23.10 “Уцёкі”. Серыял.
00.05 “Закон і крымінал”.
00.10 “Сталічны футбол”.
00.40 “Гучная справа”.
01.25 Фільм “Кропкі над I”.
02.55 “Уваскрэшэнне класікі”. Дыялогі пра 
музыку.

06.40 Мультсерыял “Добрай раніцы, Мікі Маўс!”
07.10 Ранішняя падзарадка.
08.10 Кулінарная праграма “Смачна з Барысам 
Бурдой”.
08.35 Невытлумачальна, але факт.
09.25 У гэты дзень.
09.30  Медычныя таямніцы з док тарам 
А.Цярэшчанкам.
10.00 Святло далёкай зоркі. Мікалай Тарасікаў.
10.30 Серыял “Жанчына з водарам кавы”.
11.30 Вострасюжэтны фільм “Трывожная нядзеля”.
12.55 Школа рамонту.
13.50 Тэлебарометр.
14.10 Мультсерыял “Добрай раніцы, Мікі Маўс!”
14.40 “У лясным гушчары”. Мультфільм.
15.00 Пазакласная гадзіна.
15.15 Няня спяшаецца на дапамогу.
16.10 Кулінарная праграма “Смачна з Барысам 
Бурдой”.
16.40 Гадзіна суду з Паўлам Астахавым.
17.30 Серыял “Жанчына з водарам кавы”.
18.35 Навіны культуры.

18.50 Серыял “Мяжа. Тайговы раман” (Расія).
20.00 Калыханка.
20.20 Беларуская часіна.
21.20 Крымінальны серыял “Таталізатар”.
22.25 Баявік “Сарамлівы пісталет” (ЗША).
00.10 Дакументальны фільм “No comment…”.

07.00 Добрай раніцы, Расія!
09.10 “Геній пародыі. Нядоўгае жыццё Віктара 
Чысцякова”.
10.00 “Відавочнае - неверагоднае”.
10.30 “Спецыяльны карэспандэнт”.
11.00 ВЕСЦІ.
11.30 МЯСЦОВЫ ЧАС. ВЕСЦІ-МАСКВА.
11.50 “Кнот”. Сатырычны тэлечасопіс.
12.55 Тэлесерыял «ЗАЦЬМЕННЕ», Расія, 2007 г.
13.50 Навіны - Беларусь.
14.00 ВЕСЦІ.
14.20 “Кулагін і партнёры”.
14.55 Суд ідзе.
15.50 Моладзевы серыял «РАМЭА І ДЖУЛЬЕТА».
16.50 Навіны - Беларусь.
17.00 ВЕСЦІ.
17.30 МЯСЦОВЫ ЧАС. ВЕСЦІ-МАСКОЎСКАЯ 
ВОБЛАСЦЬ.
17.50 “Жанчына без мінулага”. Тэлесерыял.
18.50 Навіны - Беларусь.
19.00 ВЕСЦІ.
19.25 МЯСЦОВЫ ЧАС. ВЕСЦІ.
19.45 Серыял «СЯМЕЙНЫЯ ТАЯМНІЦЫ», Расія, 
2001 г.
20.50 Серыял «КРОТ-2», Расія, 2002 г.
22.05 “Семнаццаць імгненняў” з Юрыем Казіят-
кам.
22.25 “Гарадок”.
23.00 Навіны - Беларусь.
23.10 “ВЕСЦІ+”.
23.30 “Мой срэбны шар. Марына Ладыніна”.
00.25 Заканчэнне эфіру.

06.00 Інфармацыйны канал “Сёння раніцай”.
08.00 Сёння.
08.10 “Праграма Максімум”.
09.00 Прэм’ера. Серыял «Аэрапорт-2».

10.00 Сёння.
10.20 “Кулінарны паядынак”.
11.20 “Кватэрнае пытанне”.
12.10 “Следства вялі...”.
13.00 Сёння.
13.30 Дэтэктыўны серыял “Адвакат”.
15.10 “Прафесія-рэпарцёр”.
15.30 “Агляд. Надзвычайнае здарэнне”.
16.00 Сёння.
16.30 Дэтэктыўны серыял “Вяртанне Мухтара”.
18.25 “Агляд. Надзвычайнае здарэнне”.
19.00 Сёння.
19.45 Дэтэктыўны серыял «Дзень нараджэння 
Буржуя».
20.55 Вострасюжэтны серыял «Пракляты рай».
22.00 Сёння.
22.30 Вострасюжэтны серыял «Брыгада».
23.40 Вострасюжэтны серыял “Стаўка на 
жыццё”.
00.35 “Школа зласлоўя”. Ток-шоў.

09.30 Мотаспорт па выходных.
10.00 Матагонкі. Гран-пры. Нідэрланды. Гонка. 
“Каралеўскі” клас.
11.00 Пляжны валейбол. Сусветны тур у Нарве-
гіі. Жанчыны. Фінал.
11.30 Пляжны валейбол. Сусветны тур у Нар-
вегіі. Мужчыны.
12.00 Валейбол. Сусветная ліга. Міжкантынен-
тальны этап. Іспанія - Балгарыя. 3-і дзень.
13.15 Валейбол. Сусветны Гран-пры ў В’етнаме. 
Групавы этап. Германія - Бразілія.
14.30 Валейбол. Сусветны Гран-пры ў Польшчы. 
Групавы этап. Польшча - ЗША.
16.00 Снукер. Сусветная серыя (Джэрсі, Вя-
лікабрытанія). 2-і дзень.
18.00 Валейбол. Сусветная ліга. Міжкантынен-
тальны этап. Іспанія - Балгарыя. 3-і дзень.
19.00 Валейбол. Сусветны Гран-пры ў Польшчы. 
Групавы этап. Польшча - ЗША.
20.30 “Вікінг” (бег з перашкодамі).
21.00 Баявыя мастацтвы. Байцоўскі клуб. Сус-
ветны Гран-пры ў Японіі.
00.00 “Футбол. Еўра-2008”. Часопіс.
00.30 Футбол. Еўра-2008. Фінал.

30 ЧЭРВЕНЯ, ПАНЯДЗЕЛАК

05.30 Дэтэктыўны серыял “Таямніцы следства-3”. 
Фільм “Закладнікі” (Расія). 2-я серыя.
06.20, 07.10, 08.10 Добрай раніцы, Беларусь!
06.30, 07.05, 09.05 Прэс-агляд.
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00,19.00, 23.55 Навіны.
07.30, 11.50 Дзелавое жыццё.
08.20 Гатуем разам.
08.30 Хранікальна-дакументальны цыкл “Нябач-
ны фронт” (Беларусь).
09.10 Дэтэктыўны серыял “Працяг будзе” (Расія). 
Заключная серыя.
10.05 Серыял “Родныя людзі”.
11.00 Серыял “Сэрцу не загадаеш”.
12.15 Гістарычная кінаэпапея “Вызваленне” 
13.45 Д/с “Выкраданне Еўропы”. Закл. серыя.
14.15 Гадзіна суду. Справы сямейныя.
15.15, 19.20 Навіны рэгіёна.
15.25 Серыял “Вось так!”.
15.55 Серыял “Таямніцы следства-3”. Фільм “Трэці 
лішні” (Расія). 1-я серыя.
16.50 Серыял “Родныя людзі”.
17.45 Серыял “Сэрцу не загадаеш”.
18.50, 01.30 Зона Х.
19.35 Сфера інтарэсаў.
19.55 Серыял “Рака-мора” (Расія). 1-я серыя.
21.00 Панарама.
21.45 Фантастычны трылер “Эфект матыля-2” 
(ЗША).
23.35 Псіхалагічная драма “Раз, два, тры...замры!” 
(Францыя).
01.40 Дзень спорту.
01.50 Моладзевы камедыйны серыял “Вось так!” 
(Францыя).

06.00, 06.30, 07.00, 07.30, 08.00, 08.30, 09.00 
Нашы навіны.
06.05 АНТ прадстаўляе: “Наша раніца”.
09.05 Чакай мяне.
10.00 Серыял «Мая выдатная няня», 2004 год.
11.00 Нашы навіны.
11.05 Навіны спорту.
11.10 “Модны прысуд”.

12.00 “Малахаў+”.
13.00 Нашы навіны.
13.05 Навіны спорту.
13.10 Серыял “Не нарадзіся прыгожай”, 2005 
год.
14.05 “Кантрольны закуп”.
14.40 “Людзі ў чорным”.
15.05 “Дачка садоўніка”. Шматсерыйны фільм.
16.00 Нашы навіны.
16.10 Навіны спорту.
16.15 “Агонь кахання”. Шматсерыйны фільм.
17.10 “Хай кажуць” з Андрэем Малахавым.
18.00 Нашы навіны.
18.15 Навіны спорту.
18.20 “Шчаслівыя разам”. Камедыйны серыял.
18.55 “Таццянін дзень”. Шматсерыйны фільм. 
Расія, 2006 год.
20.00 Час.
20.30 Нашы навіны.
21.00 Навіны спорту.
21.05 Камедыя “Множнасць”. ЗША, 1996 год.
23.20 Нашы навіны.
23.35 Навіны спорту.
23.40 “Галіна Брэжнева”. 1-я серыя.
00.40 “На ноч гледзячы”.
01.25 Баявік “У імя справядлівасці”. ЗША, 1991 
год.
03.00 Нашы навіны.
03.20 Навіны спорту.
03.25 Шматсерыйны фільм «Сабачая справа». 
Італія-ЗША, 2000 год.
04.15 “Маё жыццё і я”. Шматсерыйны фільм.
05.00 Нашы навіны.
05.05 “Хай кажуць” з Андрэем Малахавым.

06.00 “24 гадзіны”.
06.10 “Міншчына”.
06.20 “Раніца. Студыя добрага настрою”.
07.30 “24 гадзіны”.
07.40 “Раніца. Студыя добрага настрою”.
08.30 “Агенцтва”. Камедыйны серыял.
09.00 “Прачніся і спявай” з Ларысай Грыбалё-
вай.
09.30 “Ессе homo”.
10.00 “Сталічны футбол”.
10.30 “24 гадзіны”.
10.40 Анфас. Ваенна-патрыятычная праграма.
11.00 “Крутыя рабяты”. Дзённік.

11.10 “Жыццё працягваецца”. Тэленавэла.
12.00 “Танга ўтрох”. Серыял.
12.50 “Відавочца прадстаўляе: самае смеш-
нае”.
13.00 Часопіс шукальнікаў “Сталкер”.
13.30 “24 гадзіны”.
13.50 “Паветраныя гонкі”. Сан-Дыега, ЗША.
14.40 “Студэнты 2”. Моладзевы серыял.
15.30 “Крутыя рабяты”. Дзённік.
15.40 “Ваенная таямніца”.
16.30 “24 гадзіны”.
16.50 “Агенцтва”. Камедыйны серыял.
17.20 “Міншчына”.
17.30 “Званая вячэра”.
18.25 “Танга ўтрох”. Серыял.
19.30 “24 гадзіны”.
20.00 “СТБ-спорт”.
20.10 “Добры вечар, маляня”.
20.25 “Аўтапанарама”.
20.50 “Салдаты 14”. Серыял.
22.00 “Рэпарцёр СТБ”.
22.30 “24 гадзіны”.
22.55 “СТБ-спорт”.
23.00 “Крутыя рабяты”. Дзённік.
23.10 “Уцёкі”. Серыял.
00.05 “Закон і крымінал”.
00.10 “Футбольная ліхаманка”.
00.40 “Надзвычайныя гісторыі”.
01.30 “Сакрэтныя матэрыялы”. Серыял.

06.40 Мультсерыял “Добрай раніцы, Мікі Маўс!” 
(ЗША).
07.10 Ранішняя падзарадка.
08.10 Кулінарная праграма “Смачна з Барысам 
Бурдой”.
08.40 Серыял “Мяжа. Тайговы раман” (Расія).
09.35 У гэты дзень.
09.40 Гадзіна суду з Паўлам Астахавым.
10.30 “Тэатр. Абранае...” Аксана Лясная.
10.55 Серыял “Жанчына з водарам кавы” 
(Мексіка).
12.00 Крымінальны серыял “Таталізатар” 
(Расія).
12.50 Школа рамонту.
13.45 Пасоўванне +.
14.05 Мультсерыял “Добрай раніцы, Мікі Маўс!” 
(ЗША).
14.35 “Браты Лю”. Мультфільм.

15.05 Пазакласная гадзіна.
15.15 Невытлумачальна, але факт.
16.10 Кулінарная праграма “Смачна з Барысам 
Бурдой”.
16.40 Гадзіна суду з Паўлам Астахавым.
17.30 Серыял “Жанчына з водарам кавы” 
(Мексіка).
18.35 Навіны культуры.
18.50 Серыял “Мяжа. Тайговы раман” (Расія). 
Заключная серыя.
20.00 Калыханка.
20.20 Беларуская часіна.
21.20 “Іншыя”. “Крывавы месяц”.
21.55 Крымінальны серыял “Таталізатар” 
(Расія).
23.00 Гангстэрскі баявік “Банда” (Італія - Фран-
цыя).

07.00 Добрай раніцы, Расія!
09.05 Серыял «СЯМЕЙНЫЯ ТАЯМНІЦЫ», Расія, 
2001 г.
10.00 Серыял «КРОТ-2», Расія, 2002 г.
11.00 ВЕСЦІ.
11.20 Фільм “Першая ластаўка”. 1975 г.
12.35 “Семнаццаць імгненняў”.
12.55 Тэлесерыял «ЗАЦЬМЕННЕ», Расія, 2007 г.
13.50 Навіны - Беларусь.
14.00 ВЕСЦІ.
14.20 “Кулагін і партнёры”.
14.50 Моладзевы серыял «РАМЭА І ДЖУЛЬЕТА», 
Аргенціна, 2007 г.
15.50 Суд ідзе.
16.50 Навіны - Беларусь.
17.00 ВЕСЦІ.
17.25 “Легенды сусветнага кіно”. Сяргей Сто-
ляраў.
17.55 “Жанчына без мінулага”. Тэлесерыял.
18.50 Навіны - Беларусь.
19.00 ВЕСЦІ.
19.25 Серыял «СЯМЕЙНЫЯ ТАЯМНІЦЫ», Расія, 
2001 г.
20.25 Серыял «КРОТ-2», Расія, 2002 г.
21.30 Серыял “КОБРА”. Фільм 1. “Замарожаны 
транзіт”.Частка 1.
23.00 Навіны - Беларусь.
23.10 “ВЕСЦІ+”.
23.30 ПРЭМ’ЕРА. “Формула Келдыша. Пралік 
галоўнага тэарэтыка”.
00.25 Заканчэнне эфіру.

06.00 Інфармацыйны канал “Сёння раніцай”.
08.00 Сёння.
08.10 Серыял “Бальзакаўскі век, або ўсе мужыкі 
сво...”.
09.00 Серыял «Аэрапорт-2».
10.00 Сёння.
10.25 “Чыстасардэчнае прызнанне”.
10.50 “Quattroruote”. Праграма пра аўтамабілі.
11.20 Моладзевы серыял «Дарагая Маша 
Бярэзіна».
13.00 Сёння.
13.30 Вострасюжэтны серыял “Марскія д’яблы-
2”.
14.20 Прэм’ера. “Суд прысяжных”.
15.10 “Надзвычайнае здарэнне. Расследа-
ванне”.
15.30 “Агляд. Надзвычайнае здарэнне”.
16.00 Сёння.
16.30 Дэтэктыўны серыял “Вяртанне Мухтара”.
18.25 “Агляд. Надзвычайнае здарэнне”.
19.00 Сёння.
19.45 Дэтэктыўны серыял «Дзень нараджэння 
Буржуя».
20.55 Вострасюжэтны серыял «Пракляты рай».
22.00 Сёння.
22.30 Вострасюжэтны серыял «Брыгада».
23.40 Вострасюжэтны серыял “Стаўка на 
жыццё”.

09.30 “Футбол. Еўра-2008”. Часопіс.
10.00 Футбол. Еўра-2008. Чвэрцьфінал.
12.00 Ф утбол. Еўра-2008. Чвэрцьфінал.
14.00 “Футбол. Еўра-2008”. Часопіс.
14.30 Футбол. Еўра-2008. Паўфінал.
16.30 Футбол. Еўра-2008. Паўфінал.
18.30 “Футбол. Еўра-2008”. Часопіс.
19.00 Футбол. Еўрагалы. Навіны.
19.15 Футбол. Еўра-2008. Фінал.
21.15 Вось дык так!!!
21.45 Бокс. Прамая трансляцыя.
00.00 Ралі. Новая ралійная серыя IRС у Бельгіі. 
Агляд.
00.30 Спідвей. Гран-пры Швецыі.
01.30 Спідвей. Гран-пры Даніі.

1 ЛІПЕНЯ, АЎТОРАК



8 � № 21 (105) � 27 чэрвеня  2008 г. «Новы Час»

8ТЭЛЕТЫДЗЕНЬ

05.30 Дэтэктыўны серыял “Таямніцы следства-3”. 
Фільм “Трэці лішні” (Расія). 1-я серыя.
06.20, 07.10, 08.10 Добрай раніцы, Беларусь!
06.30, 07.05, 09.05 Прэс-агляд.
06.45, 07.45 Зона Х.
07.00, 08.00, 09.00, 12.00, 13.00, 15.00, 16.00, 
18.00,19.00, 00.00 Навіны.
07.30, 11.50 Дзелавое жыццё.
08.20 Гатуем разам.
08.35 Сфера інтарэсаў.
09.10 Камедыйны серыял “Рака-мора” (Расія). 
1-я серыя.
10.05 Меладраматычны серыял “Родныя людзі” 
(Украіна).
11.00 Меладраматычны серыял “Сэрцу не зага-
даеш” (Расія-Украіна).
12.15 Гістарычная кінаэпапея “Вызваленне”.
13.50 Відэафільм “Беларусь круглы год”.
14.10 Гадзіна суду. Справы сямейныя.
15.15, 19.20 Навіны рэгіёна.
15.25 Моладзевы камедыйны серыял “Вось так!” 
(Францыя).
15.55 Дэтэктыўны серыял “Таямніцы следства-3”. 
Фільм “Трэці лішні” (Расія). 2-я серыя.
16.55 Меладраматычны серыял “Родныя людзі” 
(Украіна).
17.50 Меладраматычны серыял “Сэрцу не зага-
даеш” (Расія -Украіна).
18.50, 02.05 Зона Х.
19.35 Зямельнае пытанне.
19.55 Камедыйны серыял “Рака-мора” (Расія). 
2-я серыя.
21.00 Панарама.
21.45 Урачысты збор і святочны канцэрт, 
прысвечаныя Дню Незалежнасці Рэспублікі 
Беларусь (Дню Рэспублікі).
00.05 Трагікамедыя “Я застаюся” (Расія).
02.10 Дзень спорту.
02.20 Моладзевы камедыйны серыял “Вось так!” 
(Францыя).

06.00, 06.30, 07.00, 07.30, 08.00, 08.30 Нашы 
навіны.
06.05 АНТ прадстаўляе: “Наша раніца”.
09.00 Нашы навіны.
09.05 “Таццянін дзень”. Шматсерыйны фільм. 
Расія, 2006 год.
10.00 Серыял «Мая выдатная няня», 2004 год.
11.00 Нашы навіны.
11.05 Навіны спорту.

11.10 “Модны прысуд”.
12.00 “Малахаў+”.
13.00 Нашы навіны.
13.05 Навіны спорту.
13.10 Серыял “Не нарадзіся прыгожай”, 2005 
год.
14.05 “Кантрольны закуп”.
14.40 “Людзі ў чорным”.
15.05 “Дачка садоўніка”. Шматсерыйны фільм.
16.00 Нашы навіны.
16.10 Навіны спорту.
16.15 “Агонь кахання”. Шматсерыйны фільм.
17.10 “Хай кажуць” з Андрэем Малахавым.
18.00 Нашы навіны.
18.15 Навіны спорту.
18.20 “Шчаслівыя разам”. Камедыйны серыял.
18.55 “Таццянін дзень”. Шматсерыйны фільм. 
Расія, 2006 год.
20.00 Час.
20.30 Нашы навіны.
21.00 Навіны спорту.
21.05 АНТ прадстаўляе: “Музычныя вечары ў 
Мірскім замку”. “Нашы песні - 2008”.
23.30 Нашы навіны.
23.45 Навіны спорту.
23.50 “Галіна Брэжнева”. 2-я серыя.
00.45 “На ноч гледзячы”.
01.30 Фільм “Мсціўцы”. ЗША, 1998 год.
03.00 Нашы навіны.
03.20 Навіны спорту.
03.25 Шматсерыйны фільм «Сабачая справа». 
Італія-ЗША, 2000 год.
04.15 “Маё жыццё і я”. Шматсерыйны фільм.
05.00 Нашы навіны.
05.05 АНТ прадстаўляе: “Радзіма перамогі-
СССР”. Частка 1-я.

06.00 “24 гадзіны”.
06.10 “Міншчына”.
06.20 “Раніца. Студыя добрага настрою”.
07.30 “24 гадзіны”.
07.40 “Раніца. Студыя добрага настрою”.
08.30 “Агенцтва”. Камедыйны серыял.
09.00 “Салдаты 14”. Серыял.
10.00 “Футбольная ліхаманка”.
10.30 “24 гадзіны”.
10.40 “Аўтапанарама”.
11.00 “Крутыя рабяты”. Дзённік.
11.10 “Жыццё працягваецца”. Тэленавэла.
12.00 “Танга ўтрох”. Серыял.
12.50 “Відавочца прадстаўляе: самае смеш-
нае”.
13.00 “Рэпарцёр СТБ”.
13.30 “24 гадзіны”.

13.50 “Відавочца прадстаўляе: самае смеш-
нае”.
14.40 “Студэнты 2”. Моладзевы серыял.
15.30 “Крутыя рабяты”. Дзённік.
15.40 “Прыватныя гісторыі”.
16.30 “24 гадзіны”.
16.50 “Агенцтва”. Камедыйны серыял.
17.20 “Міншчына”.
17.30 “Званая вячэра”.
18.25 “Танга ўтрох”. Серыял.
19.30 “24 гадзіны”.
20.00 “СТБ-спорт”.
20.10 “Добры вечар, маляня”.
20.25 “Дабро пажаліцца”.
20.50 “Салдаты 14”. Серыял.
22.00 “Мінск і мінчане”.
22.30 “24 гадзіны”.
22.55 “СТБ-спорт”.
23.00 “Крутыя рабяты”. Дзённік.
23.10 “Уцёкі”. Серыял.
00.05 “Закон і крымінал”.
00.10 “Рэактыўны бокс”.
00.40 “Дэтэктыўныя гісторыі”.
01.30 “Сакрэтныя матэрыялы”. Серыял.

06.40 Мультсерыял “Добрай раніцы, Мікі 
Маўс!” (ЗША).
07.10 Ранішняя падзарадка.
08.10 Кулінарная праграма “Смачна з Барысам 
Бурдой”.
08.40 Серыял “Мяжа. Тайговы раман” (Расія). 
Заключная серыя.
09.35 У гэты дзень.
09.40 Гадзіна суду з Паўлам Астахавым.
10.30 “Лабірынты”. “Першы Хрост: Андрэй 
Першазваны”. Фільм 2-гі.
10.55 Серыял “Жанчына з водарам кавы” 
(Мексіка).
11.50 Крымінальны серыял “Таталізатар” 
(Расія).
12.40 Прэм’ера. Дакументальны фільм “Доўгая 
дарога да сябе”.
13.25  “Спорт, спорт, спорт…” Леанід Вы-
дрыцкі.
13.55 Мультсерыял “Добрай раніцы, Мікі 
Маўс!” (ЗША).
14.25 “Царэўна-жаба”. Мультфільм.
15.05 Пазакласная гадзіна.
15.20 Невытлумачальна, але факт.
16.15 Кулінарная праграма “Смачна з Барысам 
Бурдой”.
16.40 Гадзіна суду з Паўлам Астахавым.
17.30 Серыял “Жанчына з водарам кавы” 
(Мексіка).

18.35 Навіны культуры.
18.50 Дакументальны фільм “Зорнае пры-
цягненне”.
19.55  Калыханка.
20.15 Беларуская часіна.
21.15 Няня спяшаецца на дапамогу.
22.20 Крымінальны серыял “Таталізатар” 
(Расія).
23.25 Меладрама “24 гадзіны з жыцця жанчы-
ны” (Францыя - Германія - Вялікабрытанія).

07.00 Добрай раніцы, Расія!
09.05 Серыял «СЯМЕЙНЫЯ ТАЯМНІЦЫ», Расія, 
2001 г.
10.00 Серыял «КРОТ-2», Расія, 2002 г.
11.00 ВЕСЦІ.
11.20 Фільм “Параза пасля перамогі”. 1988 г.
12.35 Мультфільмы.
12.55 Тэлесерыял «ЗАЦЬМЕННЕ», Расія, 2007 
г.
13.50 Навіны - Беларусь.
14.00 ВЕСЦІ.
14.20 “Кулагін і партнёры”.
14.50 Моладзевы серыял «РАМЭА І ДЖУЛЬЕТА», 
Аргенціна, 2007 г.
15.50 Суд ідзе.
16.50 Навіны - Беларусь.
17.00 ВЕСЦІ.
17.25 “Хто там...”. Аўтарская праграма Вадзіма 
Верніка.
17.55 “Жанчына без мінулага”. Тэлесерыял.
18.50 Навіны - Беларусь.
19.00 ВЕСЦІ.
19.25 Серыял «СЯМЕЙНЫЯ ТАЯМНІЦЫ», Расія, 
2001 г. Заключная серыя.
20.25 Серыял «КРОТ-2», Расія, 2002 г.
21.30 Серыял “КОБРА”. Фільм 1. “Замарожаны 
транзіт”.Частка 2.
23.00 Навіны - Беларусь.
23.10 “ВЕСЦІ+”.
23.30 “Бунт Іхтыяндра. Аляксандр Бяляеў”.
00.25 Заканчэнне эфіру.

06.00 Інфармацыйны канал “Сёння раніцай”.
08.00 Сёння.
08.10 Серыял “Бальзакаўскі век, або ўсе 
мужыкі сво...”.
09.00 Серыял «Аэрапорт-2».
10.00 Сёння.
10.25 “Агляд. Выратавальнікі”.
10.50 “Галоўная дарога”.
11.20 Моладзевы серыял «Дарагая Маша 

Бярэзіна».
13.00 Сёння.
13.30  Вострасюжэтны серыял “Марскія 
д’яблы-2”.
14.20 “Суд прысяжных”.
15.30 “Агляд. Надзвычайнае здарэнне”.
16.00 Сёння.
16.30 Дэтэктыўны серыял “Вяртанне Мух-
тара”.
18.25 “Агляд. Надзвычайнае здарэнне”.
19.00 Сёння.
19.45 Дэтэктыўны серыял «Дзень нараджэння 
Буржуя».
20.55 Вострасюжэтны серыял «Пракляты 
рай».
22.00 Сёння.
22.30 Вострасюжэтны серыял «Брыгада».
23.40 Вострасюжэтны серыял “Стаўка на 
жыццё”.

09.30 Футбол. Юнацкі кубак “Сінія зоркі” у 
Швейцарыі.
10.00 Футбол. Еўра-2008. Фінал.
12.00 Спідвей. Гран-пры Швецыі.
13.00 Спідвей. Гран-пры Даніі.
14.00 Артыстычны більярд. Чэмпіянат свету 
ў Бельгіі.
15.00 Артыстычны більярд. Чэмпіянат свету 
ў Бельгіі.
16.00 “Самыя моцныя людзі планеты”. Ліга 
чэмпіёнаў (Латвія).
17.00 Футбол. Еўра-2008. Фінал.
19.00 Футбол. Еўрагалы. Навіны.
19.15 Вось дык так!!!
19.45 “Алімпійскія гульні”. Тэлечасопіс.
20.15 “Спартовы вандроўца”. Тэлечасопіс.
20.30 Выбранае па серадах.
20.40 Пола. 80 Goles. Буэнас-Айрэс.
21.10 Конны спорт. Коннае скачковае шоў 
(канкур) у Партугаліі.
22.10 Навіны коннага спорту.
22.15 Гольф. Тур PGA. Бьюік Оупен (ЗША).
23.15 Гольф. Еўрапейскі тур. Адкрыты чэм-
піянат Францыі.
23.45 Гольф-клуб.
23.50 Ветразны спорт. Rolex Сapri (Італія).
00.20 Яхт-клуб.
00.25 Выбранае па серадах.
00.30 Артыстычны більярд. Чэмпіянат свету 
ў Бельгіі.
01.30 Вось дык так!!!
01.45 “Алімпійскія гульні”. Тэлечасопіс.
02.15 “Спартовы вандроўца”. Тэлечасопіс.

2 ЛІПЕНЯ, СЕРАДА

3 ЛІПЕНЯ, ЧАЦВЕР

06.25  Ваенна-прыгодніцкі фільм “Чакан-
не палкоўніка Шалыгіна” (СССР).
07.50  Добрай раніцы, Беларусь! Святоч-
ны выпуск.
09.00 ,  15.00  Навіны.
09.10  Ваенная кінааповесць “Аты-баты, 
ішлі салдаты” (СССР).
1 0 . 5 5  В а е н н ы  п а р а д  і  с п а р т ы ў н а - м о -
л а д з е в а е  ш э с ц е ,  п р ы с в е ч а н ы я  Д н ю 
Незалежнасці Рэспублікі Беларусь (Дню 
Рэспублікі) .  Прамая трансляцыя.
1 3 . 1 5  Г іс тарычна я к інаэпапе я “Вызва-
ленне”.
16.10  Прэм’ера.  Баявік “Абвешчаныя ў 
вышук” (Расія).  1-я і  2-я серыі.
18.00  Навіны.
1 8 . 1 5  Б а я в і к  “ А б в е ш ч а н ы я  ў  в ы ш у к ” 
(Расія).  3-я і  4-я серыя.
20.00  Панарама.
21.00  Святочны гала-канцэрт у рамках 
грамадска-культурнай акцыі “Мы - бела-
русы!” Прамая трансляцыя.

07.00  АНТ прадстаўляе: “Наша раніца”.
08.00 ,  09.00  Нашы навіны.
09,00 Нашы навіны.
09.05  “Дзяўчынка шукае бацьку”. Мастац-
кі фільм. СССР, 1959 год.
1 0 . 5 5  В а е н н ы  п а р а д  і  с п а р т ы ў н а - м о -
л а д з е в а е  ш э с ц е ,  п р ы с в е ч а н ы я  Д н ю 
Незалежнасці (Дню Рэспублікі) .  Прамая 
трансляцыя.
1 3 . 1 5  АНТ прадс таўляе :  “Беларусь .  60 
мірных гадоў”.
1 3 . 5 0  “ К і н а м е т р ы  в а й н ы ”.  “ В я л і к і  н а -
стаўнік.  Ян Макаравіч”.
14.25  “Ян Макаравіч”.  Мастацкі фільм.
16.00  Нашы навіны.
16.10  АНТ прадстаўляе: “Радзіма перамо-
гі-СССР”. Частка 2-я.
18.00  Нашы навіны.

18.15  Працяг “Радзіма перамогі-СССР”. 
Частка 2-я.
19.15  АНТ прадстаўляе: “Адзін супраць 
усіх”.  Спецыяльны выпуск.
20.30  Нашы навіны.
21.00  Ваенная драма “У жніўні  44-га. . .”. 
Беларусь-Расія,  2000 год.
2 2 . 3 0  Н а ш ы  н а в і н ы .  С п е ц ы я л ь н ы  в ы -
пуск.
22.50  Працяг фільма “У жніўні 44-га. . .”.
23.35  “Зваротны адлік”.  “Хвіліны перамо-
гі .  Людзі і  знакі”.
0 0 . 1 0  “ Га д з і н н і к  с п ы н і ў с я  а п о ў н а ч ы ”. 
Мастацкі фільм. СССР, 1958.
02.05  “Гордан Кіхот”.
03.00  Нашы навіны.
03.20  Навіны спорту.
03.30-05.00  Прафілактыка.
05.00  Нашы навіны.
05.05  “Машыны і ашуканцы”.
06.00  “Уладзімір Вінакур і  Леў Лешчанка. 
Гісторыя аднаго сяброўства”.

06.10  “Кіно”:  “Доўгія вёрсты вайны”. 1-я 
серыя.
07.30  “24 гадзіны”.
07.40  “Кіно”:  “Доўгія вёрсты вайны”.  2-я 
і  3-я серыі.
10.05  “Прарыў”. Дакументальны фільм.
10.30  “24 гадзіны”.
10.40  “Абеліскі”.  Відэафільм.
1 0 . 5 5  В а е н н ы  п а р а д  і  с п а р т ы ў н а - м о -
л а д з е в а е  ш э с ц е ,  п р ы с в е ч а н ы я  Д н ю 
Незалежнасці Рэспублікі Беларусь (Дню 
Рэспублікі) .  Прамая трансляцыя.
13.15  “Абеліскі”.  Відэафільм.
13.30  “24 гадзіны”.
13.50  “Кіно”:  “Паміж жыццём і  смерцю”. 
Беларусьфільм, 2003г.
1 5 . 3 0  “ Л і н і я  Ста л і н а ”.  Д а к у м е н та л ь н ы 
фільм.
1 6 . 0 5  “ А ў т а п а н а р а м а ”.  С п е ц ы я л ь н ы 
выпуск.
16.30  “24 гадзіны”.

16.50  “Званая вячэра”.
17.45  Лірычная камедыя “Белыя росы”. 
Беларусьфільм, 1983г.
19.30  “24 гадзіны”.
20.40  “Таленавітая Беларусь!”.  Гала-кан-
цэрт народнага шоў “Крутыя рабяты”.
22.30  “24 гадзіны”.
23.05  “Таленавітая Беларусь!”.  Гала-кан-
цэрт народнага шоў “Крутыя рабяты”.
23.35  “Кіно” :  фільм “Чорны замак А ль-
шанскі”.  Беларусьфільм, 1983г.

08.50 Героіка-прыгодніцкая кінааповесць 
“Экіпаж машыны баявой” (СССР).
10.00  Прэм’ера.  Дакументальны фільм 
“Беларусы - Героі Савецкага Саюза”.
10.55 Ваенны парад і спартыўна-моладзе-
вае шэсце, прысвечаныя Дню Незалежнас-
ці Рэспублікі Беларусь (Дню Рэспублікі). 
Прамая трансляцыя.
13.00  Святочны к анцэрт  да  Дня Неза-
лежнасці.
14.10  Прэм’ера.  “Рэспубліка Беларусь”. 
Дакументальны фільм.
14.40  Прыгодніцкі серыял “Тры талера” 
( Б е л т э л е р а д ы ё к а м п а н і я  -  “ Б е л а р у с ь -
фільм”). 1-я і 2-я серыі.
16.35 Дакументальны фільм “Панна Марыя 
з Ражкоўкі” (Беларускае тэлебачанне).
1 7 . 0 0  В о с т р а с ю ж э т н ы  с е р ы я л  “ М а ё р 
В я т р о ў ” ( Р а с і я  -  Б е л а р у с ь ) .  1 - я  і  2 - я 
серыі.
1 9 . 0 5  К а м е д ы й н а я  м е л а д р а м а  “ С а м а я 
прыгожая” (Расія).
21.30  Мастацкі фільм “Вясна на Зарэчнай 
вуліцы” (СССР).
23.20  Футбол. Кубак Лібертадорэс-2008. 
Фінал.

07.00  Добрай раніцы, Расія!
09.05  Серыял «СЯМЕЙНЫЯ ТАЯМНІЦЫ», 
Расія,  2001 г.  Зак лючная серыя.

10.00  Серыял «КРОТ-2», Расія,  2002 г.
11.00  ВЕСЦІ.
11.20  Камедыя “Штэпсель ажэніць Тара-
пуньку”.  1957 г.
12.45  Мультфільм.
12.55  Тэлесерыял «ЗАЦЬМЕННЕ»,  Расія, 
2007 г.
13.50  Навіны - Беларусь.
14.00  ВЕСЦІ.
14.20  “Кулагін і  партнёры”.
14.50  Моладзевы серыял «РАМЭА І  ДЖУ-
ЛЬЕТА», Аргенціна, 2007 г.
15.50  Суд ідзе.
16.50  Навіны - Беларусь.
17.00  ВЕСЦІ.
1 7 . 2 5  “ Н АТАТ Н І К ”.  М у з ы ч н ы  ш т о т ы д -
нёвік.
17.55  “Ж анчына без мінулага”.  Тэлесе-
рыял.
18.50  Навіны - Беларусь.
19.00  ВЕСЦІ.
1 9 . 2 5  С е р ы я л  « Н Е А Д К Л А Д К А » ,  Ра с і я , 
2003г.
2 0 . 2 5  Се р ы я л  « К РОТ- 2 » ,  Ра с і я ,  2 0 0 2  г. 
Зак лючная серыя.
21.30  Серыял “КОБРА”.  Фільм 2.  “Груз”.1 
частка.
23.00  Навіны - Беларусь.
23.10  “ВЕСЦІ+”.
23.30  “Жыццё нялёгкая.. .  Сяргей Даўла-
таў”.
00.25  ЗАКАНЧЭННЕ ЭФІРУ.

0 6 . 0 0  І н ф а р м а ц ы й н ы  к а н а л  “ С ё н н я 
раніцай”.
08.00  Сёння.
08.10  Серыял «Бальзакаўскі век, або ўсе 
мужыкі сво.. .».
09.00  Серыял «Аэрапорт-2».
10.00  Сёння.
10.25  “Адзін дзень. Новая версія”.
10.50  “Барацьба за ўласнасць”.
11.20  Моладзевы серыял «Дарагая Маша 
Бярэзіна».

13.00  Сёння.
13.30  Вострасюжэтны серыял “Марскія 
д’яблы-2”.
14.20  “Суд прысяжных”.
15.30  “Агляд. Надзвычайнае здарэнне”.
16.00  Сёння.
1 6 . 3 0  Д э т э к т ы ў н ы  с е р ы я л  “ В я р т а н н е 
Мухтара”.
18.25  “Агляд. Надзвычайнае здарэнне”.
19.00  Сёння.
19.45  Дэтэктыўны серыял «Дзень нарад-
жэння Буржуя».
20.55  Вострасюжэтны серыял «Пракляты 
рай».
22.00  Сёння.
2 2 . 3 0  Вос трасюж этны серыял «Брыга-
да».
23.40  Прэм’ера НТБ.  “Мёртвае святло”. 
Дакументальны фільм.

09.30  Вось дык так!! !
0 9 . 4 5  “ С п а р то в ы  в а н д р о ў ц а ”.  Тэ л е ч а -
сопіс.
1 0 . 0 0  Конны спорт.  Коннае ск ачковае 
шоў (канкур) у Партугаліі .
1 1 . 0 0  П а р а л і м п і з м .  Ку б а к  с в е т у  ў  В я -
лікабрытаніі  (Манчэстэр).
12.00  Спідвей. Гран-пры Швецыі.
13.00  Спідвей. Гран-пры Даніі .
1 4 . 0 0  В а л е й б о л .  Сус в е тн ы  Гр а н - п р ы  ў 
Польшчы. Групавы этап. Польшча - ЗША.
15.00  Футбол. Еўра-2008. Фінал.
17.00  Спідвей. Гран-пры Швецыі.
18.00  Спідвей. Гран-пры Даніі .
19.00  Футбол. Еўрагалы. Навіны.
19.15  Артыс тычны більярд.  Чэмпіянат 
свету ў Бельгіі .
20.15  Артыс тычны більярд.  Чэмпіянат 
свету ў Бельгіі .
21.15  Веласпорт. “Тур дэ Франс”. Прэзен-
тацыя каманд. Прамая трансляцыя.
22.15  Бокс.
00.00  Баявыя мастацтвы. Байцоўскі клуб. 
Сусветны Гран-пры ў Японіі .

“ІСЛАЧ”: АД ДОМА ТВОРЧАСЦІ ДА 
АЎКЦЫЁННАГА МАЛАТКА

Кастусь КАЛІНОВІЧ

Літаратурны фонд яшчэ некаль-
кі дзесяцігоддзяў назад быў адной 
з найбольш багатых устаноў Савец-
кага Саюза: выдавецтвы адлічалі 
яму пэўны працэнт з продажу кож-
най кнігі, быў немалы прыбытак і 
з аўтарскіх ганарараў. З распадам 
СССР маёмасць Літфонда была 
тэрытарыяльна падзелена. Да 
Беларускага літфонда перайшоў 
Дом творчасці “Іслач” пад Мінс-
кам. Ён быў пабудаваны ў 1977 г. на 
маляўнічых краявідах і займаў тэ-
рыторыю ў 27 гектараў. У красавіку 
1992 г. на агульным пісьменніцкім 
сходзе Літфонд быў адасоблены ад 
Саюза пісьменнікаў і стаў самас-
тойным грамадскім аб’яднаннем 
(паспяхова прайшоў перарэгістра-
цыю Мінюстам 28 ліпеня 2006 г). 
“Іслач” (ператвораная ва ўстанову 
“Санаторый-прафілакторый пісь-
меннікаў”) функцыянавала да 2002 
г. Каб пазбегнуць стратнасці, былі 
неабходныя вялікія фінансавыя 
ўкладанні на рамонт, пераабсталя-
ванне кацельні і цеплалініі. “Іслач” 
перастала прымаць пісьменнікаў і 
гасцей і была “закансервавана”. 
Набеглі і даўгі за электраэнергію, 
зарплату, паліва (яны склалі каля 
100 мільёнаў рублёў). Крэдыторы 
звярнуліся ў суд…

Гаспадарчы суд Мінска арышта-
ваў Літфондаўскую маёмасць і 
праз аўкцыён прадаў будынкі 
“Іслачы” фармацэўтычнаму прад-
прыемству “Латінфарм”. Астатак 
сумы быў пералічаны на рахунак 
ГА “Беллітфонд”.

Такі ход падзеяў не задаволіў 
дырэкцыю Беллітфонда: судом 
была апісана маёмасць, якая ў 
шмат разоў перавышала пазыкі; 
прададзеныя найбольш ліквід-
ныя аб’екты. Урэшце, пісьменнікі 
“згубілі” паўмільёна даляраў. 
Беллітфонд звярнуўся ў Вышэйшы 
гаспадарчы суд, апратэставаў ра-
шэнне Гаспадарчага суда Мінска 
і вярнуў сабе маёмасць. Вярнуў і 
пачаў сумесна з тым жа судом рых-
таваць “Іслач” да справядлівага 
і адкрытага аўкцыёну. Чацьвёра 
патэнцыйных пакупнікоў рыхта-
валіся ў траўні-чэрвені мінулага 
года паспаборнічаць за славуты 
і прывабны комплекс на беразе 
рэчкі Іслач…

Адначасова з тым “Іслач” 
шматразова імкнуліся забраць 
бясплатна розныя дзяржаўныя 
інстытуцыі, найперш Кіраўніц-
тва справамі прэзідэнта і Савет 
міністраў. Падобны апетыт выяў-
ляла яшчэ прызабытая спадарыня 
Жураўкова, а потым ейныя пасля-

доўнікі. Пасля таго, як у беларускіх 
пісьменнікаў былі адабраныя Дом 
літаратара і будынак паліклінікі 
па вул. Румянцава, яны былі нез-
гаворлівымі. А як інакш: “Іслач” 
– апошняе, што засталося ў іх! Калі 
спробы забраць “Іслач” “безвоз-
мездно” дасягнулі апагею, за пісь-
менніцкую маёмасць заступіліся 
многія замежныя арганізацыі, 
сярод іх Нацыянальны саюз пісь-
меннікаў Украіны, Міжнародная 
супольнасць пісьменніцкіх саюзаў 
(МСПС) і Міжнародны літфонд 
(правапераемнікі Саюза пісьмен-
нікаў і Літфонда СССР). «СПП «Ис-

лочь» является собственностью 

ОО «Беллитфонд» как законного 

правопреемника Литературного 

фонда БССР. Строительство СПП 

«Ислочь» осуществлялось исклю-

чительно за счет средств Лит-

фонда СССР, – канстатавалася ў 
лісце старшыні Выканкама МСПС, 
Героя Сацыялістычнай працы 
Сяргея Міхалкова і старшыні 
праўлення Міжнароднага Літфон-
да Фелікса Кузняцова. –<…> От 

имени писательских организаций 

России и всего СНГ будем глубоко 

признательны государственным 

учреждениям Республики Беларусь 

за всяческую помощь Белорусскому 

литературному фонду по восста-

новлению его санатория. При этом 

вынуждены высказать обеспокоен-

ность в связи с попытками изъять 

у ОО «Беллитфонд» его законную 

собственность – СПП “Ислочь”».

Пасля гэтага спробы забраць 
“Іслач” у дзяржаўных устаноў 
перапыніліся. І знайшліся новыя 
варыянты…

2 траўня 2007 г. у Беллітфонд 
супрацоўнікі апарата Вярхоўнага 
суда Рэспублікі Беларусь прынеслі 
позву – на заўтра (3 траўня!) было 
маланкава прызначана пасед-
жанне суда па зыску Міністэрства 
юстыцыі аб… ліквідацыі  ГА “Бе-
ларускі літаратурны фонд”. У той 
жа дзень было склікана нечарговае 
паседжанне праўлення Беллітфон-
да, якое адзінагалосна вырашыла 
звярнуцца да Вярхоўнага суда з 
хадайніцтвам аб пераносе даты 
судовага разбіральніцтва (неаб-
ходна ж было падрыхтавацца да 
абароны, заключыць дамову з 
адвакацкай канторай). Пісьменні-
кам адмовілі.

Разгляд судовай справы заняў 
усяго дзесяць хвілінаў! Суддзя 
Валерый Самалюк зачытаў ра-
шэнне, якім цалкам задаволіў 
пазоў Міністэрства юстыцыі аб 
ліквідацыі ГА “Беларускі літара-
турны фонд”. Суддзя разгледзеў 
справу без адказчыкаў і абаронцаў, 

толькі ў прысутнасці прадстаўніка 
Мінюста і пракурора. Рашэнне 
было канчатковае — касацыйнае 
абскарджанне і апратэставанне 
немагчымае.

Беллітфонд яшчэ не атрымаў 
афіцыйнага рашэння Вярхоўнага 
суда, а 8 траўня 2007 г. той жа суд-
дзя В.Самалюк разглядае новую 
заяву Мінюста. Аказваецца, праў-
ленне Беллітфонда не выканала 
рашэнне Вярхоўнага суда (якога не 
паспела яшчэ нават атрымаць!), а 
таму Мінюст прасіў суд прыняць 
меры па стварэнні ліквідацыйнай 
камісіі і «забараніць рэаліза-

цыю маёмасці да завяршэння 

ліквідацыі грамадскага аб’яднання 

“Беларускі літаратурны фонд”». 
Вось, як кажуць, і выявілася лікві-
дацыйная мэта: «забараніць 

рэалізацыю маёмасці». Рашэн-
нем таго ж суда у ліквідацыйную 
камісію былі прызначаныя на-
меснікі амаль усіх міністэрстваў, 
а ўзначаліў яе першы намеснік 
старшыні Дзяржаўнага камітэта 
па маёмасці С.А.Пяткоў.

Нагадаем: у матывіровачнай 
частцы рашэння Вярхоўнага суда 
аб ліквідацыі Беллітфонда былі 
два пункты, паводле якіх выра-
шаўся лёс грамадскага аб’яднання. 
Першы – наяўнасць смецця (!) на 
тэрыторыі СПП “Іслач”. (Нага-
даем, што СПП “Іслач” – асобная 
юрыдычная ўстанова, а за яе лікві-
доўваўся заснавальнік і ўласнік!) 
Другая матывіроўка – накіраваны 
ў Мінюст ліст 29 фізічных асобаў, 

якія праз два гады ўспомнілі, што 
іх не запрасілі на агульны сход Бел-
літфонда ў 2005 г. (чым парушылі 
іхнія правы)! Ліст быў напісаны 26 
красавіка 2007 г., і ў той жа дзень (!) 
Мінюст пасылае зыск у Вярхоўны 
суд з патрабаваннем ліквідацыі 
Беллітфонда. Між тым многія з 
падпісантаў ліста не мелі дачы-
нення не толькі да Літфонда, але і 
да літаратуры. Супрацьстаяць жа 
заказной падробцы сябрам Беллір-
тфонда не далі магчымасці… 

Праўленне ГА “Беллітфонд” і 
Рада ГА “Саюз беларускіх пісь-
меннікаў” (членамі Беллітфонда 
па Статуце з’яўляюцца толькі 
члены Саюза беларускіх пісь-
меннікаў) паслалі звароты да 
Генеральнага пракурора і стар-
шыні Вярхоўнага суда Рэспублікі 
Беларусь з патрабаваннем пера-
гледзець справу і несправядлівае, 
на іх меркаванне, рашэнне. Аднак 
атрымалі адмовы.

Ліквідацыйная камісія цягам 
года збіралася некалькі разоў і 
вырашыла... прадаць “Іслач”, якая 
зноў была выстаўлена на продаж.

Непасрэдна на аўкцыён было 
пададзена сем заявак, але рэгіст-
рацыю прайшлі толькі тры ўд-
зельнікі. Самі таргі адбыліся 
надзвычай хутка. Літаральна за 
адну хвіліну цана падскочыла да 6 
мільярдаў 600 мільёнаў рублёў. За 
гэтай “падзеяй” назіралі вядомыя 
майстры слова Анатоль Вярцін-
скі, Уладзімір Някляеў, Сяргей 
Законнікаў,  Васіль Якавенка, Язэп 

Янушкевіч, Антаніна Хатэнка, 
Эрнест Ялугін, Вячаслаў Дубінка, 
дырэктар ліквідуемага ўладамі 
Беллітфонд Алесь Данільчык, 
журналісты. 

Большай сумы за пісьменніц-
кую маёмасць, чым таварыства з 
абмежаванай адказнасцю “Белін-
тэхбуд”, ніхто не прапанаваў. Таму 
яе прадстаўнік і падпісаў пратакол 
правядзення аўкцыёну. Да 12 чэр-
веня гэтае прадпрыемства павінна 
заключыць адпаведную дамову, 
пасля чаго стане паўнавартас-
ным  уласнікам (калі, натуральна, 
пералічыць цалкам усю суму). 
Грошы ад продажу будуць  пе-
ралічаныя ліквідацыйнай камісіі 
ГА «Беллітфонд», якая і мусіць 
вырашыць іх далейшы лёс.

Якая частка тых сродкаў дас-
танецца пісьменнікам, пакуль 
невядома. Аднак з кожным днём 
пытанняў у членаў СБП і ліквіда-
ванага Беллітфонда становіцца 
больш. Яны абмяркоўваюць іх 
пры сяброўскіх сустрэчах, выно-
сяць на паседжанні Рады, урэшце 
– як апошні аргумент – рыхтуюцца 
да новых судовых разбіральніц-
тваў.

А для тых, ад каго будзе зале-
жаць канчатковае рашэнне “гара-
чага” пытання, нагадаем пункт 6.2 
Статута Беллітфонда: «Маёмасць 

(сродкі), якая засталася пасля 

пагашэння даўгоў, выкарыстоў-

ваецца ліквідацыйнай камісіяй у 

адпаведнасці з мэтамі і задачамі 

ГА “Беллітфонд”». 

Культурна-асветніцкі праект Грамадскага аб’яднання «Саюз беларускіх пісьменнікаў» Выпуск №24 (чэрвень)

www.litbel.org
Наклад 3 000 ас.

ФЕСТЫВАЛЬ ПАЭЗІІ 
ЧАТЫРОХ КРАІН

У літоўскіх Друсгеніках адбыўся між-
народны літаратурна-мастацкі пленэр. З 
2 па 8 чэрвеня амаль тры дзесяткі беларус-
кіх, літоўскіх, польскіх і ўкраінскіх паэ-
таў, фатографаў і перакладчыкаў жылі 
і працавалі супольна ў цішыні ляснога 
курортнага горада. 

Гэта другая творчая сустрэча, якую 
арганізавала і фінансавала  Міністэрс-
тва замежных спраў Літвы. Непасрэдна 
ажыццяўленнем праекту займаецца 
фонд Саюза літоўскіх пісьменнікаў. Уд-
зельнікі пленэра цягам тыдня займаліся 
творчасцю, дыскутавалі, спрачаліся, 
перакладалі вершы адзін аднаго на свае 
мовы і арганізоўвалі супольныя чытанні, 
знаёміліся з гістарычнай і культурнай 
спадчынай Літвы.

Як падкрэсліла намеснік старшыні Са-
юза літоўскіх пісьменнікаў Бірута Януш-
кайтэ, «у апошнія гады літоўцы, на жаль, 
значна больш ведаюць жыццё ў краінах 
Еўрасаюза і вельмі мала цікавяцца гра-
мадскімі і літаратурнымі працэсамі ў 
сваіх бліжэйшых суседзяў – беларусаў, 
украінцаў. Таму адной з мэтаў творчай 
майстэрні стала магчымасць абменьвац-
ца досведам і бесперашкодна выяўляць 
свае ідэі». 

Нагадаем, што першы пленэр беларус-
кіх, літоўскіх і польскіх паэтаў і мастакоў  
адбыўся ў 2007 годзе ў балтыйскай Нідзе. 
Плён іх працы ўвасобіўся ў альманаху на 
трох мовах “Словы і фарбы”. 21 лютага ў 
Саюзе літоўскіх пісьменнікаў адбылася 
яго прэзентацыя. З беларусаў на трох 
мовах (беларускай, літоўскай і поль-
скай) былі прадстаўленыя паэты Алесь 
Пашкевіч, Уладзімір Някляеў, Барыс 
Пятровіч, Тацяна Сапач. Кніга аздоблена 
мастацкімі працамі Алеся Марачкіна, 
Генадзя Драздова, Рыгора Сітніцы, Каця-
рыны Сумаравай, паэта і мастака Алега 
Аблажэя.

Сёлета, паколькі  ідэяй міжнародна-
га пленэру зацікавіліся творчыя людзі 
Літвы і суседніх краін, было вырашана 
працягнуць супрацоўніцтва майстроў 
слова і  майстроў фатаграфіі. Прычым на 
гэты раз да сумеснай працы далучыліся 
літаратары з Украіны. 

У пленэры-2008 прымалі ўдзел сем 
прадстаўнікоў Літвы (Аліс Балбіэрыс, 
Валдас Гядгаўдас, Рэгіна Кацінайтэ-Лум-
піцкене, Віктарас Руджанскас, Дайнюс 
Сабецкіс, Энрыка Страгайтэ, Бірута 
Янушкайтэ), шэсць прадстаўнікоў Бела-
русі (Эдуард Акулін, Аксана Данільчык, 
Леанід Дранько-Майсюк, Вольга Іпатава, 
Алесь Мікус і Сяржук Сыс), шэсць удзель-
нікаў з Польшчы (Барбара Грушка-Зых, 
Крыстына Канецка, Эла Мусял, Рамуальд 
Мячкоўскі, Ян Тулік, Марэк Ваўржкевіч), 
а таксама  пяць украінцаў (Ярына Чар-
няк, Зміцер Чараднічэнка, Аляна Рута, 
Юры Заўгародні і Пятро Засэнка).

С.С. 

“MIŃSK-MIXT 2008” 
У ВАРШАВЕ

З 11 па 18 чэрвеня ў Варшаве адбываўся 
тыдзень беларускай культуры і мастац-
тва. Ён пачаўся з прэзентацыі аповесці 
Артура Клінава “Менск. Горад Сонца” 
і фотавернісажу лепшых прац аўтара. У 

гэты ж дзень прайшоў канцэрт блюзавага 
беларускага гурта “Svet Boogie Band”. 

Сярод шэрагу мерапрыемстваў пад 
адзінаю назвай “MI SK-MIXT 2008” былі 
сустрэча з маладой беларускай літарату-
рай, якую прадставілі Валярына Кустава 
і Глеб Лабадзенка. Па заканчэнні паэтыч-
най імпрэзы выступілі беларускія барды 
Алесь Камоцкі і Таццяна Беланогая. 

Падчас дзён беларускай культуры ў 
Варшаве адбыліся прэзентацыі дакумен-
тальных і кароткаметражных фільмаў 
пра беларускіх рок-выканаўцаў і ар-
тыстаў, выступілі вядомыя гурты “Фляус 
і Кляйн”, “Сцяна” ды іншыя.

БЕЛАРУСКІЯ ЛІТАРАТАРЫ Ў 
БЕЛАСТОКУ

Творчая сустрэча з беларускімі літара-
тарамі Уладзімерам Арловым, Лявонам 
Баршчэўскім, Уладзімерам Някляевым 
і Андрэем Хадановічам адбылася 17 
чэрвеня ў Беластоку ў вялікай зале 
Падляшскай бібліятэкі. Яе арганізавалі 
Праграмная рада беларускага тыднёвіка 
“Ніва”, Радыё “Рацыя” і Падляшская 
бібліятэка. 

Літаратурная імпрэза з удзелам вя-
домых літаратараў прымеркаваная да 
выхаду ў свет Анталогіі беларускай паэзіі 
XV-XX стагоддзяў на польскай мове. 

МІЖНАРОДНЫ 
ПІСЬМЕННІЦКІ КАНГРЭС У 
ШВЕЦЫІ

З 29 чэрвеня па 
2 ліпеня ў Стак-
гольме адбудзецца 
Міжнародны канг-
рэс пісьменнікаў 
і перакладчыкаў 
“Waltic-2008”. У 
працы прадстаўні-
чага форума пры-
муць удзел літа-
ратары ўсіх краін 
і кантынентаў. У праграме – пленарнае 
паседжанне і праца ў асобных секцыях. 
Будзе закрануты шэраг пытанняў і праб-
лем культурнага і грамадскага жыцця: 
ад аўтарскага права да права на свабоду 
выказвання.

 З Беларусі на Міжнародны кангрэс 
пісьменнікаў і перакладчыкаў запроша-
на дэлегацыя Саюза беларускіх пісьмен-
нікаў, сярод якіх старшыня СБП Алесь 
Пашкевіч, галоўны рэдактар часопіса 
“Дзеяслоў” Барыс Пятровіч, Уладзімір 
Някляеў і Алесь Ліпай. З суседніх Летувы 
і Украіны запрошаныя па два ўдзельнікі, 
з Расіі – адзін. Шматколькаснасць бела-
рускай пісьменніцкай дэлегацыі стала 
выявай узмацнення творчых кантактаў 
паміж Саюзам шведскіх пісьменнікаў і 
Саюзам беларускіх пісьменнікаў, актам 
падтрымкі пазіцыі апошняга. На выспе 
Готланд у Доме творчасці працавалі 
многія беларускія літаратары. Год таму 
ў Стакгольме адбылася творчая вечарына 
з удзелам Валянціны Аксак, Уладзімі-
ра Арлова, Алеся Пашкевіча, Барыса 
Пятровіча, на якой гучалі тэксты па-бе-
ларуску і ў перакладзе па-шведску.

Падрабязней пра Міжнародны пісь-
менніцкі кангрэс можна даведацца на 
сайце форума www.waltic.com, а таксама 
ў наступным выпуску “Літаратурнай 
Беларусі”.

“SPOGLEDI 2008”
Пад такім назовам у Славенскай 

Быстрыцы з 7 па 15 чэрвеня прайшоў 
Міжнародны паэтычна-песенны фес-
тываль. Акрамя гаспадароў імпрэзы 
славенскіх паэтаў Івана Добніка, Цветкі 
Беўц, Анюшы Белехар, Марчэлы Пато-
цца, Аленкі Іваноўскі, Мірыям Дрэф на 

паэтычны форум былі запрошаны госці: 
Хрысціян Сініка (Італія), Дагнія Дрэйка 
(Латвія), Браніслаў Аблучар (Харватыя)  
і Эдуард Акулін, які рэпрезентаваў на 
фестывалі сучасную беларускую паэзію 
і песню. 

Па словах кіраўніка фестывалю, 
дырэктара кніжнага выдавецтва “Літа-
ра” Арланда Урсіка, галоўнай мэтай фо-
руму з’яўляецца пашырэнне еўрапейскай 
культурнай прасторы праз адкрыццё паэ-
тычных сусветаў сучасных  еўрапейскіх 
літаратур. 

На працягу тыдня ўдзельнікі іпрэзы 
займаліся  перакладамі сваіх твораў на 
славенскую, харвацкую, італьянскую, 
латышскую і беларускую мовы. Такім 
чынам увачавідкі адбывалася ўзаемаўз-
багачэнне і ўзаемапранікненне  пяці 
еўрапейскіх паэтычных школаў. 

Па выніках фестываю восенню гэтага 
года выйдзе пяцімоўная паэтычная анта-
логія, з’явяцца публікацыі ў Люблянскім 
літаратурным часопісе “Паэтыкон”. У 
перспектыве рыхтуецца выхад беларус-
ка-славенскай паэтычнай анталогіі. 

Прэс-служба СБП

“СВЯТА БЕЛАРУСКАЙ ПАЭЗІІ” 
Ў ПАРКУ “DREАMLAND” 

У Мінскім парку “Dreamland”  (вул. 
Арлоўская, 80) у суботу 21 чэрвеня адбы-
лося   летняе “Свята беларускай паэзіі”. 
Творчая імпрэза на свежым паветры 
сабрала адначасова некалькі дзесяткаў 
вядомых і пачынаючых сталічных паэтаў 
і бардаў.

Як паведаміла журналістам адна з 
арганізатарак свята паэтка Ірына Ха-
дарэнка, гэта “свята для тых людзей, 
хто цікавіцца беларускай літаратурай, 
паэтычным словам, бардаўскай песняй. 
А яшчэ гэта цудоўная магчымасць су-
мясціць адпачынак на вольным паветры 
і паслухаць вершы”.

Ідэя выступаў у фармаце “open air” і 
сапраўды вартая ўвагі. Нязмушана і воль-
на гучала беларускае слова ў парку: нехта 
слухаў пяць хвілін, нехта затрымаўся на 
гадзіну, а моладзь надоўга атабарылася 
проста побач на траве. Іншая рэч, што 
сам парк “DREAMLAND” знаходзіцца ў 
нязручным месцы, і наведвальнікаў тут 
пакуль яшчэ небагата. Але першы блін 
спечаны… 

Больш за чатыры гадзіны гучалі вер-
шы і песьні беларускіх паэтаў і бардаў. 
Перад наведвальнікамі парка атракцыё-
наў выступілі Васіль Жуковіч, Сяржук 
Сыс, Галіна Дубянецкая, Міхась Скобла, 
Эдуард Акулін, Валярына Кустава, Віка 
Трэнас, Зміцер Вішнёў, Ірына Хадарэн-
ка, Павел Надольскі, Аксана Спрынчан, 
Арцём Кавалеўскі, Рагнед Малахоўскі, 
Сяржук Мінскевіч, Юрый Несцярэнка ды 
многія іншыя. Арганізатарка Ірына Ха-
дарэнка выказала спадзяванне, што свята 
беларускай паэзіі ў парку Dreamland ста-
не традыцыйным. У добры шлях! 

С. С. 

АЎДЫЁКНІГА  МАКСІМА 
ГАРЭЦКАГА

У  Дзяржаўным музеі гісторыі бела-
рускай літаратуры адбылася прэзента-
цыя аўдыёкнігі «Максім Гарэцкі. Запіскі 

на імперыялістычнай вайне (Запіскі 
салдата 2 й батарэі N скай артылерый-
скай брыгады Лявона Задумы)». Яна 
прысвечана 115 годдзю з дня народзінаў 
класіка нацыянальнай літаратуры Мак-
сіма Гарэцкага. 

«Імперыялістычная вайна — адна з 
хваляў жыцця Гарэцкага», — адзначыў 
пляменнік пісьменніка, вядомы наву-
коўца і грамадскі дзеяч акадэмік Радзім 
Гарэцкі. Паводле яго слоў, «Запіскі на 
імперыялістычнай вайне» паклалі па-
чатак шэрагу твораў беларускай прозы 
антываеннага кірунку, які затым пра-
цягнуў Васіль Быкаў. 

«Радыёінтэрпрэтацыя твора «Запіскі 
на імперыялістычнай вайне» — гэта не-
абходная пашана дзейнасці выдатнага 
дзеяча беларускай культуры», — пад-
крэсліў на вечарыне літаратуразнаўца, 
даследчык творчасці М.Гарэцкага член 
карэспандэнт НАН Беларусі Міхась 
Мушынскі. 

Як паведаміў акцёр і рэжысёр бела-
рускага радыё Алег Вінярскі, які запісаў 
дыск, гэтая аўдыёкніга — першая інтэр-
прэтаваная праз радыёмастацтва праца М. 
Гарэцкага. Дыск створаны паводле твора, 
нататкі для якога пісьменнік напісаў у 
часе Першай імперыялістычнай вайны на 
фронце, «пад выбухі снарадаў». Дакумен-
тальна мастацкія запіскі былі выдадзены 
ў 1926 м, а перавыдадзеныя толькі ў 1987 
годзе. «У сваім творы Гарэцкі перадаў ха-
рактар чалавека, які папаў на вайну. Для 
мяне было самым значным, што Гарэцкі 
прыходзіць у гэтую атмасферу, дзе амаль 
што ўсе рускія людзі, і застаецца там бела-
русам», — адзначыў А.Вінярскі. 

Паводле яго слоў, «гэты чалавек 
увасабляе сабой якраз той тып бела-
руса, якога мы ўсе прагнем». «Па пер-
шае, гэта адкрытасць, шчырасць, па 
другое, праўдзівасць, таму што ён не 
мог схлусіць, і трэцяя рыса — гэта спа-
чуванне і міласэрнасць да чалавека», 
— сказаў А.Вінярскі. «Варта заўважыць, 
як ён ставіцца да людзей іншых рэлігій 
і нацыянальнасцей: яўрэяў, палякаў, 
— дадаў ён. 

Паводле “Нашай нівы” 

КАНЦЭРТ АЛЕСЯ КАМОЦКАГА

10 чэрвеня ў канцэртнай зале “Мінск” 
паэта і бард Алесь Камоцкі ладзіў кан-
цэрт. “Другога такога канцэрта не будзе, 
гэта дакладна, – распавёў ён журналістам. 
– Гэта быў першы канцэрт на шостым дзе-
сятку! І адбыўся ён акурат у той дзень, калі 
мне скончылася пяць дзесяткаў”. 

Гучалі песні з трох альбомаў. “Дах” і “З 
бацькоўскай кружэлкі” былі выкананыя 
цалкам, а таксама – дзве песьні з новага 
альбому. 

Канцэрт стаў і справаздачным, і па-
казальным. “За апошні час мне вельмі 
стала падабацца граць з музыкамі! 
– натхнёна заўважае бард. – Я ўсё жы-
цьцё рабіў усё самастойна, але цяпер 
– зусім іншая рэч! Хачу таксама сказаць, 
што на шостым дзесятку я адчуваю, 
што жыццё толькі пачынаецца. Ніякага 
рубяжа ці раптоўнай мяжы… Вось памя-
таеце, як раней казалі “да майскіх мы 
паспеем гэта, а да акцябарскіх гэта і ўсё, 
мы перамаглі, мы паспелі да майскіх… 
скасіць капусту”? Дык гэта ўсё ўмоўнас-
ці! Вось і дзесяткі – таксама ўмоўнасці. 
Галоўнае тое, як ты сябе адчуваеш!”

Паводле www.tut.by.

Падчас сумеснай працы

МУЗЕЙ БАРЫСА 
КІТА

4 чэрвеня ў Наваградку ўрачыс-
та адкрыўся музей Барыса Кіта, 
дзеяча беларускай эміграцыі, аме-
рыканскага навукоўца, доктара 
філасофіі ў галіне матэматыкі і 
гісторыі навукі, акадэміка Між-
народнай акадэміі астранаўтыкі ў 
Парыжы. Музей размясціўся ў бу-
дынку былой беларускай гімназіі, 
а цяпер сярэдняй школы №1, дзе 
сам спадар Кіт калісьці вучыўся, 
а пазней працаваў настаўнікам і 
дырэктарам. Музейная экспазі-
цыя стваралася пры падтрым-
цы раённых уладаў, мясцовага 
Гісторыка-краязнаўчага музею. 
Грашовую падтрымку зрабіў 
прадстаўнік беларускай дыяспа-

ры ў Расіі пісьменнік Валерый 
Казакоў.

Барыс Кіт нарадзіўся 6 красаві-
ка 1910 года ў Санкт-Пецярбургу. 
Пасля заканчэння Наваградскай 
беларускай гімназіі і Віленскага 
ўніверсітэта працаваў настаўні-
кам і дырэктарам шэрагу вучэб-
ных устаноў. За рэвалюцыйную 
дзейнасць двойчы арыштоўваўся 
польскімі ўладамі. У часе другой 
сусветнай вайны пераследаваўся 
савецкімі і нацысцкімі ўладамі. 
Эміграваў у ЗША, дзе рэалізаваў 
сябе ў праграме астранаўтыкі (стаў 
адным з распрацоўшчыкаў ракет-
нага паліва для астранаўтычных 
праектаў), выкладаў у Мэрыленд-
скім (ЗША) і Гэйдэльбергскім (ФРГ) 
універсітэтах. Пасля абвяшчэння 
незалежнасці Беларусі Барыс Кіт 

быў абраны Ганаровым грамад-
зянінам Наваградка.

На імпрэзе адкрыцця музея Ба-
рыса Кіта прысутнічалі настаўнікі 
і вучні, прадстаўнікі мясцовых 
уладаў, Саюза беларускіх пісь-
меньнікаў, жыхары Наваградку. 
Прагучалі ўзнёслыя і прачулыя 
прамовы і прапановы (да прыкла-
ду, мастак Аляксей Марачкін пра-
панаваў, каб першы спадарожнік, 
які накіруе незалежная Беларусь у 
космас, насіў імя Барыса Кіта).

Сам Барыс Кіт, якому ідзе 99-ты 
год, на ўрачыстасць прыехаць не 
здолеў. Даследчыца ягонага жыц-
ця прафесар літаратуразнаўства 
Лідзія Савік зачытала ягоны зва-
рот да прысутных, у якім выказва-
лася ўдзячнасць нацыянальным 
рупліўцам ды будучыя спадзя-
ванні: “Я веру, што гэты музэй 
шмат паслужыць у культурным 
разьвіцьці горада Наваградка і 
будзе напэўна важнай цаглінай 
у будаўніцтве лепшай сьветлай 
долі беларускага народу”.

ДЫЛЕМА МУЗЕЮ 
БЫКАВА Ў ГОРАДНІ

Некалькі гадоў у Горадні існуе 
грамадскі музей Васіля Быкава. З 
прыватнай ініцыятывы ім апяку-
ецца сябар СБП, ветэран Вялікай 
Айчыннай вайны Мікалай Мель-
нікаў. Амаль чвэрць стагоддзя 
народны пісьменнік Беларусі 
Васіль Быкаў жыў і працаваў у 

Горадні. Музейныя экспанаты 
назапашваюцца, але ў вузкім 
пакойчыку немагчыма стварыць 
разгорнутую экспазіцыю. Чаму 
не атрымліваецца адкрыць сап-
раўдны музей пісьменніка?

Кіраўнік гарадскога ідэалагіч-
нага ўпраўлення Сяргей Дубавец 
паведаміў, што пытанне пра музей 
Васіля Быкава разглядалася ў 
намесніка старшыні гарвыкан-
кама Ірыны Сенчанкавай. “Была 
праведзена нарада, – адзначыў 
ён. – Музейшчыкі прапанавалі 
чатыры варыянты стварэння гэта-
га музею, а Мельнікаў і яшчэ два 
чалавекі з ім, якія там былі, — яны 
сказалі: мы падумаем. І ўвогуле 
ніхто ніякай кропкі не ставіў”.

Стваральнік грамадскага му-
зею Васіля Быкава Мікалай 
Мельнікаў пацьвердзіў:

“Яны прапанавалі чатыры 
варыянты, каб перадаць нашыя 
матэрыялы ў якое-небудзь месца, 
у школу. Дык мы сказалі, што 
музей гэты — наш, ён створаны 
ўдзельнікамі Айчыннай вайны, 
нашай гарадской ветэранскай ар-
ганізацыяй. Мы прасілі асноўнае: 
памяшканне без арэнднай платы”. 
М. Мельнікаў зазначыў, што пасля 
размовы з ідэолагамі горада яны 
чакаюць афіцыйнай паперы з пра-
пановамі ўладаў, а тады збяруць 
сваю Раду і будуць на ёй абмяр-
коўваць, якое прыняць рашэнне. 
Таксама ён сказаў, што ў цэлым 
улады паставіліся да стваральні-
каў Быкаўскага музею станоўча, 
абяцалі дапамагчы, зрабіць усё 

магчымае, каб даць памяшканне 
і каб музей працаваў.

У чым жа загваздка, чаму му-
зей народнага пісьменьніка ніяк 
не набудзе належны статус і нар-
мальнае памяшканне? Знаўцы 
сітуацыі кажуць: улады не выяў-
лялі рэальнай ахвоты стварыць 
музей Быкава, гэта ініцыятыва 
знізу. У той жа час гарвыканкам 
сёння не супраць развязаць праб-
лему. Аднак ветэраны імкнуцца 
захаваць аўтаномнасць музей-
нага збору і баяцца, каб ім не 
сказалі “да пабачэння”, паколькі 
ўсе яны пенсійнага веку.

Якім жа можа быць выйсце? 
“Такі музей павінен быць у Го-
радні, – перакананы сябар СБП 
прафесар Горадзенскага ўніверсі-
тэта імя Я.Купалы Ігар Жук. – Мне 
здаецца, што яго трэба рэальна ўза-
коньваць. Да якой пары мы будзем 
хаваць Быкава ў кішэні? Гэтым 
павінна займацца дзяржава, гэта 
яе клопат. Я ўпэўнены, што без 
цэнтралізаванага дзяржаўнага па-
дыходу як да дзяржаўнай справы, 
да асобы дзяржаўнай значнасці 
аматарскі гурток застанецца ама-
тарскім гуртком”.

Спадар Жук мяркуе, што ўладам 
варта будзе знайсці магчымасць 
неяк адрэгуляваць адносіны з іні-
цыятарамі стварэння музею, бо для 
ветэранаў ён стаў справай жыцця, 
музей дапамагае ім жыць.

Паводле “Радыё Свабода”, 
“Народных навінаў Віцебс-

ка”, БелаПАН і ўл. інф.

НА БЕЛАРУСІ ЎШАНАВАЛІ 
ПАМЯЦЬ ВАСІЛЯ БЫКАВА

19 чэрвеня да гранітнага валуна на 
Усходніх могілках Мінска увесь час 
прыходзілі людзі: пісьменнікі і студэн-
ты, палітыкі і журналісты, звычайныя 
гараджане і аматары беларускага слова. 
Гэтых людзей аб’яднала пашана і любоў 
да сапраўды народнага пісьменніка, ча-
лавека-граніта Васіля Быкава. Паступова 
месца перад надмагільным каменем ук-
рывалася кветкамі: ружамі, гваздзікамі, 
півонямі, рамонкамі і, вядома ж – родны-
мі беларускімі валошкамі. 

Сярод першых даніну павагі Быкаву 
выказалі старшыня Саюза беларускіх 
пісьменнікаў Алесь Пашкевіч, ягоны 
намеснік, галоўны рэдактар часопіса 
“Дзеяслоў” Барыс Пятровіч, іншыя літа-
ратары. Яны ўсклалі кветкі і пажадалі 
жонцы пісьменніка Ірыне Міхайлаўне 
Быкавай моцы духу і здароўя. 

У другой палове дня ля магілы Васіля 
Быкава адбыліся імправізаваныя высту-
пы сяброў і паплечнікаў пісьменніка, тых 
літаратараў і грамадскіх дзеячоў, якія 
добра ведалі яго пры жыцці. Шчырыя 
і панікнёныя словы прамаўлялі Валян-
цін Тарас, Анатоль Вярцінскі, Генадзь 
Бураўкін, Марат Ягораў, Сяргей Законні-
каў, Станіслаў Шушкевіч. Гучалі словы 
Быкава пра беларускую мову. 

У гэты ж дзень ля сядзібы-музея Васіля 
Быкава ў вёсцы Бычкі Вушацкага раёна 
сабраліся прадстаўнікі беларускай інт-
элігенцыі, палітыкі, грамадскія дзеячы, 
каб ушанаваць народнага пісьменніка 
Беларусі. Да арганізацыі гэтай сустрэчы 
спрычынілася мясцовая актывістка 
Ада Райчонак.  Успамінамі пра Васіля 
Быкава падзялілася сястра пісьменніка 
спадарыня Валянціна. Аб значэнні яго-
най творчасці для Беларусі распавядалі  
старшыня камісіі па культуры Партыі 
БНФ Франак Вячорка, а таксама Аляксей 
Фралоў. Перад прысутнымі выступіў 

бард Аляксей Галіч. Вечарам адбыўся 
паказ дакументальнага фільма “Галерэя 
Ады”, знятага Уладзімірам Коласам. 

Беларуская грамада Чэхіі, студэнты, 
людзі, якія працуюць у гэтай краіне, 
супрацоўнікі беларускай службы Радыё 
Свабода ўзгадвалі Васіля Быкава ў праж-
скай кавярні “Краснэ страты”. За тава-
рысцкай вячэрай гаворка ішла пра жыццё 
і творчасць народнага пісьменніка, пра 
ягоныя ўспаміны. У дыскусіі таксама 
ўдзельнічаў і Вацлаў Гавэл.

З днём нараджэння Васіля Быкава 
супаў і выхад у свет чарговага нумара 
часопіса “Дзеяслоў”. Сімвалічна, што 
на яго старонках змешчанае дагэтуль 
невядомае шырокаму чытачу апавядан-
не народнага пісьменніка  “Да родных 
месц”. Напісаны яшчэ ў  1956 годзе, гэты 
твор захоўваўся ў архівах. Прадмову да 
апавядання напісаў даследчык творчасці 
Васіля Быкава Сяргей Шапран. 

С. Сыс
 

“КНІГІ БЫКАВА МУСЯЦЬ 
БЫЦЬ У КНІГАРНЯХ 
ЗАЎЖДЫ” 

У выдавецкай серыі “Кнігарня Наша 
Ніва” выйшла кніга Васіля Быкава 
“Пахаджане”. Гэта ўжо другое выданне 
прыпавесцяў народнага пісьменніка. 
Першае было яшчэ пры жыцці аўтара – у 
1999 годзе. Цалкам яны апублікаваныя 
ў першым томе Поўнага збору твораў 
Васіля Быкава.

“Вуціны статак”, “Хутаранцы”, “Ма-
ленькая чырвоная кветачка” ды іншыя 
прыпавесці Васіль Быкаў пісаў у апошнія 
гады свайго жыцця, якія супалі з часам 
змушанага ад’езду за мяжу. Выдадзеныя 
ў 1999 годзе асобнай кнігай пад назовам 
“Пахаджане”, яны выклікалі шырокае 
чытацкае зацікаўленне ды літарату-
разнаўчыя спрэчкі. Кніга даўно ўжо 

стала бібліяграфічнаю рэдкасцю. Чаго 
на радзіме пісьменніка быць не павінна, 
– перакананы галоўны рэдактар тыднёві-
ка “Наша Ніва” Андрэй Скурко.

“Быкаў – гэта такі пісьменнік, які 
мусіць пастаянна прысутнічаць у кні-
гарнях. І калі дзяржаўныя выдавецтвы 
не рупяцца пра тое, каб яго кнігі, якія ба-
нальна скончыліся ў продажы, з’яўляліся 
своечасова ў перавыданнях, то гэта 
робіць незалежнае грамадства”.

Другое выданне “Пахаджанаў” цал-
кам паўтарае першае. А між тым, за 
час ад першага на старонках часопіса 
“Дзеяслоў” былі надрукаваныя новыя 
запісы, лісты, прыпавесці, апавяданні, 
аповесці Быкава (невядомая аповесць 
“Бліндаж” выйшла ў бібліятэчцы “Дзе-
яслова”). А яшчэ раней аповесць “Аф-
ганец” ды шэраг прыпавесцяў увайшлі 
ў выдадзеную “Беллітфондам” кнігу 
Васіля Быкава “Парадоксы жыцця” 
(на беларускай мове і ў перакладах на 
расійскую).

На пытанне, чаму выдаўцы “Кнігарні 
Наша Ніва” не дапоўнілі новымі тэкстамі 
другое выданне “Пахаджанаў”, спадар 
Скурко адказаў: «Так мы пастанавілі».

Выдаўцы запэўніваюць, што маюць 
сваю сетку распаўсюду, праз якую новыя 
выданні твораў Васіля Быкава будуць 
даступныя ўсім ахвотным іх мець і 
чытаць. 

“БЫКАЎСКІХ ЧЫТАННЯЎ” 
У ВІЦЕБСКУ НЕ БУДЗЕ

Віцебскі паэт Давід Сімановіч прапа-
наваў правесці ў абласной бібліятэцы ад-
мысловую імпрэзу да 84-х угодкаў з дня 
нараджэння Васіля Быкава: запачатка-
ваць традыцыю штогадовых “Быкаўскіх 
чытанняў”. Аднак гэтая ініцыятыва не 
знайшла падтрымкі ў чыноўнікаў. Давід 
Сімановіч не канкрэтызуе, хто канкрэт-
на выступае супраць ягонай ідэі, але 

кажа, што “ў горадзе знайшліся сілы, 
якія перашкодзілі рэалізацыі гэтых 
планаў”.

Паводле Давіда Сімановіча, у яго 
захоўваецца рашэнне Віцебскага абл-
выканкаму за сакавік 2004 года, згодна 
з якім чыноўнікі яшчэ чатыры гады 
таму збіраліся арганізаваць навуковую 
канферэнцыю, прысвечаную творчасці 
народнага пісьменніка Беларусі, а 
таксама ўсталяваць памятную дошку 
ў гонар Васіля Быкава на будынку 
мастацкай вучэльні, дзе ў 1939-1940 
гадах вучыўся Васіль Быкаў. На сён-
няшні дзень выкананы толькі адзіны 
пункт з гэтага рашэння – адноўлена 
сядзіба пісьменніка на ягонай радзіме 
ў вёсцы Бычкі Вушацкага раёна. Там, 
у мемарыяльным музеі Быкава, 19 
чэрвеня збяруцца прыхільнікі ягонага 
таленту ды бліжэйшыя сваякі. Там жа 
будзе ладзіцца ўрачыстая імпрэза і 26 
чэрвеня.

Мемарыяльная дошка ў памяць пра 
Васіля Быкава з’явіцца ў Віцебску, маг-
чыма, у верасні, – падчас святкавання 
Дня горада. Дакладная дата падзеі па-
куль невядомая (хутчэй за ўсе, другая па-
лова верасня), але вельмі ўсцешвае, што 
віцебскія ўлады, нарэшце, ажыццявяць 
гэты праект, які па невядомых прычынах 
адцягвалі некалькі гадоў. 

Гэтую радасную навіну паведаміў ві-
цебскі паэт Давід Сімановіч. Па ягоных 
словах, намеснік старшыні Віцебскага 
гарвыканкама Павел Лосіч і кіраўнік 
аддзела культуры гарвыканкама Віктар 
Кібісаў збіраюцца наведаць майстэрню, 
дзе знаходзіцца макет памятнай дошкі 
(яе аўтары – два віцебскія скульптары 
Валеры Магучы і Аляксандр Гвозді-
каў). Калі чынавенства ўхваліць іхнюю 
працу, то макет павінны рыхтаваць да 
адліўкі. 

Мемарыльную дошку плануюць уста-
ляваць на будынку мастацкай школы, дзе 
ў 1939-1940 гадах вучыўся Васіль Быкаў. 

�ПОВЯЗЬ

* * *
Пад ветрам сосны. 
 Скрыгат іх нясе
той боль, што заўсягды душы вядомы, 
які, як вечная ў турботах стома,
як жаль па кветаў чыстае красе. 

Бо ў рыку тым мо адкрыцця выток
і дума прагавітая ад Бога, 
што лёс, нібы зімовы ветру ток, 
не сэрца цешыць, – 
 боль нясе глыбокі. 

КУРАПАЦКАЯ БАЛАДА 

Курапаты... 
Тут Хрыстос распяты. 

Сонца промень, як струна анёла, 
што мне грае на самотнай ліры, 
там, дзе боль Радзімы спіць у лесе мірна,
спеў лунае між галінаў голых: 

“Ойча Наш, 
  о за якія раты 
ў Курапатах
наш Хрыстос распяты?!.”

Дрэваў гул, нібыта зоў анёла 
горна з паднябеснай той вышыні, 
і ад гулу з неба ажно сэрца стыне, 
абуджае буру ў лісці кволым. 

Дума йрвецца, нібы грай крылаты, — 

Тут невыпадкова Бог распяты, 
памяць продкаў клічуць Курапаты, 
каб не паўтарыўся час пракляты 
для нашчадкаў у няволі кратах... 

НАШЫ ДУБРОВЫ 

Нашы дубровы шумяць аб мінулым. 
Лісце, як спевы, звініць у бары. 
Дух ад зямлі ў тым лісці прачулы, 
як вобраз сонца ядбаўны ў гары. 

Нашы дубровы пяюць нам аб вечным, 
дзе мужных рыцараў веча і сеч, 
дзе нашых мрояў дзівосных шлях млеч-
ны, 
дзе ўбіты ў камень Ярылавы меч. 

Нашы дубровы ў лісці шумлівым 
голасам мовяць пра мудрых дзядоў, – 
там наша сіла, пяшчота й любоў, 
там крывічоў, нібы ў голлі, ймкне кроў, 
там вайдалот абуджаў небаслоў, 
там цішыня над каменнем магільным... 

Нашы дубровы – 
Айчыны аснова! 

МРОЯ 

Нілу Гілевічу. 

У тым сяле, дзе я не быў ніколі, 

і дзе ніколі я не буду, 

там Рай, яго святыя цуды, 
там Беларусі залатая доля. 

Аплаканая змучаных прарокаў
бясконцай чарадой праз часу нерат 
у тым сяле, 
 куды імкнуўся крокам, 
і сэрцам, што трымала Веру, 
дзе нас сустрэне ў хаце Бога маці, 
як родная, 
 як бацька, Ёзаф шчыры, 
дзе шчасце, 
 быццам сонца, 
а ў прысадзе 
 шыпшыны мрояць аб адвечным 
міры...

У тым сяле, дзе я не быў ніколі, 
дзе нашай роднай Беларусі воля! 
Дзе, можа, буду – 
у Раі небным, цудным... 

МАЦІ РАДЗІМА 

Маці Радзіма, 
 ты доўга маўчала... 

Ты, 
 анямелая, 
  з кроўю ў сліне, 
сына свайго ў родным доме чакала, 
сына свайго ў частым полі чакала, 

сына свайго ў светлым храме чакала, – 
ён жа сумленне тапіў у віне... 

Маці Радзіма, ты прагнеш збавення 
ад беспрытульнасці... 
 Толькі твой сын, 
ці перад Богам ўпадзе на калені,   
каб на каленях ніколі не быць, 
ні перад кім, 
 дый набудзе спачын 
у тваім слове, 
 каб Праўдзе служыць?..

О, гэты шлях невыносны вяртання, 
варты адное, відаць, спачування... 
Маці Радзіма, прымі і даруй, – 
дай пакаяння святую зару! 

Толькі з табою сапраўдная ява, 
толькі з табою ад Бога нірвана, 
толькі з табою ёсць Божай слава, 
толькі з табою прад Богам абраны! 

Маці Радзіма, прымі і даруй! 

СПАДЧЫНА

Прароцкаму і апостальскаму

Духу Янкі Купалы 

Ад Бога на маёй зямлі абранай, 
прамудрай, спракаветнай і святой 
паўстала спадчына мая – у ранах, 
з якіх душы маёй расце спакой. 

У ёй бяздонне неба срэбранога
і золата бяскрайнасці палёў,  
у ёй кроў мук не аднаго святога, 
у ёй Хрыста пакута і Любоў. 

У ёй гісторыі вялікай скарбы, 
статутаў летапісных важкі стос, 
задум Біблейскіх дыяманты-мары, 
і непрадбачны паміж войнаў лёс. 

У ёй жыццё бацькоўскага народу 
і кожнае асобнае душы, 
што тут шукала заўсягды Свабоду 
і песціла надзеяў спарышы. 

У ёй радзімнай Веры Бога мова, 
апосталаў, прарокаў цяжкі шлях, 
і з каранёў дубоў да птушак зову 
паўстала для мяне асновай, 
дзе Духа Божага ўзвіжоны гмах, 
Любові неміноўнай Боскі сцяг. 

У ёй між спраў быцця няма спачыну, 
і вартасць спраў тых бачна на вяку...  
Завецца спадчына мая – Айчына,
Мой матчыны,
бацькоўскі,
Боскі,
родны кут! 

МЕНСКАЯ ЭЛЕГІЯ 

На Беларусі зноў дажджы, 
і цэлы дзень залева ў Менску, 
ды дождж той дапаможа жыць, 
абудзіць знову ў сэрцы песню

пра наш самотны добры край 
з душой анёльскаю паэта, 
які хоць на зямлі не Рай, 
ды даражэйшы ўсяго свету. 

І восень сонечным крылом 
народзіць песні звон прасторны
ў прасторы, што жыве на злосць 
навалам векавечным мору, 

з душой, як сонца залатой, 
з тугою, як дажджы, прасветлай, 
як неба Вераю святой 
ў вачах прарока і паэта. 

ЭЛЕГІЯ 

Вялікі жаль, што кожны мае лёс, 
народ зыходу перад тым Зыходам, 
што свету Бог акрэсліць – дый нябёс 
у час той схоў сыдзецца з цемрай воднай... 

Хоць зразумела, што грахоў купель 
прад Боскім вокам пільным не скавана, 
але шкада былых надзей напеў, 
што знік з асуджана радоў змагарных. 

Мне не шкада сябе: я – чалавек; 
мне ніткай быць у рушніку бяздонным 
жыцця народа, што жыве ні век, 
як чалавек, 
а мае рэй прадонны…

БАЛАДА АГІНСКАГА

Агінскі пяе пра Свабоду – 
без словаў 
ды мовай сваёй, 
дзе роднай Літвы ўзыходнасць, 
дзе Волі нязрушны прыбой. 

Агінскі пяе паланэзам 
Ў сваім паланэзным раі, 
дзе сутнасць Любові ўваскрэслай 
у годнасці йрвецца вагні 

да сумнага шэрага неба 
Айчыны, што ў звоне вярыг, 
якая ад болю аслепла, 
дзе людзі, даўно як звяры... 

Ды ўсё ж нашых зор калыханне 
ўваскрэсла між гукаў тваіх,  
якія нам, як спавяданне, 
для будучых справаў святых. 

* * *
Сакавітае паветра.
Фрукты Сезана.
Восень.
Цямнее рана.

ЛІЧЫЛКА
У драўлянай камізэльцы 
Вокны-шкельцы.
У зялёных трыліпутаў
Дваццаць футаў.
У прыгожых мінакоў
Сто кускоў.
Хто не згодзіцца вадзіць –
Будзем біць.

* * * 
Крывавы драпежны маладзік,
Як стомлены грамадны дзік,
Улёгся на дома дах.
Наганяе на горад страх.

* * *

 Ю. К.
Ты мой разбэшчаны апостал.
Ты мой боль.
Ты мая надзея.
Калі я не з табою побач...
Дзе я?..

* * *

Віцебску
Звалілася. Зад пабіла.

Ляснулася з аблокаў.
Ты штосьці так далёка...

* * *
У абцугах сціскае холад.
Цень пераследуе.
Усё варожае.
Творчы голад.
Хто ведае?

ЭЙФАРЫЯ
Пасадзі мяне на паветраны шар.
Каб свабодна было.
Каб баўталіся ногі.
Пасадзі мяне на паветраны шар.
І сядай побач сам.
Паляцім разглядаць дарогі.

* * *
Праз чорныя ночы,
Праз шахты маўчання
Твой голас грукоча пра 
наша спатканне.
Твой голас па рэйках 
 ідзе цягніком.
Па целе вандруе крыві раўчуком.
Твой голас расколе,
растопіць ільдзіны.

Твой голас гучыць, мой адзіны.

* * *
У тваіх абдымках
Як ва ўлонні маці.
Гэта ж трэба ўмець
Так абняці!!!

* * *
На вуліцах так пуста...
Самотна без людзей і смецця.
Танюсенькая луста
Хлеба на газеце.
Дзяўчынка без прытулку,
Як цяжар за сабой,
Запыленым завулкам 
Цягне смутак свой.

* * *
Пра якія дахі гаворка?!
Засталася гарэць канфорка...
Кава бегае па пліце.
Закруцілася ў побыце.

* * *
Вечар.
Плечы.
Цюль аблокаў.
Я тваіх чакаю крокаў.

Воля ЧАЙКОЎСКАЯ

Cяргей ПАТАРАНСКІ

* * *
Загадка: прастора і час.
Разгадка? Нямое пытанне...
А што калі нас не стане? –
Якая прастора без нас?

А ў вечнасці – час які,
Калі: ні канца, ні пачатку?

Стаяць шкалярамі перад загадкай
Парсекі і вёрсты, дні і вякі...

Выбар
На шалях жыцця – асалода з атрутаю.
Бог шчодры. А д’ябал зларадна прыціх.
Бог з верай. А д’ябал з душою адсутнаю.
І выбар адзін між крыжоў межавых:
Ніхто за чужыя грахі не пакутуе –
У кожнага ўдосталь хапае сваіх.

Ну каго ні ўспомні...
Ну каго ні ўспомні: ад Нерона
Да былых сакратароў ЦК, –
Кожны задам прырастаў да трона,
Скіпетрам рабілася рука.

Праз агонь прайсці, ваду і трубы
З медным услаўленнем перамог, –
Хто, скажыце, без душэўнай згубы,
З д’яблам не дамовіўшыся, змог?

Хто не абвяшчаў, што ён абраннік –
Ну калі не боскі, то людскі?..
На Талмудзе, Бібліі, Каране –
Цараваць кляліся на вякі...

Нават спец з саўгасным кругаглядам
Сёння ад былых не адстае,
Кажа: “Хто аднойчы ўзяў уладу,
Той за так яе не аддае...”

Час ідзе – эпоха за эпохай, –
Мелюць жорны чалавечы лёс.
Толькі шлях не зарастае мохам,
Тронны шлях да фюрарскіх нбёс...

Зноў і зноў гісторыя вяртае
Нам агонь, ваду і трубаў медзь.
А прырода? А яна ўсё тая:
Чалавек уладу прагне мець...

Вішня
У садзе – як вясны абраз –
Успыхнула за домам, –
І хто здзівіўся першы з нас,
І хто каго ўсвядоміў?

Пчаліны звон на сто кален, –
Гляджу: ці гэта вішня,
Ці гэта я і мой рэнтген,
Прасветлены Ўсявышнім?

Хвароба
Як толькі набірае моцы лес,
Як толькі дрэвы развінаюць плечы,
Адкуль яна навальваецца – спрэс –
На кожную дзялянку – злая нечысць.

Свідруе, точыць мякаць караед –
На радасць дзятлу, спажыўцу-суседу,
Спраўляе смертаносны свой банкет, –
І вусачы – за караедам следам.

А дзе ўжо дрывасекі-вусачы,
Абавязкова наліпаюць плоймай
Дзялкі з далярам хіжым – фірмачы, –
Вусата-фірмачоўская абойма...

Пілуюць лес – тралююць ды шурфуюць,
Бо як жа – хворы змогамі ляснымі...
А хто звяроў і птушак хто прытуліць?
І хто мой боль зашэпча і суніме?

Вывозяць лес, – як быццам на лячэнне.
А лекі – зелень сквапная даляраў,
Што набівае фірмачам кішэні
Пад шлягеры сякер і цыркулярак...

Як гэта – лесарубы? душагубы? –
Вас называць? Адно мне толькі ясна:
Быў у мяне дружбак зеленачубы –

Застаўся лысых пнёў сенат сучасны.

Дратуюць цегачы – за лядам ляда.
Хварэе лес? Ці нам капаюць яму?..
І кроны елак на экране далягляда –
Нібыта вострыя зубцы кардыяграмы...

Якія мы, такія і лясы ў нас:
Праймаюць да нутра і гніль, і гнусь...
Ідзе кругляк з дзялянак перасыльных, –
Хварэе лес, хварэе –
   Беларусь...

Баліць...
Жыццё – як мудры настаўнік –
Вучыць слёзы не ліць:
Будзе і ў нашым стане
Свята... А ўсё ж – баліць...

Баліць – бязмоўе народа,
Баліць – “вертыкальны” вэрхал,
І шклянка хаўтурная з верхам, –
Як рабская ўзнагарода.

І Гамлет: “Піць ці не піць?..” –
Пытаннем над вухам сіпіць...

Экран
Ну і морда: ні зморшчкі на твары, –
Хоць плакаты пішы на ілбе.
Свеціць зырка – ды свету не пара:
“Што мне свет – я сам па сабе!..”

Ці спяваць, ці вывозіць фекалій,
Ці... – ва ўсім ён мудрэй, чым сава,
І на кожным тэлеэкране –
Галава, галава, галава...

Дакляруе – як райскую візу
Выдае: весяліся, душа!..
Так пратрубіць глузды, галавізар, –
Цэлы дзень тэле-вата ў вушах.

Цэлы тыдзень тэле-парканамі
Загароджаны далягляд...
Заэкранены, як заарканены,
П’яны сунецца электарат...

Прадвесне
Мой лысагорскі Notre Dame,
Вятрамі снежнымі прадзьмуты,
Забытым – наўздагон – слядам
Збег ад самотнае пакуты...

Чакаў цярпліва паўзімы, –
Хоць слухаў, ды гукаць баяўся,

Глядзеў, з якога боку мы
Падыдзем, – і не дачакаўся...

Аднойчы ў сіверную ноч
Сышоў – расхрыстаны, разуты –
Па снезе... Моўчкі... А наўзбоч
Стаяў атарапелы люты...

І я туды, дзе сакавік
На ўзлеску ўцекача трымае,
Бягу. Каб Notre Dame не знік, –
Бягу!.. Ён вернецца, – я знаю!..

* * *
Пустым паглядам грэючы бязмежжа,
Праходзіла ў самнамбулічным сне.
А я быў побач, я табе належаў, –
Няўжо не заўважала ты мяне?

Падбітая халоднымі вятрамі,
Шляхі ляжалі панаўзбоч хады.
Блюзнерыла жыццё ў штодзённай драме,
І мроіліся райскія сады...

Так Бог наканаваў: не размінуцца.
Па-боску ўсё, ды ў д’ябальскай цане...
Прайшла – і ўжо ніколі не вярнуцца
Да той сустрэчы ні табе, ні мне...

Позірк
Пабіты лёсам-таўкачом на друцу,
Сам, як таўкач, паміж людзей таўчэцца,
Гатовы і лізнуць, і агрызнуцца, –
То з гладкай, то з нахіжанаю шчэццю.

Куток апошні і рубель прапіты, –
Адзін цяпер прытулак – падваротня...
І вочы адплылі з жывой арбіты
Ў свет, што дыханнем і за смерць смяротней.

Нібы душа, разлучаная з целам, –
У зрэнках не ўспамін, а цень знямелы,
Азлоблены, самотны... і – ніякі, –
Як позірк у бяздомнага сабакі...

Стадыён
Там, дзе фанаты і фанаткі
Малілі правую нагу
Любімца-форварда ў “дзевятку”
Гол замастачыць набягу;

Дзе заклікала фізкультура
Даць бойку старасці й гадам
І гартаваць мускулатуру,
Дух умацоўваючы, –
   там

Багоўінакшых сёння цэняць
І моляць масы стадыён:
Каму – уратаваць кішэню,
Каму – урваць круты мільён...

Гандляр з гандляркай там спажытак –
Баул, правобраз модных крам,
Нясуць, як скінію левіты –
Святыню, пераносны храм...

Адна...
Цень без сонца,
  без вясны квітненне,
Мёд без вуснаў,
  чарка без віна,
Лес без рэха,
  песня без натхнення,
Без палёту неба...
  Адна...
Адна...
Адна...

* * *
На пляцоўках інтэрнатных
З парапетнымі бар’ерамі
Мы жыццю давалі клятвы
І ў сваю сусветнасць верылі.

Мы сяброўкам прысягалі,
У нязбытнасць закаханыя...

Замяло гадоў снягамі
Ўсё, вясною адспяванае...

І з жыццём рахункі ў мінусах,
І сусветнасць абмінула,
І нязбытнасць прытамілася,
Ціха ў памяці заснула...

Прадчуванне
Яшчэ і сівер не зусім што студзіць,
І кожны дзень “Здароў!” крычыць сусед, –
Здаецца, як было ўсё, так і будзе...
А што ж тады турбуе неўпрыкмет?..

Бушуюць будні клопатным замесам –
Жыццё вядзе свой несканчоны рэй, –
А ўжо рыпяць іржавыя завесы,
І холадам дыхнула з-за дзявярэй...

Скупая
Смерць – гэта вечнасць. Ды яшчэ й скупая:
Ці ты Зуёнак, ці ты шах персідскі, –
Хоць час нямераны як мела, так і мае,
Але свайго – хвілінкі не ўступае, –
От, паспрабуй схітрыць ці адпрасіцца...

Няхай бы...
Часцінка Бога, чалавек смяротны,
Зямным зачараваны хараством,
Успамінае гліну неахвотна
І хто й нашто рабіў з яе раствор...
Хоць плача: тут ён самы найгаротны –
Адмольвае, як можа, дзень зваротны...

І я такі ж – часцінка чалавецтва,
І да зямнога сэрцам я прырос.
Прабач мне, Божа, але мне здаецца,
Ты паспяшыў зламаць Адаму лёс, –
Няхай бы нам сказаў, як там жывецца,
І ў рай гукнуў: душою адагрэцца...

* * *
Жыве суцяшэнне спрадвек –
  абмінуць небыццё:
У “вечна жывыя” патрапіць,
  аддаўшы жыццё.

“Ніхто не забыты...”
 Абманны спажытак... Аднак
Не-не, дый паверыш –
 цікава: а што там ды як...

Цікава й адтуль, дзе ўзаемазабойцы –
  прастора і час –
Пластуюцца ў вечнасць,
  людзей цікаваць:
А як яны будуць без нас?..

І хоць не пачуюць, мы скажам:
“Жывыя жывуць між жывых.
А тыя, што “вечна жывыя”?
Спытайцеся ў іх...”

Васіль ЗУЁНАК

Віктар ХУРСІК

Калi гляджу ў недалёкае 
мiнулае i прыкiдваю, цi варта 
было займацца даследаваннем 
Дражненскай трагедыi, адказ 
з’яўляецца сам сабой: варта. 

Варта было забiць гэты цвiк у 
свядомасць беларусаў. Гiсторыя 
Другой сусветнай вайны i нацыi 
цалкам будзе пераламляцца це-
раз агульначалавечыя пакуты, 
а не цераз iдэалагiзмы кшталту 
«Беларусь – краiна-партызанка», 
«всенародное партизанское движе-
ние» i г.д. За ўсёй гэтай беларускай 
«партызаншчынай» стаялi амбiцыi 
перадваенных кiраўнiкоў рэспуб-
лiкi. І толькi. Вядома, што Сталiн 
не рабiў нiякай стратэгiчнай стаўкi 
на насельнiцтва, якое аказалася 
пад акупацыяй. Ён разумеў, што 
ўзброеныя драбавiкамi беларускiя 
мужчыны i жанчыны не вырашаць 
зыходу вайны. Тым больш, што 
«ворагаў народа» сярод iх НКУС 
выкрыў звыш меры. Партызанскi 
рух на Беларусi да канца 1942 года 
сябе амаль нiяк не выяўляў. З Мас-
квы на Беларусь пачалi засылацца 
дыверсiйныя атрады, якiя мелi 
сваёй задачай вывесцi сiтуацыю са 
стану спакою, выклiкаць у белару-
саў нянавiсць да немцаў. Беларус-
кая кроў пачала лiцца па загадзе з 
Масквы, а не з вялiкага жадання 
да самазнiшчэння кiнутых на волю 
лёсу жанок, старых i дзяцей. 

Прыблiзна нешта падобнае адбы-
ваецца i цяпер. Нацыя падзелена па 
палiтычнай i маёмаснай прыкмеце, 
iснуе супрацьстаянне тых хто «за 
моцную и процветающую Беларусь» 
i тых, хто за Беларусь звычайную 
дэмакратычную, еўрапейскую. Гэта 
супрацьстаянне пацвярджаюць i 
апошнiя падзеi ў Дражна. Як вядо-
ма, у першы раз яго спалiлi парты-
заны ў 1943-м i загадалi вiдавочцам 
маўчаць. У другi раз сведкам тра-
гедыi, што адважылiся ўстанавiць 
крыж па сваiх родных-пакутнiках, 
мясцовая ўлада ў асобе старшынi 
райвыканкама загадала трымаць 
язык за зубамi, старшыню сельса-
вета звольнiла, а таго, хто прынёс 
рыдлёўку, кааб усталяваць крыж, 
пакарала велiзарным штрафам 
(сям’я Аляксандра Апанасевiча ў 
роспачы). Тыя, хто за «моцную и 
процветающую», прадэманстравалi 
сiлу i падзялiлi мясцовае насель-
нiцтва па прыкмеце адносiн да 
ўлады. Цяпер дражненцы не будуць 
адзiнымі ў памкненнi ўшаноўваць 
памяць пакутнiкаў i зноў падзе-
ляцца на «палiцаяў» i «партызан». 
Рэпрэсаваныя ў чарговы раз, яны 
наўрад цi захочуць вяртацца нават 
у думках да той страшнай трагеды, 
каб не наклiкаць горшай бяды на 
сваiх родных i блiзкiх.

Па звестках, якiя я маю, уся пра-
цэдура ўстаноўкi крыжа ў Дражна 
19 красавiка 2008 года кантралява-
лася i адсочвалася спецорганамi. 
На запыт начальнiка мясцовай 
мiлiцыi, як паводзiць сябе ў нязвы-
клай сiтуацыi, з Мiнску паступiла 
каманда: «Не чапаць». 

Я з Мiкалаем Іванавiчам 
Пятроўскiм (сведкам дражненскай 
трагедыi, на вачах якога штыкамi 
закалолi мацi, забiлi сястру i бра-
та) прыехаў у гэты дзень у Дражна 
на сваёй машыне. Мы кожны год 

ездзiм з iм на могiлкi.  То напярэ-
даднi, то адразу пасля чорнага дня 
– як атрымлiваецца. Гэтым разам 
кiнуўся ў вочы аўтобусiк, якi пра-
ехаў паўз нас. Потым шмыгнула 
нейкая легкавушка. Душа прад-
чувала нешта. «Паехалi, – кажу 
Іванавiчу, – у вёску. Зазiрнём да 
Апанасевiча, да Ралько заглянем. 
Ты ж узяў пляшку. Хай хлопцы 
памянуць родных, як звычайна». 
Той пагадзiўся. Заехалi ў краму, 
узялi сёе-тое з закускi, i праз хвiлi-
ну былi ў хаце Ралько. Неўзабаве 
туды прыйшлi i бацька з сынам 
Апанасевiчы. «Кажуць, сёння 
будуць усталёўваць крыж па 
ахвярах», – зазначылi мясцовыя, 
– можа, адкладзем чарку?» Мы 
пагадзiлiся. Усе селi ў машыну, i 
зноў паехалi на могiлкi. Там ужо 
былi людзi. Большай часткай 
незнаёмыя, чалавек дзесяць. Мае 
спадарожнiкi вызначылi сярод iх 
мясцовае начальства, астатнiх не 
ведалi. Пад’ехала яшчэ пара ма-
шын, выйшлi людзi з фота- i відэ-
акамерамi. Для мяне, журналiста, 
гэта было звычайнай з’явай... 

Ішоў дождж, было даволi хо-
ладна. З вёскi на канi прывезлi 
крыж. Быў ён ладны, магутны, 
як i належыць сiмвалу трагедыi. 
Зразумела, у iншых абставiнах 
крыж можна было б да могiлак i 
данесцi, але перашкаджаў дождж, 
ды i рук у арганiзатараў было 
малавата. Крыж важыў кiлаграм 
пад дзвесце...

Мясцовае начальства ажывiла-
ся. Пачалi вызначаць месца для 
сумнага знака. Затым адбылося 
асвячэнне крыжа, а яшчэ праз 
некалькi хвiлiн кожны раз’ехаўся 
ў свой бок. Прамоклыя да нiткi, 
мы падалiся зноўку ў вёску ў хату 
Ралько, дзе i абагрэлiся.

Тое, што адбывалася ў наступ-
ныя днi, можна назваць вар’яцтвам. 
Праз чатыры днi Вячаслава Сiўчы-
ка, удзельніка ўсталявання крыжа, 
арыштавалi i пасадзiлi за краты. 
Мне пачаў званiць нейкi мiлiцы-
янт са Старых Дарог i патрабаваць, 
каб я прабыў у суд. Я адказаў, што 
з’яўлюся па пiсьмовым выклiку, 
але на наступны дзень званок паў-
тарыўся. Пазней пачалi тэлефана-
ваць дадому мiнскiя мiлiцыянты, 
па тэлефоне яны зневажалi жонку i 
дзяцей. Як мужчына, я павiнен быў 
абаранiць сям’ю i вырашыў ехаць 
у Старыя Дарогi, каб на месцы вы-
светлiць, чаго ад мяне хочуць. Пры 
гэтым мне ўжо было вядома, што 
ўлада падала ўстаноўку крыжа як 
палiтычную акцыю. Яна не хоча, 
каб Дражна стала месцам пакла-
нення апазiцыi... 

Як пiсьменнiк я не разумеў i не 
разумею такога. Што дрэннага ў 
тым, што частка нашага грамадс-
тва будзе пакланяцца праху зака-
таваных? Якi ўрон гэта нясе iншым 
людзям? Што дрэннага крыецца 
ў тым, што сведкi Дражненскай 
трагедыi пайшлi б пакланiцца 
спаленай партызанамi раднi i блiз-
кiм? Хай сабе i з прадстаўнiкамi 
палiтычных партый. Праўда, не 
сакрэт, што ў Дражна ўсе пабачы-
лi б рэалii сучаснай палiтыкi на 
вёсцы: разбураны калгас, спiтыя 
твары дзяўчат i мужчын, поўную 
апатыю жыхароў да ўсяго, што 
адбываецца за межамi сядзiбнага 
плоту. Але гэты стан безвыход-
насцi ў грамадстве рэпрэсiямi да 
iншадумцаў яго не паправiш!

Адразу з цягнiка я накiраваўся 
ў раённы аддзел мiлiцыi. Адшу-
каў маёра Флоцага, якi ў тэлефон-
ных званках так настойлiва мяне 
дамагаўся. «Ну што: паказаннi 
двох мiлiцыянтаў i вiдэаматэры-
ялы ў справе ўжо падшытыя?», 
– заптытаў я. Той сарамлiва 
патупiўся: «Вы ж казалi, што з 
адвакатам прыедзеце?..» Справа 
i сапраўды была ўжо гатовай. 
Флоцкi паказаў «вiдэадоказы»: 
здымкi, зробленыя з вакна аў-
тобусiка, пра якi я ўжо казаў. Я 
пачаў праглядаць iх. Стрэлiся 
знаёмыя твары ... «Вас тут няма», 
– збянтэжана зазначыў маёр. «Нi 
храна, сабе – доказы?» – падума-
лася, – нават сфатаграфаваць не 
здолелi...». «А гэта вам знаёма?» – 
Флоцкi адкрыў у справе старонку 
са здымкам шыльды, якая была 
замацавана на крыжы. «Дык гэта 
ж спiс ахвяраў з маёй кнiгi», – зд-
зiвiўся я, – кнiга не забароненая, 
яна вольна прадавалася ў свой 
час. Спiс нiхто не ставiць пад сум-
ненне». Але маёр быў усцешаны: 
«вещественное доказательство» 
маёй дзейнасцi па «арганiзацыi 
несанкцыянаванага мiтынгу» ў 
Дражна не было абвергнута. Цi-
кавiўся Флоцкi i тэлефонам айца 
Акаловiча, аднак нiчога з мяне 
не атрымаў.

Потым маёр запiсаў з маiх слоў, 
як i што я рабiў у вёсцы ў той дзень, 
i даў падпiсацца. Я засведчыў у 
пратаколе, што, на маю думку, 
нiякiх парушэнняў заканадаўства 
19 красавiка 2008 года ў Дражна не 
адбылося. Пасля мяне на мiлiцэй-
скай машыне адвезлi ў суд.

У судзе Флоцскi папрасiў мяне 
пачакаць перал дзвярыма, зайшоў 
да суддзi, параiўся з iм аб нечым i 
запрасiў увайсцi. Такi падыход у 
судовай справе мяне здзiвiў: чаму 
суддзя не заклiкаў нас абодвух 
адначасова, яму ж належала раза-
брацца ў справе?

Суддзя Епiхаў – з маладых. Яго 
больш цiкавiла пачуць з маiх вус-
наў яшчэ раз абставiны спалення 
вёскi, чым займацца адшуканнем 
iсцiны па справе. Абыякавасць яго 
здзiвiла мяне. На тым «мiтынгу» 
ў Дражна, дзе побач са мною былi 
Сiўчык, айцец Акаловiч i iншыя, 
стаяла райвыканкамаўскае на-
чальства. На тых жа падставах, 
што i мяне, яго належала прыцяг-
нуць да адмiнiстратыўнай адказ-
насцi! Але суддзя чамусьцi не стаў 
высвятляць акалiчнасцi справы. 
Папытаўшы, цi не з’яўляюся я 
дэпутатам i цi не працую ў ад-
мiнiстрацыi прэзiдэнта, ён узяў 
са стала даведнiк, прыгнуўся з iм 
на калена, пачаў гартаць старон-
кi. Увесь яго насуплены выгляд 
у гэты час казаў: «Бачыце, як 
нялёгка даецца мне ваш прысуд, 
пiсьменнiк. І чаго вы палезлi ў 
гэтае Дражна са сваёй праўдай?» 
Потым, як быццам знайшоўшы 
адказ на юрыдычнае пытанне, 
ён рэзка распрамiўся i прамовiў: 
«Пятнаццаць сутак!». Так узрада-
вана выпалiў, бы здаў экзамен на 
юрфаку...

Я маўчаў. Фарс акрамя ўсмешкi 
нiчога ў мяне не выклiкаў. Суткi, 
дык суткi, у пакараннi я не сум-
няваўся.

Маёр Флоцкi адвёз мяне ў райад-
дзел. Ён быў рады, абшукаў мяне. 
Потым мяне «прасвяцiлi» метала-
шукальнiкам i адчынiлi дзверы ка-

меры. Патыхнула чалавечымi не-
чыстотамi, застоеным паветрам. У 
камеры была паўцемрадзь, i вочы 
не адразу адшукалi вольнае месца 
на «сцэне». Так празвалi вязнi на-
сцiл, якi ўзвышаўся на паўметра 
над бруднай падлогай. Насцiл гэты 
быў з ДВП, голы, без якой-бы там 
посцiлкi. Вязнi клалiся на яго ў 
той адзежы, у якой iх арыштавалi. 
Камера прыблiзна памерам два 
на два метры. «Сцэна» была не на 
ўсю даўжыню, паўметра «з’ядаў» 
праход ад яе да дзверыны (у ёй, як 
i належыць, «кармушка»-вакенца 
для падачы ежы); уверсе, на вы-
шынi мо чатырох метраў, цьмяная 
лямпачка. Абапал няроўных, аб-
ляпаных цэментовым растворам i 
пабеленых крэйдай сцен на «сцэне» 
была бачная ежа, якую перадалi 
родныя арыштанатам.

Першы дзень здаўся годам. 
Высветлiлася, што ў адрозненне 
ад рэжымных месцаў зняволення, 
так званых «зон», у Старадрожскiм 
iзалятары часовага ўтрымання 
прымяняюцца метады фiзiчнага 
ўздеяння на чалавека: не тушыцца 
ноччу святло ў камеры, адсутнiчае 
вывад зняволенных на прагулку, 
вывад на вулiцу ў прыбiральню 
ажыццяўляецца персанальна, пад 
аховай назiральнiкаў, два разы ў 
суткi. Вытрымаць у наш час такiя 
пакуты можа далека не кожны 
чалавек... 

Свой арышт i зняволенне я 
ўспрыняў па-фiласофску. Раз па-
садзiлi – значыць праўда за мною. 
Хаця прыпомнiлася: некаторыя 
нашыя пiсьменнiкi, гiсторыкi i 
журналiсты зарабiлi аўтарытэт 
на апiсаннi пакутаў беларускiх 
«нацдэмаў» пачатку дваццатых га-
доў. Нiводны з сучасных знаёмых 
«папяровых» змагароў не патэле-
фанаваў мне пасля вызвалення i 
не падтрымаў маральна. Разумею 
цяпер, у якiм вакууме апынулiся ў 
свой час Гарэцкi, Чарот, Бядуля... 
Уяўляю, як iм было цяжка ў часы 
рэпрэсiй. Краiна ж i тады «квiтне-
ла», «рухалася наперад», а iм, хто 
ведаў цану гэтага руху i яго знiш-
чальныя наступствы, належала 
зыйсцi ў магiлу. З маўклiвай згоды 
сяброў i блiзкiх...

Мала чаго змянiлася ў наш 
час. Раструшчана культура (ад яе 

толькi i застаўся «базар»), сталёвы 
каток пракацiўся па адукацыi 
(нацыя адасабляецца ад агуль-
наеўрапейскiх працэсаў, вучням-
беларусам прапiсана класцi цэглу 
на будоўлях расiйскiх алiгархаў), 
дзяржаўныя сродкi масавай iн-
фармацыi адстойваюць не iнтарэ-
сы нацыi, а дзяржаўных чыноўнi-
каў. Лiнiя Сталiна была толькi 
пачаткам звароту да талiтарнага 
антуражу. Цяпер у праекце здым-
кi фiльмаў пра грузiнскага «бела-
руса», ката беларускага народу, 
паплечнiка Берыi Цанаву, пра 
«айца нацыi», рускага «беларуса» 
Панцеляймона Панамарэнку i шэ-
раг iншых мерапрыемстваў, якiя 
павiнны вярнуць беларусаў у сваё 
гiстарычнае стойла. Зразумела, у 
гэтым расклазе мемарыял у Драж-
на не прадугледжаны. Але цвiк у 
крыж праўды пакутнай вёскi ўжо 
забiты. І яго не выцягнуць iдэола-
гам ад улады, якiя ўжо выкарыс-
талi газету «Во славу Родины» на 
напiсанне бруднага матэрыяла i 
працягваюць кампанiю дэскрэды-
тацыi майго даследавання з дапа-
могай так званых «гiсторыкаў».

Хай пнуцца. Жахлiвую гiстрыю 
спалення вёскi 5-м габрэйскiм 
атрадам iмя Кутузава 2-й Мiнс-
кай партызанскай брыгады iм не 
перакрэслiць. Як не пад сiлу iм 
паказаць месца пахавання тых 
400-х «палiцэйскiх i дабравольцаў», 
якiх быццам бы па-залiхвацку 
перабiў у Дражна 15 красавiка 1943 
года згаданы атрад (лiчба “скача” 
ў справаздачы партызан i нават 
прыведзена ў кнiзе «Памяць» Ста-
радарожскага раёна). Ды i вёску 
Дражна «палiцайскай» зрабiць 
не ўдасца. Была яна i да вайны i 
пасля вайны савецкай, простай i 
рахманай...

Я – беларус. Мой род па-бацьку 
з-пад пухавiцкай Дукоры налiч-
вае не адну сотню гадоў, не менш 
вядомыя i жалудоцкiя Шэршнi па-
мацi. Тут, на Беларусi, жыць маiм 
дзецям i ўнукам. Кажуць, што ёсць 
перасяленне душаў. Я вельмi не 
хачу, каб мая душа перасялiлася 
ў свiнню. Я буду стаяць за праўду 
i ездзiць у Дражна штогод. Я ўпэў-
нены, што ў гэтай вёсцы з’явiцца не 
адзiн, а дваццаць пяць крыжоў у го-
нар бязвiнна забiтых пакутнiкаў.

�ЭСЭ

ДВАЦЦАЦЬ ПЯЦЬ КРЫЖОЎ ДРАЖНА

�ВОДГУК

У мінулай “Літаратурнай 
Беларусі” былі змешчаныя 
інфармацыя пра 
адміністрацыйны пераслед 
літаратара Віктара Хурсіка і 
Заява Рады Саюза беларускіх 
пісьменнікаў у падтрымку 
свайго сябра. Рэдакцыя 
атрымала шмат водгукаў 
на гэтую падзею. Адзін з іх 
– пісьмовы і характэрны 
– “Ь” друкуе разам з эсэ-
роздумамам Віктара Хурсіка 
пра нядаўна перажытае.

«15 траўня Старадарожскі 
раённы суд пакараў бела-
рускага пісьменніка Вікта-
ра Хурсіка 15-ю суткамі ад-
міністрацыйнага зняволення 
за раскрыццё трагедыі вёскі 

Дражна,  калі  25  жыхароў 
былі забітыя партызанамі 
2-й Мінскай брыгады 15 кра-
савіка 1943  года.  А крыж, 
усталяваны ў памяць аб 25 
мірных жыхарах бязвінна 
растраляных мясцовыя ўла-
ды дэмантавалі.

Я абураная жахлівым учын-
кам мясцовых уладаў за памя-
ць жывых пра мёртвых сяль-
чан. Далучаюся і падтрымлі-
ваю Заяву Рады грамадскага 
аб’яднання “Саюз беларускіх 
пісьменнікаў” за крывадуш-
насць да памяці мінулага, 
нашай гісторыі. Шчыра дзякую 
пісьменніку Віктару Хурсіку за 
бескампраміснае раскрыццё 
старонак гісторыі нашага на-
рода, усебакова падтрымліваю 
яго абавязак перад будучымі 
пакаленнямі».

Каляда Ніна Фёдараўна, 
настаўніца, ветэран працы.

�ЭСЭ�ПОСТАЦІ

ЗАГАДКА ЛОРКІ
ДА ЮБІЛЕЮ ПАЭТА

У дзень нараджэння (яму 110) 
хочацца ўспомніць яго смерць. 
Лорку забілі за палітыку. 
Арыштавалі за палітыку...

Асабліва ярка асоба раскрыва-
ецца ў напружанай вітальнасці. 
Прага да ўлады, да ўражанняў 
выводзіць на найкароткую пра-
мую да смерці. А абапал дарогі 
вырастаюць прароцкія вершы 
аб блізкай развязцы. Прага да 
фарбаў заканчаецца перамогай 
аднаго адзінага колеру: асляп-
ляльна-белага, у якім адначасова 
выбліск зачацця і стрэлу, што 
сцірае ранейшае жыццё.

Зразумела, расстрэльваюць па-
этаў па недарэчнай выпадковас-
ці. Якая б ні была ступень іхняга 
ўдзелу ў змаганні, законы вайны 
на іх не распаўсюджваюцца. “За-
гінуў салдат” – і можна дадаць: 
нявольнік гонару або нявольнік 
каскі. А паэт – нявольнік фарбы. 
Які эгацэнтрычна перабірае рас-
кошную палітру, прагне апошня-
га мазка, імя якому – абсалютнае 
самаадрачэнне. 

Чамусьці мала хто разглядае 
важны феномен: палітызаванасць 
эстэтаў. Чытаючы Лорку, успаміна-
еш то яго ідэалагічнага антыпода 
Гамсуна, то субрата па “лявізне” 
Бабеля (праз чатыры гады пасля 
Лорки яго пакараюць смерцю ў 
усхваленай абодвума Савецкай 
Расеі). Іх родніць адзін і той жа 
прыём – сталае накладанне слоў з 
рознай семантыкай, спалучэнне не-
сумяшчальнага, выраб палкіх сты-

лістычных кактэйляў накшталт 
“безнадзейнага ветразя” або “смя-
хоткай кабуры”… Не заўсёды гулкі 
аксюмаран, часцей меладычная 
метанімія, але вось псіхадэліка няз-
менная. Праз гэты стыль (зрушэнне 
і разбурэнне межаў штодзённага) 
і прыадчыняецца тып чалавечай 
адзінкі, захопленай палітыкай, але 
па думцы апалітычнай, далёкай 
ад мітусні. Палітыка вабіць як 
магчымасць зменьваць рэальнасць 
фантазмамі. Больш за тое, удзел у 
палітыцы такой асобы – гэта форма 
таемнага пераадолення соцыума, 
кепікі знутры. 

Ёсць версія, што Федэрыка 
Гарсія Лорку забілі, выконваючы 
асабісты загад каудзільо Франка. 
Такога меркавання прытрымва-
ецца даследнік Ян Гібсан. Лорка 
паехаў у Гранаду. І стаў раздраж-
няльнікам, чырвонай анучай для 
набычанага поўдня Іспаніі. Сам 
генерал тлумачыў усё прагматыч-
на: “У той момант трэба было прад-
бачыць любыя зваротныя дзеянні 
з боку левых. Таму даводзілася 
расстрэльваць самых вядомых 
сярод іх”. Адразу пасля забойства 
імя Лоркі было заліта ў Іспаніі па-
мыямі. Кнігі забароненыя на сарок 
гадоў, каб цяпер, як водзіцца, яго 
помнік упрыгожыў цэнтр Мадры-
да. Абывацеля, падазраю, і без 
таго раўнадушнага, пераконвалі, 
што гэта няздара, агент зарубеж-
жа, “левы тэрарыст” і ў дадатак 
вычварэнец (за апошняе і забіты). 
Усё гэта было збольшага праўдай, 
уключаючы сюррэалістычныя ад-
носіны Лоркі і Сальвадора Далі.

Паклёп быў у галоўным. І 
насуперак гэтаму паклёпу Лор-
ка таленавіты, як доўгае лета. 
Народжаны ў чэрвені, у жніўні 
забіты. 

Між тым для многіх ён стаў 
знакам. Чырвоныя лапікі на рагах 
быка, радок, абарваны куляй, пе-
рамога праз паразу. Дарэчы сказа-
ць, ім трызнілі і паэты “савецкай 
адлігі”. Еўтушэнка пісаў:

Когда убили Лорку, – 

а ведь его убили! – 

жандарм дразнил молодку, 

красуясь на кобыле. 

(Лорку незадоўга да смерці 
прыцягнулі да суду за верш пра 
жандараў.) 

Сёння Лорку ўспамінаюць рэд-
ка. Летуценнікі – ганебныя ў эпо-
ху герантакратыі, гэта значыць 
“любові да бабак”. Але чамусьці, 
нібы дзякуючы пацешным і ўяў-
на ўсёмагутным акалічнасцям 
антыпаэтычнасці, ён раптам ста-
новіцца сімвалічна важным...

Сяргей ШАРГУНОЎ, 
“НГ-Exlibris”

10 чэрвеня ў клініцы 
нямецкага горада Нюрнберг 
памёр Чынгыз Айтматаў. 

Яму было 79. У яго былі сус-
ветнавядомыя кнігі, еўрапейская 
слава і невылечная пнеўманія...

16 траўня пісьменнік патрапіў у 
шпіталь у Казані, адкуль праз тры 
дні яго перавезлі ў Нямеччыну. 
Медыкі мяркуюць, што пнеўманія 
стала вынікам нырачнай і лёгач-
най недастатковасці.

Чынгыз Тарэкулавіч Айтматаў 
нарадзіўся 12 снежня 1928 года ў 
кішлаку Шэкэр Таласкага канто-
на Кыргызіі. Яго бацька Тарэкул 
Айтматаў, вядомы дзяржаўны 
дзеяч Кыргызскай ССР, у 1937 
годзе быў арыштаваны як “вораг 
народа”, а ў 1938-м расстраляны. 
Маці, Нагіма Хазіеўна, татарка па 
нацыянальнасці, была акторкай у 
мясцовым тэатры.

Закончыўшы восем класаў, 
будучы пісьменнік паступіў у 
Джамбульскі заатэхнікум, за-
тым скончыў сельскагаспадарчы 
інстытут у Фрунзэ і Вышэйшыя 
літаратурныя курсы ў Маскве. На 
пачатку пісьменніцкай кар’еры 
друкаваў прозу на кіргізскай 
мове, затым пачаў пісаць і па-
расійску. 

Усесаюзную вядомасць і папу-
лярнасць яму прынесла аповесць 
“Джаміля” (1958), за ёй напісаліся 
“Першы настаўнік” і “Таполька 
мая у чырвонай хустцы” (1961). 

У 1970-х Айтматаў апублікаваў 
свае самыя вядомыя кнігі: “Белы 
параход”, “Пярэсты сабака, што бег 
краем мора”, “І даўжэй стагоддзя 
доўжыцца дзень” (“Буранны паўста-
нак”). У 1980-х яго раман “Плаха” стаў 
адной з найважных “перабудоўных” 
публікацый. У 90-х пісьменнік выдаў 
раман “Таўро кассандры”. Яго апош-
няя кніга – “Калі падаюць горы” 
– апублікаваная ў 2006 годзе. Тэмы 
чалавека, ягонай душы, пачуццяў, 
сумлення заставаліся цэнтральнымі 
ў творах пісьменніка. «Я ўвогуле 
адчуваю жыццё як трагедыю. З жыц-
цесцвярджальным фіналам», — cка-
заў у адной з гутарак Ч.Айтматаў. 

На беларускую мову яго творы 
перакладалі І. Сакалоўскі, С. Мі-
хальчук, М. Стральцоў.

Ч ы н г ы з  А й т м а т а ў  б ы ў 
лаўрэатам Ленінскай і трох 
Дзяржаўных прэмій СССР. Пас-
ля перабудовы пісьменнік зай-
маў дыпламатычныя пасады: 
быў прызначаны амбасадарам 
СССР у Люксембурзе ў 1990 
годзе. Пасля распаду Савецкага 
Саюза стаў дыпламатычным 
прадстаўніком Кыргызстана ў 
краінах Бенілюкса, а таксама 
пастаянным прадстаўніком 
рэспублікі ў НАТО і пры ЮНЭС-
КА. Ён займаў гэтыя пасты да 
сакавіка 2008-га. 

2008 год быў абвешчаны ў Кыр-
гызіі годам Чынгыза Айтматава. 

Пахавалі пісьменніка з найвы-
шэйшым дзяржаўным ушанаван-
нем у прадмесці Бішкека.

ПАМЁР ЧЫНГЫІЗ АЙТМАТАЎ

У Кіеве прайшоў III Між-
народны фестываль паэзіі 
“Кіеўскія лаўры”. Яго арганіза-
валі Форум выдаўцоў у Кіеве і 
часопіс культурнага супраціву 
“ШО”. Гэта было дынамічнае 
свята ўзаемадзеяння паэзій на 
ўкраінскай, беларускай і расій-
скай мовах. Вечарыны супалі з 
днямі памяці роўнаапосталь-
ных Кірылы і Мяфодзія ды лад-
зіліся ў непасрэднай блізкасці 
ад Кіева-Пячэрскай лаўры. 
Вершы чыталіся як на мове 
арыгінала, так і ва ўзаемных 
крыжаваных перакладах. Бур-
нымі апладысментамі віталі 
Андрэя Хадановіча (Мінск), 
Галіну Крук (Львоў), Сяргея 
Жадана (адначасова прад-
стаўляў на фэсце свой праект 
“ГОТЕЛЕ Харкава”), Анастасію 
Афанасьеву (Харкаў) і іншыя. 

Больш ста ўдзельнікаў фес-
тывалю прыехалі з Украіны, 
Беларусі, Расіі, Грузіі, ЗША і 
Канады, аднак фігурантамі гэ-
тага форума былі (як сказана ў 
адмысловым нумары часопіса 
“ШО”) “самыя прасунутыя лі-
таратурныя пляцоўкі”, “леген-

дарныя часопісы” і “элітныя 
выдавецтвы”. 

Найбольш відовішчным і 
сцэнічным мерапрыемствам 
фестывалю стала аб’яднаная 
вечарына маскоўскіх выда-
вецтва “АРГО-РЫЗЫКА” і 
часопіса “Паветра”, праекта 
“Культурная ініцыятыва” і 
часопіса “Новы літаратурны 
агляд”. 

Прэмія “Кіеўскіх лаўраў” 
была ўручаная прадстаўнікам 
Украіны: у намінацыі “Руская 
паэзія” – адэсіту Барысу Хер-
сонскаму, у намінацыі “Ук-
раінская паэзія” – кіяўляніну 
Тарасу Федзюку (ганароваму 
госцю і куратару паэтычнай 
серыі “Зона Аведэя”).

5 чэрвеня ў Празе завяр-
ш ы ў с я  ш т о г а д о в ы  М і ж н а -
родны літаратурны фесты-
валь. Гэта адно з найболей 
п р э с т ы ж н ы х  к у л ь т у р н ы х 
мерапрыемстваў у Еўропе. 
Галоўная тэма мінулага фес-
тывалю –  пражскія  падзеі 
1968 года. 

Сярод пісьменнікаў, якія 
прыехалі ў Прагу, – амеры-
канец Пол Остэр,  канадка 
Маргарэт Этвуд, чэх Людвік 
Вацулік, расеец Ігар Памяран-
цаў і многія іншыя.

Н а т а л л я  Г а р б а н е ў с к а я 
была ўзнагароджаная прызам 
Спіраса Вергоса “За свабо-
ду выказвання”. Гэтай прэс-
т ы ж н а й  у з н а г а р о д а й  б ы ў 
адзначаны яе  бясстрашны 
ўчынак – у жніўні 1968 года 
Н.Гарбанеўская разам з не-
калькімі сябрамі і аднадум-
цамі прыняла ўдзел у дэманс-
трацыі на Чырвонай плошчы, 
пратэстуючы супраць уводу ў 
Чэхаславакію войскаў краін 
Варшаўскай дамовы. 

На жаль, на фестывалі ў 
Празе не браў удзел беларускі 
пісьменнік Фёдар Яфімаў, які 
ў 1968 годзе быў выключаны з 
кампартыі за выступленне на 
аб’яднаным партсходзе твор-
чых саюзаў БССР супраць са-
вецкага ўмяшання ва ўнутра-
ныя справы сацыялістычных 
краін (у прыватасці – ЧССР).

“КІЕЎСКІЯ ЛАЎРЫ”

РЭХА ПРАЖСКАЙ ВЯСНЫ 

Жыхар Канады, выхадзец 
Лівана Раві Хаж атрымаў са-
мую вялікую ў свеце літара-
турную ўзнагароду за адзін 
мастацкі твор: ірландскую 
літаратурную прэмію IMPAC, 
грашовая частка якой складае 
100 тысяч эўра, паведамляе 
France Presse. 

Хаж адзначаны за раман “De 
Niro’s Game”.  Гэта – дэбютная 
кніга пісьменніка. 

У рамане Хажа – гісторыя 
двух сяброў, якія сталеюць у 
ваюючым Бейруце. Адзін з ма-
ладых людзей выбірае выгнан-
не, а другі застаецца ў родным 
горадзе і патрапляе ў свет зла-
чынцаў. 

Лаўрэа-
тамі прэміі IMPAC, якая пры-
суджаецца з 1996 года, былі 
скандальна вядомы француз-
скі пісьменнік Мішэль Уэльбек 
і турэцкі лаўрэат Нобелеўскай 
прэміі па літаратуры Архан Па-
мук, вядомы сучасны ірланд-
скі пісьменнік Кольм Тойбін, 
іспанец Хаўер Марыас.

НАЙБУЙНЕЙШАЯ 
ПРЭМІЯ ПРАЗАІКАЎ – У 
ЛІВАНЦА

�ФІЛЬМЫ

“БАНДА БЕЛАРУСАЎ”,
або Аптымістычная 
трагедыя

“Слуцкі збройны чын” Сяргея 
Ісакава з праекту “Невядомая 
Беларусь” анансуецца як фільм 
пра малазнаныя старонкі гісторыі 
Беларусі часоў грамадзянскай вай-
ны, калі ў 1920-1921 гадах слуцкія 
вайсковыя фарміраванні змагаліся 
з камуністычнай Расеяй за неза-
лежнасць Беларускай Народнай 
Рэспублікі.

Каб спраўдзіць свае ўражанні, 
прагледзеў паўгадзінную стужку, 
а дакладней DVD-дыск, двойчы, 
з паўзаю ў некалькі дзён. Аднак 
пэўныя супярэчлівыя адчуванні 
засталіся.

З аднаго боку – проста выдатна, 
што падобныя фільмы з’яўляюцца 
і робяцца даступнымі для люду 
паспалітага. 

Не можа не цешыць багаты 
факталагічны матэрыял: рары-
тэтныя або малавядомыя кадры 
кінахронікі, унікальныя фотаздым-
кі, а таксама каментары да іх ды 
пазакадравы расповед пра тое, як 
працавітая і заможная Случчына 
спрабавала самастойна вырашаць, 
як жыць далей. Не могуць не ўраж-
ваць дакументальныя кадры, калі 
на загад Леніна пачаўся крыжовы... 
выбачайце, чырвоназорны паход 
на захад, праз беларускія землі, 
каб “праз труп белай Польшчы” 
крочыць да сусветнае рэвалюцыі. 
Тактоўна вядуць аўтары гістарыч-
ны экскурс Случчыны ажно ад 
іншай маскоўскай навалы, ад ХVІІ 
стагоддзя, ад часоў “невядомай 
вайны”, калі Слуцак стаўся ці не 
адзіным незваяваным горадам 
на Беларусі, дзякуючы, заўважу 
тут, і фартэцыям, узведзеным на 
загад і пад кіраўніцтвам князя 
Багуслава Радзівіла. З любоўю 
паказваюць яны багатыя кірмашы 
дый фотапартрэты слуцакоў, якія 
вельмі годна пачуваюцца перад 
фотааб’ектывамі.

А потым зноў вяртаюцца аўтары 
да жорсткага супрацьстаяння было-
га паручніка Тухачэўскага, які так 
і не выйшаў у Напалеоны, і творцы 

“цуду па-над Віслаю” Язэпа Пілсуд-
скага. Апошні, які, быў час, уважаў 
сябе за беларуса, абяцаў збудаваць 
з беларусамі роўныя стасункі, але 
забыўся на свае абяцанкі. 

Як чарговая трагедыя нашага 
народа ўспрымаецца аповед пра 
перамовы паміж Польшчай і Ра-
сеяй спачатку ў Менску, а потым 
і ў Рызе, куды беларусаў, зямлёй 
і лёсам якіх гандлявалі, папросту 
не пусцілі.

Бадзёра гаворыцца пра з’езд у 
доме Эдварда Вайніловіча, на якім 
быў абвешчаны Слуцкі збройны 
чын, пра ролю і дзейнасць Паўла 
Жаўрыда, Уладзіміра Пракулевіча, 
Антона Борыка, Антона Сокал-
Кутылоўскага, пра першыя баі 
І-й Слуцкай брыгады... Слуцакі 
адпускалі захопленых у палон і раз-
зброеных чырвонаармейцаў, а вось 
“ваяры” Троцкага дый паплечнікі 
“жалезнага” Фелікса паводзіліся 
нібыта азвярэлыя карнікі. Нават 
лексіка данясенняў чырвоных ка-
мандзіраў шмат пра што гаворыць: 
“Банда беларусаў у сто штыкоў...”

Сілы былі надта няроўныя, а 
помста савецкай улады паўстанцам 
аказалася садысцкай і крыважэр-
най: турмы, катаванні, растрэлы ды 
высылкі ў Караганду, на Салаўкі, 
Калыму, Беламорканал...

А з другога боку – успрыняў не-
каторыя моманты фільма досыць 
насцярожана, з сумневам. 

Чамусьці не міналася адчуван-
не, што фільм не адлежаўся, рабіў-
ся досыць паспешліва. Раз-пораз 
закадравы каментар блытаўся з 
аўтабіяграфічным нарысам ад імя 
Лявона Рыдлеўскага, ацалелага 
паўстанца-гімназіста, а з 1947 года 
актыўнага дзеяча Рады БНР. Ілюс-
труецца той нарыс фотаздымкамі, 
а яшчэ болей – ладнымі кавалкамі з 
фільма “На Чорных лядах” паводле 
аднайменнага твора Васіля Быка-
ва. Мімаволі лавіў сябе на думцы: 
а ці не замнога мастацкага фільма 
ў фільме дакументальным?

Але ёсць яшчэ і трэці – каляровы, 
сучасны відэашэраг. Два аўтобу-
сы з экскурсантамі-паломнікамі 
– краязнаўцамі, журналістамі, мас-
такамі, палітыкамі, студэнтамі, 
школьнікамі, пенсіянерамі, свята-

ром – прыязджаюць на Случчыну, 
спыняюцца на памятных мясцінах, 
каб ушанаваць палеглых герояў. Ад 
іхняга імя прамаўляе сімпатычны 
хлапчук Вітаўт. Бянтэжыць і засму-
чае, што гаворыць ён пераважна ў 
мінорнай танальнасці: “Мінулае 
тут забыта...”, “Нічога адметнага не 
ўбачыў – цішыня і заняпад”, “Вакол 
нас пустата”, “Нас туды не пусцілі”, 
“У мястэчку Вызна нават памятнага 
крыжа не знайшлі”, “Што за краіна? 
Нават царква па розныя бакі”... Ва 
ўнісон яму, на негатыве і роспачы 
гучаць і словы Лявона Рыдлеўскага, 
якімі завяршаецца фільм: “Беларусь 
не хацела майго вяртання”.

Аднак, нягледзячы на трагіч-
ны лёс паўстанцаў, заклікаў бы 
стваральнікаў фільма – сцэнарыс-
та Уладзіміра Халіпа, рэжысёра 
Сяргея Ісакава, наратара Міхася 
Янчука, навуковага кансультанта 
Уладзіміра Ляхоўскага і кіраўніка 
праекту “Невядомая Беларусь” 
Эдуарда Мельнікава да пазітыву і 
аптымізму.

Дзякуй вялікі ім і тэлекампаніі 
“Белсат”! Дзякуй, а таксама вытлу-
мачэнне азначанай трагічна-апты-
містычнай дылемы.

Часам даводзіцца чуць: БНР 
не мела сваіх вайсковых фарміра-
ванняў. Але гераічная барацьба 
слуцакоў цалкам абвяргае гэты 
пастулат.

Дзе толькі ні служылі беларусы 
ў мінулым стагоддзі: у Чырвонай 
арміі і ў белагвардзейскім войску, 
у Савецкай арміі і ў вермахце, у 
партызанах і ў паліцыі, у арміі 
Андэрса і ў Замежным легіёне, у 
Арміі Краёвай і ў атрадах СМЕРШу! 
Але найчасцей гінулі яны за чужыя 
інтарэсы, у той ці ў іншай ступені 
былі калабарантамі. А камандзіры 
і стральцы збройнага чыну мужна 
і самаахвярна змагаліся за родную 
зямлю, за незалежную Беларусь. 
Слуцакі годна абаранілі гонар на-
цыі. Іх трэба ўшаноўваць, імі варта 
ганарыцца!

Уладзімір СІЎЧЫКАЎ

Па згаданай у фільме тэматы-

цы “Ь” рэкамендуе сваім чытачам 

дадаткова азнаёміцца з наступ-

нымі тэкстамі: Васіль Быкаў, 

апавяданне “На Чорных лядах”; 

Алесь Пашкевіч, раман-дакумент 

“Пляц волі” (Мінск, “Беллітфонд”, 

2001); “Слуцкі збройны чын 1920 г. у 

дакумэнтах і ўспамінах” (Мінск, 

“Медысонт”, 2006).

ПОПЕЛ НАШЫХ 
ПРАЎДАЎ

“Праўда Хатыні” – так назы-
ваецца рэвізіянісцкі 35-хвілінны 
дакументальны фільм, прэм’ера 
якога адбылася 17 чэрвеня ў Мен-
ску. Ён распавядае пра трагедыю 
вёскі Хатынь Лагойскага раёна, 
спаленай разам з жыхарамі ў са-
кавіку 1943 года. 

Паводле словаў кансультанта 
фільма гісторыка Ігара Кузняцо-
ва, якія цытуе БелаПАН, стужка 
абвяргае цяперашнюю афіцыйную 
версію пра тое, што Хатынь была 
спаленая нямецка-фашысцкімі 
захопнікамі. Паводле яго словаў,  
у фільме прыводзяцца факты, якія 
бясспрэчна сведчаць за тое, што 
Хатынь спалілі салдаты 118-га 
ўкраінскага паліцыйнага батальё-
ну (сфармаваны з кіеўскіх добра-
ахвотнікаў у 1942 годзе). Галоўнае 
пытанне, пастаўленае ў фільме, 
можна сфармуляваць словамі Іга-
ра Кузняцова, – чаму “выканаўцы 
здзейснілі злачынства ў шмат 
большым маштабе, чым ім было 
загадана”. 

Зрэшты, яшчэ ў 1986 годзе ў 
Менску адбываўся працэс над 
кіраўніком штабу таго батальёну 
ўкраінцам Грыгор’ем Васюрам, яко-
га праз год пасля таго расстралялі. 
Але вынікі працэсу не былі тады 
агалошаныя ў друку з ідэалагічных 
і палітычных прычынаў, найперш 
дзеля ўмяшальніцтва тагачаснага 

камуністычнага кіраўніцтва БССР 
і УССР. 

Дакументальны фільм “Праўда 
Хатыні” рыхтуюць да паказаў на 
міжнародных фестывалях даку-
ментальнага кіно, а таксама да 
прэм’ераў на замежных тэлека-
налах. 

Тэма гістарычнага рэвізіянізму 
датычна падзей Другой сусвет-
най вайны становіцца ўсё больш 
папулярнай. Дастаткова хоць бы 
згадаць розгалас вакол выдадзенай 
Віктарам Хурсікам кніжкі “Кроў і 
попел Дражна”. У кнізе аўтар апіс-
вае трагедыю вёскі Дражна, што на 
Старадарожчыне: партызанскі ат-
рад, маючы “план” па забітых палі-
цаях, жорстка расстрэльвае мірных 
вяскоўцаў з дзецьмі і пахваляецца 
“знішчэннем паліцэйскага гарнізо-
ну”. Аўтарам кніжкі таксама (як і ў 
выпадку з праўдай пра Хатынь) не 
абмінутае нацыянальнае пытанне: 
той партызанскі атрад кіраваўся і 
на чвэрць складаўся з прадстаўнікоў 
габрэйскай нацыянальнасці, уцека-
чамі з менскага гета. Дражнаўская 
трагедыя адбылася менш чым праз 
месяц пасля трагедыі Хатынскай. 

Як вядома, за ўсталяванне кры-
жа на Дражнаўскіх могілках аўтар 
кніжкі Віктар Хурсік атрымаў 15 су-
так адміністрацыйнага арышту. 

А тым часам у Летуве год таму 
галівудская каманда пачала здыма-
ць фільм Defiance (“Супраціў”), які 
паводле відовішчнасці, напэўна, 
можа зацямніць эмоцыі ад Драж-
наўскай трагедыі. Фільм робіцца 
паводле кніжкі, што гераізуе пар-
тызанскі атрад на Налібоччыне, 
які таксама складаўся збольшага 
з уцекачоў з менскага габрэйскага 
гета. Кінастужка належыць да 
жанру ваеннай драмы і плануецца 
да прэм’еры сёлета ўвосень. 

Вайна інтэрпрэтацый працягва-
ецца. Нехта здымае праўдзівыя да-
кументальныя фільмы або прывод-
зіць жахлівыя сведчанні сведкаў – і 
шальмуецца ў афіцыйным друку, 
атрымлівае тэрміны арышту. А нех-
та бяспечна і паліткарэктна ладзіць 
аэрашоў на цемрашальскай “Лініі 
Сталіна” ці здымае адназначныя і 
простыя, як дошка, фільмы...

А.М.

�КНІЖНІЦА

“СВАЕ РУНЫ МНЕ НЕ 
ВЫШЫЦЬ …”

У  в ы -
давецтве 
“ К н і г а з -
бор” уба-
чыла свет 
эсэ прафе-
сара Івана 
Ш т э й н е -
ра “Свае 
руны мне 
не вышы-

ць…”, прысвечанае творчасці 
таленавітага паэта Анатоля 
Сыса. Вядомы даследчык з Гоме-
ля на фоне класічных традыцый 
падае творчы партрэт паэта-су-
часніка, які пакінуў яркі след у 
гісторыі найноўшай беларускай 
літаратуры. Пасля смерці паэта 
з’яўляліся адзінкавыя спробы 
даследвання паэтычнай спадчы-
ны Анатоля Сыса. Сярод тых, хто 
найбольш грунтоўна паставіўся 
да вывучэння творчасці паэта, 
быў Іван Штэйнер. У часопісе 

“Дзеяслоў” (№21) быў надрука-
ваны ягоны грунтоўны навуко-
вы артыкул “Маналог Анатоля 
Сыса”, які і стаў асновай для 
новай кнігі пра паэта. 

С. Сыс

РЫГОР БАРАДУЛІН 
У «БЕЛАРУСКІМ 
КНІГАЗБОРЫ»

Новая, сорак трэцяя кніга 
двухсоттомнай выдавецкай серыі 
«Беларускі кнігазбор» аб’яднала 
пад сваімі чырвонымі акладамі 
выбраныя творы народнага паэта 
Рыгора Барадуліна. Адметнасць 
выдання не толькі ў жанравай 
паліфаніі прадстаўленых твораў і 
не толькі ў тым, што ў гэтай серыі 
за рэдкім выняткам выходзяць 
кнігі даўно спачылых класікаў. 
Адметнасць кнігазбораўскага 
тому Рыгора Барадуліна яшчэ і 
ў тым, што ягоны паўтаратысяч-
ны наклад выдадзены на сродкі, 
ахвяраваныя чытачамі. 

Паводле “Радыё Свабода”  

�MEMORIA

ПАМЁР ПІСЬМЕННІК МІХАІЛ ГЕРЧЫК

3 чэрвеня пасля працяглай 
хваробы памёр вядомы 
беларускі пісьменнік Міхаіл 
Герчык. 

Міхаіл Навумавіч (Майсей 
Беньямінавіч) Герчык нарад-
зіўся 7 чэрвеня 1932 года ў Баб-
руйску ў сям’і рабочага. Скон-

чыў Мінскую педагагічную 
вучэльню (1953), аддзяленне 
журналістыкі філалагічна-
га факультэта Беларускага 
дзяржаўнага універсітэта (1958). 
Працаваў у піянерскай газеце 
«Зорька», быў рэдактарам на 
Беларускім радыё. З 1964 — рэ-
дактар выдавецтва «Беларусь», 
з 1972 — старшы рэдактар выда-
вецтва «Мастацкая літаратура». 
Сябра Саюза беларускіх пісь-
меннікаў з 1964 года.

Міхаіл Герчык напісаў раманы 
«…Аддаеш назаўжды», «Здабыц-
цё надзеі», «Зброя для забойцы», 
аповесці «Сонечнае кола», «Вецер 
ірве павуцінне», «Аповесць пра 
залатую рыбку» ды інш. Пісаў 
па-беларуску і па-расійску, перак-
ладаў творы беларускіх аўтараў 
на расійскую. Ягоная проза пе-
ракладалася на польскую, балгар-
скую, румынскую, латышскую, 
узбецкую мовы. 

Сёлета выйшаў у свет ягоны 
апошні раман «Пагоня за міра-
жом» — шматпланавы сацыяль-
ны раман, прысвечаны балючым 
праблемам сучаснасці.

Сябры Саюза беларускіх пісь-
меннікаў шчыра смуткуюць з 
прычыны смерці свайго калегі і 
выказваюць сардэчныя спачуван-
ні родным і блізкім нябожчыка.

Сакратарыят Саюза бела-
рускіх пісьменнікаў і рэдак-
цыя “Літаратурнай Беларусі” 
выказваюць сардэчныя спа-
чуванні першаму намесніку 
старшыні СБП, галоўнаму рэ-
дактару часопіса “Дзеяслоў” 
Барысу Пятровічу (Б.Сачанку) 
з прычыны непапраўнага гора 
– смерці маці.

Пухам ёй зямля і вечная 
памяць!

�СПАЧУВАННЕ

Кіраўнік праекта «ЛІТАРАТУРНАЯ БЕЛАРУСЬ» Алесь ПАШКЕВІЧ. Рэдактар Барыс САЧАНКА. Тэлефон для даведак: (8-017) 280-17-91. Мінск, вул. Фрунзе, 5, п. 307. 
Адрас электроннай пошты: sbp@tut.by

4 ЛІПЕНЯ, ПЯТНІЦА

05.30 Прыгодніцкі фільм “Зялёны фургон” 
(СССР). 1-я і 2-я серыі.
07.50 Добрай раніцы, Беларусь!
09.00, 12.00, 15.00 Навіны.
09.05  Канцэрт Прэзідэнцкага аркестра 
Рэспублікі Беларусь.
09.45  Лірычная камедыя “Па сямейных 
акалічнасцях” (СССР). 1-я і 2-я серыі.
1 2 . 1 5  Г іс тарычна я к інаэпапе я “Вызва-
ленне”.
15.10 Навіны рэгіёна.
15.25 Моладзевая камедыя “Джынсы-таліс-
маны” (ЗША).
17.35 “Новая хваля ў Юрмале-2007”. Рок-
дыскатэка.
18.55  Прэм’ера. Прыгодніцкая камедыя 
“Папялушка.ru” (Расія).
21.00 Панарама.
21.45 Фэст RED: “Чырвоныя ва ўдары”.
23.25 Вострасюжэтны фільм “Браты Грым” 
(ЗША-Вялікабрытанія-Чэхія).

07.00 АНТ прадстаўляе: “Наша раніца”.
08.00, 09.00 Нашы навіны.
09.05 Камедыйны серыял “Браты па-роз-
наму”, 2006 год.
10.05  Фільм “Чырвонае і  чорнае”. СССР, 
1976 год.
16.00 Нашы навіны.
16.10 Навіны спорту.
16.15 “Легенда пра прынцэсу Парве”. Ані-
мацыйны фільм.
17.45 Прэм’ера. “На спіне ў чорнага ката”. 
Мастацкі фільм. Беларусь, 2008 год.
19.25 Поле цудаў.
20.30 Нашы навіны.
21.00 Навіны спорту.
21.05 АНТ прадстаўляе: “Музычныя вечары 
ў Мірскім замку”. “Ноч вальса”.
22.45 “Наша Belarussia”.
23.20 Юбілейны вечар Эльдара Разанава.
01.45 Камедыя “Гараж”.
03.00 Нашы навіны.
03.20 Навіны спорту.
03.25 Працяг фільма “Гараж”.
03.50 Фільм “Жыццё выдатнае”.
05.30 “Адпачынак. Без месца пад сонцам”.
06.30 “Смеху дзеля”.

06.45  “Дзіцячы сеанс”: “Руды, сумленны, 
закаханы”. СССР, 1984г. 1-я серыя.
08.00 “Трое зверху-2”. Камедыйны серыял.
08.55 “Аўтапанарама”.
09.20 “Кіно”: “Вайна пад дахамі”. Беларусь-
фільм, 1969г.
11.05 “Новыя падарожжы дылетанта”.
11.35 “Сямейнае кіно”: “Тры талеры”. Бела-
русьфільм, 2005г.
13.30 “24 гадзіны”.
13.40 “Сямейнае кіно”: “Тры талеры”. Бела-
русьфільм, 2005г.
15.35 “Я - вандроўца”.
16.00 “Ёсць кантакт”.
16.30 “24 гадзіны”.
16.40  “Чырвоны д’ябал”. Дакументальны 
фільм.
17.05 “Званая вячэра”.
18.00  “Кіно”: “Саша-Сашанька”.Беларусь-
фільм, 1966г.
19.30 “24 гадзіны”.
20.00 “Камедыя па пятніцах”: фільме “Бег-
лякі”. Францыя, 1986г.
21.50 СТБ прадстаўляе: канцэрт Беларуска-
га дзяржаўнага ансамбля “Пясняры”.
23.55 “Відзьмо-невідзьмо”. Агляд міжнарод-
нага шоў-бізнэсу.
00.35 “Паручыцель”. Францыя-Вялікабры-
танія, 2003г.
02.50 “Па поўнай праграме”.

08.35 Кулінарная праграма “Смачна з Ба-
рысам Бурдой”.
09.00 Камедыйны серыял “Сям’я” (Расія). 
1-я і 2-я серыі.
10.00 Сезон ля дачы.
10.30 Пасоўванне +.
10.55 Рамантычная меладрама “Безназоў-
ная зорка” (СССР). 1-я і 2-я серыі.
13.15 “Тэатральныя сустрэчы на “Славян-
скім кірмашы ў Віцебску”. “Майстар- клас” 
па-літоўску.
13.40  Прыгодніцкі серыял “Тры талера” 
(Белтэлерадыёкампанія - “Беларусьфільм”). 
3-я і 4-я серыі.
15.35 Клуб былых жонак.
16.35 Кулінарная праграма “Смачна з Ба-
рысам Бурдой”.
17.00 Серыял “Маёр Вятроў” (Расія - Бела-
русь). 3-я і 4-я серыі, заключныя.
19.05 Камедыйная меладрама “Рэтра ўтрох” 
(Расія).

21.00 Камедыйны баявік “Таксі-2” (Фран-
цыя).
22.55  Грамадска-культурная акцыя “Мы 
- беларусы!”. Канцэрт.
23.50 Шок-О-ЛАД.

07.00 Добрай раніцы, Расія!
0 9 . 0 5  С е р ы я л  « Н Е А Д К Л А Д К А » ,  Ра с і я , 
2003г.
10.00 Серыял «КРОТ-2», Расія, 2002 г. За-
ключная серыя.
11.00 ВЕСЦІ.
11.20 Фільм “Шоў-бой”. 1991 г.
13.05  Тэлесерыял «ЗАЦЬМЕННЕ»,  Расія, 
2007 г.
14.00 ВЕСЦІ.
14.20 “Кулагін і партнёры”.
14.55 Моладзевы серыял «РАМЭА І ДЖУЛЬ-
ЕТА», Аргенціна, 2007 г.
15.55 Суд ідзе.
17.00 ВЕСЦІ.
17.30 “Пецярбург: час і месца”.
18.00  “Ж анчына без мінулага”.  Тэлесе-
рыял.
19.00 ВЕСЦІ.
19.30 “Юрмала”. Міжнародны фэст гумарыс-
тычных праграм.
21.15  ПРЭМ’ЕРА. Вострасюжэтны фільм 
“Сітуацыя 202”. 2007 г.
2 3 . 0 5  Ф і л ь м  “ Н а  п а ўд а р о г і  ў  П а р ы ж ”. 
2001 г.
00.35 ЗАКАНЧЭННЕ ЭФІРУ.

06.00  Інфармацыйны канал “Сёння рані-
цай”.
08.00  Сёння.
08.10  Серыял “Бальзакаўскі век, або ўсе 
мужыкі сво...”.
09.00  Серыял «Аэрапорт-2».
10.00  Сёння.
10.20  “Якія перамаглі смерць”.
10.50  “Авіятары”.
11.20  Моладзевы серыял «Дарагая Маша 
Бярэзіна».
13.00  Сёння.
13.30  Вострасюжэтны серыял “Марскія 
д’яблы-2”.
14.20  “Суд прысяжных”.
15.30  “Агляд. Надзвычайнае здарэнне”.
16.00  Сёння.

1 6 . 3 0  Д э т э к т ы ў н ы  с е р ы я л  “ В я р т а н н е 
Мухтара”.
18.25  “Агляд. Надзвычайнае здарэнне”.
19.00  Сёння.
19.45  Дэтэктыўны серыял «Дзень нарад-
жэння Буржуя».
20.55  Вострасюжэтны серыял «Пракляты 
рай».
21.55  Трылер “Інкасатар”.
23.50  Крымінальны трылер “Чатыры са-
бакі ў гульні ў покер”.

0 9 . 3 0  В а л е й б о л .  С у с в е т н ы  Гр а н - п р ы 
ў  П о л ь ш ч ы .  Гр у п а в ы  э т а п .  П о л ь ш ч а 
-  З Ш А .
1 0 . 0 0  В а л е й б о л .  Су с в е т н ы  Гр а н - п р ы  ў 
Та й в а н і .  Гру п а в ы  эта п .  З Ш А  -  П о л ь шч а . 
П р а м а я  т р а н с л я ц ы я .
1 2 . 0 0  В а л е й б о л .  С у с в е т н ы  Гр а н - п р ы 
ў  В ’ е т н а м е .  Гр у п а в ы  э т а п .  Ге р м а н і я 
-  Б р а з і л і я .
1 3 . 0 0  В а л е й б о л .  Су с в е т н ы  Гр а н - п р ы  ў 
Та й в а н і .  Гру п а в ы  эта п .  Ку б а  -  Ге р м а н і я . 

П р а м а я  т р а н с л я ц ы я .
1 5 . 0 0  П л я ж н ы  в а л е й б о л .  Сус в е тн ы  т у р 
у  Расі і .  Чвэрцьфіна л.  Ж анчыны.  Прама я 
т р а н с л я ц ы я .
1 6 . 0 0  В а л е й б о л .  Су с в е т н ы  Гр а н - п р ы  ў 
М а к а о .  Гр у п а в ы  э т а п .  К і т а й  -  Я п о н і я . 
П р а м а я  т р а н с л я ц ы я .
1 8 . 0 0  П л я ж н ы  в а л е й б о л .  Сус в е тн ы  т у р 
у  Расі і .  Чвэрцьфіна л.  Ж анчыны.  Прама я 
т р а н с л я ц ы я .
1 9 . 0 0  Ф у т б о л .  Е ў р а га л ы .  Н а в і н ы .
1 9 . 1 5  В а л е й б о л .  С у с в е т н ы  Гр а н - п р ы 
ў  Та й в а н і .  Гр у п а в ы  э та п .  З Ш А  -  П о л ь -
шч а .
2 0 . 3 0  “ С а м ы я  м о ц н ы я  л ю д з і  п л а н е т ы ”. 
Л і га  ч э м п і ё н аў  ( Н і д э р л а н д ы ) .
2 1 . 3 0  В а л е й б о л .  Е ў р а п е й с к а я  л і г а  ў 
Ге р м а н і і .  Гру п а в ы  эта п .  Ге р м а н і я  -  Аўс -
т р ы я .  П р а м а я  т р а н с л я ц ы я .
2 3 . 3 0  П о к е р .  Тэ к с а м  Х о л д э м  ( Ф р а н -
ц ы я ) .
0 0 . 3 0  Э к с т р э м а л ь н ы  с п о р т.  М о л а д з е -
в а я  з о н а .
0 1 . 0 0  “ С а м ы я  м о ц н ы я  л ю д з і  п л а н е т ы ”. 
Л і га  ч э м п і ё н аў  ( Н і д э р л а н д ы ) .
0 2 . 0 0  В о с ь  д ы к  та к ! ! !

5 ЛІПЕНЯ, СУБОТА

06.30 Дакументальны серыял “Сусветная спад-
чына. Самыя прыгожыя месцы” (Францыя).
07.00 “Раўнавага: асяроддзе пасялення”.
07.25 Існасць.
07.50 Добрай раніцы, Беларусь!
09.00, 12.00, 15.00 Навіны.
09.05 Здароўе.
09.40 Камедыйны серыял “Залатая цешча” 
(Расія).
10.15 Шпілька.
10.50 Таемны густ.
11.25 Ранішняя хваля.
12.15 Лірычная камедыя “Прыходзьце заўтра” 
(СССР).
14.05 “Водныя ластаўкі”. Відэафільм АТН.
14.30 “Алімпійская віза. На шляху да Пекіна-
2008”.
15.10 Навіны рэгіёна.
15.25 Парламент у асобах.
15.55 Мужыкі.
16.25  Хранікальна-дакументальны цыкл 
“Нябачны фронт” (Беларусь).
16.50  Гістарычны дакументальны цык л 
“Летапіс часоў”.
17.35 Вакол планеты.
18.25 Тэлеклуб “Ваша лато”.
19.25 “Музыка для ўсіх”. Канцэртная праг-
рама.
21.00 Панарама.
21.45 Прыгодніцкі фільм “Граф Монтэнэгра” 
(Расія).
23.50 “Формула-1”. Гран-пры Вялікабрытаніі. 
Кваліфікацыя.
ацыя.

07.00 АНТ прадстаўляе: “Суботняя раніца”.
08.00, 09.00 Нашы навіны.
09.05 Камедыйны серыял “Браты па-рознаму”, 
2006 год.
10.05 “Здароўе”.
10.50 “Смак”.
11.25 “Зваротны адлік”. “Вялікі настаўнік. Ян 
Макаравіч”.
12.00 “Нона Мардзюкова. Пра каханне”.
13.00 Камедыя “Фінт вушамі”. ЗША, 1996 год.

14.25 Тэлечасопіс “Саюз”.
14.55 Камедыя “Тутсі”. ЗША, 1982 год.
16.00 Нашы навіны.
16.10 Навіны спорту.
16.15 Камедыя “Вялікая стрыжка”. Вялікабры-
танія, 1999 год.
17.50 “У свеце людзей”.
18.55 АНТ прадстаўляе: “Адзін супраць усіх”.
20.00 Вялікая палітыка.
20.30 Нашы навіны.
21.00 Навіны спорту.
21.05 АНТ прадстаўляе: “Музычныя вечары ў 
Мірскім замку”. “Песня года Беларусі”.
23.30 Прэм’ера. Трылер “Ганібал: Узыход-
жанне”.  Францыя-Вялікабрытанія-Італія, 
2007 год.
01.40 Баявік “Вяртанне ўніверсальнага салда-
та”. ЗША, 1999 год.
03.00 Нашы навіны.
03.20 Навіны спорту.
03.25 Трылер “Чужая зямля”. ЗША, 1991 год.
05.10 Фільм “Кожны вечар у адзінаццаць”.
06.30 “Смеху дзеля”.

06.25 “Я - вандроўца”.
06.45 “Дзіцячы сеанс”: “Руды, сумленны, зака-
ханы”. СССР, 1984г. 2-я серыя.
08.00 “Трое зверху-2”. Камедыйны серыял.
08.50 “Наша хата”.
09.15 “Кіно”: “Сыны ідуць у бой”. Беларусь-
фільм, 1969г.
11.00 “Мінск і мінчане”.
11.30 “Турысты”. Камедыйны серыял.
12.30 “Дзікае паляванне караля Стаха”. 1-я 
серыя (пачатак).
13.30 “24 гадзіны”.
13.40 “Дзікае паляванне караля Стаха”. 1-я 
серыя (працяг).
14.05 “Геркулес”. Мультыплікацыйны серыял.
14.30 “Новыя падарожжы дылетанта”.
15.00 “Народжаныя ў СССР”.
15.45 “Відзьмо-невідзьмо”. Агляд міжнарод-
нага шоў-бізнэсу.
16.30 “24 гадзіны”.
16.40 “Фантастычныя гісторыі”.
17.30 “Наша справа”.

17.45 “Прыватныя гісторыі”.
18.40 “У двух кроках ад гільяціны”. Дакумен-
тальны фільм.
19.05 Кароткаметражны фільм “Колер кахан-
ня”. Беларусьфільм, 2004г.
19.30 “24 гадзіны”.
20.00 Фільм “Вакол свету за 80 дзён”. Германія-
ЗША-Вялікабрытанія-Ірландыя, 2004г.
22.15 “Крутыя рабяты”. Народнае шоў. Фінал.
23.45  “Джэры”. ЗША-Аргентына-Іярданія, 
2002г.
01.35 “Нашы рэкорды”.
02.25  Баявік “Атрад выратавання”. ЗША, 
1998г.
03.50 “Бла-бла-шоў”.

07.45 Мясціна душы.
08.10  Моладзевы серыял “Прыгоды Локі 
Леанарда” (Аўстралія).
09.00 Камедыйны серыял “Сям’я” (Расія). 3-я 
і 4-я серыі.
10.00 Меладрама “Я буду чакаць” (СССР).
11.25  Медычныя таямніцы з  док тарам 
А.Цярэшчанкам.
12.00 Сезон ля дачы.
12.35 Школа рамонту.
13.35 “Касмаполітэн”. Відэаверсія.
14.40 Лірычная камедыя “Неспадзяваная 
радасць” (Расія). 1 - 4-я серыі.
18.05 “Опера-Мадэрн”. Канцэрт салісткі Нацы-
янальнага тэатра оперы Аксаны Волкавай.
18.55 Футбол. Чэмпіянат Беларусі. Віцебск 
- “Нафтан” (Наваполацк) Прамая трансляцыя.
21.00 Камедыйны баявік “Таксі-3” (Францыя).
22.50 Прафесійны бокс. Бой за тытул чэмпіёна 
свету ў цяжкай вазе. Прамая трансляцыя.
 сярод юніёраў.

07.00 ВЕСЦІ.
07.15 Серыял “Жыццё Кліма Самгіна”. 1988 
г. 1-я серыя.
08.25 Мультфільмы.
08.45 “Хто ў хаце гаспадар”.
09.20 “Суботнік”.
10.05 “Сам сабе рэжысёр”.
11.00 ВЕСЦІ.

11.15 Фільм “Чакайце сувязнога”. 1979 г.
12.45 Мультфільм.
13.00 “Вакол свету”.
14.00 ВЕСЦІ.
14.15 “Кнот”. Сатырычны тэлечасопіс.
15.15 “Культурная рэвалюцыя”.
16.30 “Відавочнае-неверагоднае”.
17.05 ПРЭМ’ЕРА. “Аншлаг і Кампанія”.
19.00 ВЕСЦІ.
19.20 “Суботні вечар”.
21.15  ПРЭМ’ЕРА. Фільм “Каханне падчас 
халеры”, ЗША, 2008 г.
23.50  Д этэк тыў “Пасажыр,  які  засну ў”. 
1993 г.
01.15 ЗАКАНЧЭННЕ ЭФІРУ.

07.40 Мультфільмы.
08.00 Сёння.
08.15 “Казкі Бажэнава”.
08.45 Мультфільм.
08.50 “Агляд”.
09.20 “Без рэцэпту”.
10.00 Сёння.
10.20 “Галоўная дарога”.
10.55 “Кулінарны паядынак”.
12.00 “Кватэрнае пытанне”.
13.00 Сёння.
13.25 “Асабліва небяспечны!”.
14.00 Камедыя “Правінцыялы”.
16.00 Сёння.
16.25 “Жаночы погляд”. Аляксандр Носік.
17.00 Прэм’ера. Дэтэктыўны серыял “УГРО. 
Простыя хлопцы”.
19.00 “Сёння”.
19.45 “Прафесія-рэпарцёр”.
20.25 “Праграма Максімум”. Скандалы. Інтрыгі. 
Расследаванні.

21.30 “Рускія сенсацыі”.
22.30 “Ты не паверыш!”.
23.20 Містычны трылер “Легенда Люсі Кіс”.

09.30 Валейбол. Сусветны Гран-пры ў Тай-
вані. Групавы этап. Куба - Германія.
10.00 Валейбол. Сусветны Гран-пры ў Тай-
ландзе. Групавы этап. Германія - Тайланд. 
Прамая трансляцыя.
1 2 . 0 0  В а л е й б о л .  Сус в е тн ы  Гр а н - п р ы  ў 
Макао. Групавы этап. Кітай - Дамініканская 
Рэспубліка. Прамая трансляцыя.
12.45 Веласпорт. “Тур дэ Франс”. Нулявы 
кіламетр. Прамая трансляцыя.
1 3 . 0 0  В а л е й б о л .  Сус в е тн ы  Гр а н - п р ы  ў 
Макао. Групавы этап. Кітай - Дамініканская 
Рэспубліка. Прамая трансляцыя.
14.00  Пляжны валейбол. Сусветны тур у 
Расіі .  Матч за 3-е месца. Прамая транс-
ляцыя.
15.15 Веласпорт. “Тур дэ Франс”. За куліса-
мі “Тура”. Прамая трансляцыя.
15.45 Веласпорт. “Тур дэ Франс”. 1-ы этап. 
Прамая трансляцыя.
18.30 Летні біятлон. Гран-пры Швейцарыі. 
Прамая трансляцыя.
20.00  Валейбол. Еўрапейская ліга ў Гер-
маніі .  Групавы этап.  Германія -  Турцыя. 
Прамая трансляцыя.
21.00 Бокс. Прамая трансляцыя.
23.00 Веласпорт. “Тур дэ Франс”. 1-ы этап. 
Агляд.
00.00 Баявыя мастацтвы. Байцоўскі клуб.
0 2 . 0 0  В е л а с п о р т.  “ Ту р  д э  Ф р а н с ”.  1 - ы 
этап.

К АМПАНІЯ «ЧЭСК А ГЛАВА» С УМЕСНА 
С А С ТАРШЫНЁЙ СЕНАТ У ПАРЛАМЕНТА 
ЧЭШСК АЙ РЭСПУБЛІКІ АБВЯШЧАЕ 
КОНК УРС «INNOVATING MINDS» — 
CZECH AWARDS FOR YOUNG 
EUROPEANS

У межах конкурсу прысуджаюцца прызы ў пяці намінацыях:
а) Інфармацыйныя і камунікацыйныя тэхналогіі
б) Здароўе і якасць жыцця
в) Навакольнае асяроддзе 
прыз фонду «Веолія Вода»
г) Інавацыйныя вытворчасць і тэхналогіі
прыз ОО «Аэра Вадаходы»
д) Дызайн і архітэктура

Лаўрэат кожнай катэгорыі конкурсу атрымае ўзнагароджанне 
ў памеры 5000 еўра.
Лаўрэатам можа стаць толькі грамадзянін еўрапейскай 
краіны, якому на момант падачы заявы на ўдзел у конкурсе 
не споўнілася 19 гадоў.
Падаць заяву на конкурс можна выключна па электроннай 
пошце. 

06.20 Героіка-прыгодніцкі фільм “Бумбараш” 
(СССР). 1-я і 2-я серыі.
08.30 Альманах вандраванняў.
09.00, 12.00, 14.30 Навіны.
09.05 Арсенал.
09.35 Камедыйны серыял “Залатая цешча” 
(Расія).
10.15 Культурныя людзі.
10.55 Nota Bene.
11.25 У свеце матораў.
12.10 Камедыя “Мільён у шлюбным кошыку” 
(СССР).
14.00  Хранікальна-дакументальны цыкл 
“Нябачны фронт” (Беларусь).
14.40 Навіны рэгіёна.
14.55 “Формула-1”. Гран-пры Вялікабрытаніі. 
Гонка. Прамая трансляцыя.
16.55 “Алімпійская віза. На шляху да Пекі-
на-2008”.
17.25 Усе стыхіі.
18.05 Суперлато.
19.05 Камедыйны дэтэктыў “Старыя-пал-
коўнікі” (Украіна-Расія). 1-я і 2-я серыі.
21.00 Панарама тыдня.
22.30 Сямейная драма “Гатэль “Нью-Хэмп-
шыр” (Вялікабрытанія-ЗША-Канада).
00.30 Млын моды-2008.

07.00 АНТ прадстаўляе: “Нядзельная рані-
ца”.
08.00, 09.00 Нашы навіны.
09.05 Нядзельная пропаведзь.
09.20 Камедыйны серыял “Браты па-розна-
му”, 2006 год.
1 0 . 2 0  “ Ш а л а п у т н ы я  н а т а т к і ”  з 
Дз.Крыловым.
10.40 Пакуль усе дома.
11.30 Фазэнда.
12.05 АНТ прадстаўляе: “Ранішняя пошта”.
12.55 “Разумніцы і разумнікі”.
14.00 Камедыя “Чатыры таксісты і сабака”.

16.00 Нашы навіны.
16.15 Навіны спорту.
16.20  АНТ прадс таўляе:  “Міжнародная 
панарама”.
16.40 Прэм’ера. “Пётр і Феўроння. Гісторыя 
кахання”.
17.25 Камедыя “Чатыры таксісты і сабака-
2”.
20.00 Контуры.
21.05 АНТ прадстаўляе:”Музычныя вечары 
ў Мірскім замку”. “Канцэрт групы “Ase of 
Base”.
22.45  Прэм’ера.  Меладрама “Слухаючы 
цішыню”. Расія, 2006 год.
00.35 “Камедзі Клаб”.
01.10 Дэтэктыў “На наступную раніцу”. ЗША, 
1986 год.
03.00 Нашы навіны.
03.10 Навіны спорту.
03.15 Баявік “Праўда і наступствы”. ЗША, 
1997 год.
05.00 Нашы навіны.
05.05 Пакуль усе дома.

06.30 “Клуб “Белы чыюк”.
06.50 “Дзіцячы сеанс”: прыгодніцкі фільм 
“Мы з Вулканам”. Беларусьфільм, 1969г.
08.00 “Трое зверху-2”. Камедыйны серыял. 
Заключныя серыі.
08.55 “Аўтапанарама”.
09.25 “Вуліца Гогаля”.
10.15 “Вялікі сняданак”.
10.55 “Добры дзень, доктар!”.
11.30 “Турысты”. Камедыйны серыял.
12.30 “Дзікае паляванне караля Стаха”. 2-я 
серыя.
13.50  “Геркулес”. Мультыплікацыйны се-
рыял.
14.15 “Здаровае дзяцінства”.
14.30 “Лінія лёсу”.
15.00 “Культурнае жыццё” з Аляксандрам 
Ефрэмавым.
15.30 “Відавочца прадстаўляе: самае ша-
кавальнае”.

16.30 “24 гадзіны”.
16.50 “Рэтраманія”.
17.45 “Парад пародый”.
19.00 “Аўтапанарама”.
19.30 “Тыдзень”. Інфармацыйна-аналітычная 
праграма.
20.30  “Кру тыя рабяты”.  Народнае шоў. 
Вынікі сезону.
21.00  Фільм “Чаклун і Румба”. Беларусь-
фільм, 2007г.
22.45 “Спартовы тыдзень”.
23.15 “Прафесійны бокс”.
00.05 “Па поўнай праграме”.
00.40 “Бягляк з апраметнай”. Серыял.

07.30 Мясціна душы.
08.00 Мір вашай хаце.
08.10  Моладзевы серыял “Прыгоды Локі 
Леанарда” (Аўстралія).
09.00 Камедыйны серыял “Сям’я” (Расія). 
5-я і 6-я серыі.
10.00 Кінааповесць “Два Фядоры” (СССР).
11.30 Не своечасова.
12.05 Школа рамонту.
13.10 Клуб былых жонак.
14.15 Пасоўванне +.
14.35 Гаспадар.
15.05  Цык л праграм “Азёрная адысея”. 
Возера Селява.
15.40 “Жарсці па культуры”. Ток-шоў.
16.20 Меладраматычны серыял “Дзве зоркі” 
(Індыя).
17.55 Музычная камедыя “Беражыце жан-
чын” (СССР).1-я і 2-я серыі.
20.25 Тэлебарометр.
20.45 Правы чалавека.
21.00 Камедыйны баявік “Таксі-4” (Фран-
цыя).
22.50  Музычна-забаўляльная праграма 
“Свая музыка”.
23.15 Гістарычная драма “Палкоўнік Рэдль” 
(Венгрыя - Францыя- Германія).

07.00 ВЕСЦІ.
07.15 Серыял “Жыццё Кліма Самгіна”. 1988 
г. 2-я серыя.
08.25 Мультфільмы.
08.55 “За сям’ю пячаткамі”.
09.30 “Зборная Расіі”.
10.05 “Магія кіно”.
11.00 ВЕСЦІ.
11.15 Музычны фільм “Не плач, дзяўчынка!”. 
1976 г.
12.40 Мультфільмы.
13.25 “Падарожжы музыкі”.
14.00 ВЕСЦІ.
14.15 “Лінія жыцця”. Яўген Веліхаў.
15.30 “Смехапанарама Яўгенія Петрасяна”.
16.30  ПРЭМ’ЕРА. “Смяяцца дазваляецца”. 
Гумарыстычная праграма.
18.25 “Сумленны дэтэктыў”. Аўтарская праг-
рама Эдуарда Пятрова.
19.00 ВЕСЦІ ТЫДНЯ.
20.05 “Спецыяльны карэспандэнт”.
20.35 ПРЭМ’ЕРА. Фільм “Каханне пад нагля-
дам”. 2007 г.
22.30  Камедыя “Пісталет з глушыцелем”. 
1993 г.
00.10 Заканчэнне эфіру.

07.40 Мультфільмы.
08.00 Сёння.
08.15 “Дзікі свет” з Цімафеем Бажэнавым.
08.45 “Іх норавы”.
09.20 “Ямо дома!”.
10.00 Сёння.
10.15 “Quattroruote”. Праграма пра аўта-
мабілі.
10.50 “Авіятары”.
11.15 Камедыя “Фартуна”.
13.00 Сёння.
13.20 “Крамлёўскія дзеці”.
14.15 Авантурная камедыя “Алібі”.
16.00 Сёння.
16.25 “Барацьба за ўласнасць”.
17.00 Прэм’ера. Дэтэктыўны серыял “УГРО. 
Простыя хлопцы”.

19.00 Сёння.
19.45 “Чыстасардэчнае прызнанне”.
20.25 “Надзвычайнае здарэнне. Агляд за 
тыдзень”.
21.10 “Галоўны герой”.
22.15 Драматычны трылер “Помста”.
23.50 “Футбольная ноч”.
00.20 Прэм’ера. “Акопнае жыццё”.
00.45  “Пакаранне. Руская турма ўчора і 
сёння”. Дакументальны цыкл.
01.15  Тэніс.  Уімблдонскі  турнір.  Фінал. 
Мужчыны.

09.30  Пляжны валейбол. Сусветны тур у 
Расіі.  Фінал. Жанчыны.
1 0 . 0 0  В а л е й б о л .  Сус в е тн ы  Гр а н - п р ы  ў 
Тайвані. Групавы этап. Польшча - Турцыя. 
Прамая трансляцыя.
1 2 . 0 0  Л е т н і  б і я т л о н .  Гр а н - п р ы  Ш в е й -
царыі.
13.00  Валейбол. Сусветны Гран-пры ў Ма-
као. Групавы этап. Германія - Казахстан. 
Прамая трансляцыя.
15.00  Вось дык так!!!
15.15  Веласпорт. “Тур дэ Франс”. За кулі-
самі “Тура”. Прамая трансляцыя.
15.45  Веласпорт. “Тур дэ Франс”. 2-і этап. 
Прамая трансляцыя.
18.30  Пляжны валейбол.  Сусветны т ур 
у Расіі .  Фінал. Мужчыны. Прамая транс-
ляцыя.
1 9 . 3 0  В а л е й б о л .  Сус в е т н а я  л і га .  М і ж -
кантынентальны этап. 4-ы дзень. Іспанія 
- ЗША.
20.30 Валейбол. Сусветны Гран-пры ў Тай-
вані. Групавы этап. Польшча - Турцыя.
21.30  Мотаспорт па выходных.
21.45  Бокс.
23.00  Веласпорт. “Тур дэ Франс”. 2-і этап. 
Агляд.
00.00  Валейбол. Сусветная ліга. Міжкан-
тынентальны этап.  4-ы дзень.  Польшча 
- Кітай.
01.30  Веласпорт. “Тур дэ Франс”. 2-і этап.

Падпіска на «Новы час» праз банк
1. Выразаем купон.

2. Пішам прозвішча, імя, імя па бацьку і адрас.

3. Указваем суму аплаты.

4. Ідзем у адзяленне банка і здзяйсняем пералік грошай.

5. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем у рэдакцыю.

6. Кошт падпіскі за адзін нумар — 500 рублёў (на адзін месяц — 2000 рублёў).

ШАНОЎНЫЯ ЧЫТАЧЫ!
Газета «Новы час» распачынае падпіску на 2008 год. 

Падпісацца на выданне можна на перыяд ад 1 месяца 

да 1 года праз пошту або праз банк

Падпіска на «Новы час» праз пошту
1. Выразаем купон.

2. На ПАШТОВЫМ ПЕРАВОДЗЕ пішам суму грашовага пераводу ў лічбах і пропі-

сам.

3. У графе «Ад каго» пішам прозвішча, імя, імя па бацьку.

4. Ніжэй указваем адрас.

5. Ідзем на бліжэйшае паштовае аддзяленне і здзяйсняем паштовы перавод.

6. Ксеракопію плацёжнага дакумента, атрыманага вамі, з указаннем тэрміну падпіскі 

і адрасам дастаўкі накіроўваем ў рэдакцыю.

7. Кошт падпіскі за адзін нумар — 500 рублёў (на адзін месяц — 2000 рублёў).

�ЦІКАВА

� ЯНЫ ПРА НАС

ПРА “ГЭТА” 
Іван БІЧ

Французскі суд прыняў 
скандальную пастанову: 
прызнаў несапраўдным шлюб 
паміж парай на падставе 
таго, што нявеста не была 
цнатлівай.

Вельмі супярэчлівае рашэнне 
было прынятае 1 сакавіка ў судзе 
гораду Ліль. Грамадства ўспры-
няло яго вельмі насцярожана. У 
вядучых выданнях краіны пача-
лася палеміка наконт магчымых 
наступстваў. Натуральна, самымі 
заўзятымі крытыкамі выступілі 
абаронцы правоў жанчын і ле-
выя партыі. Элізабет Бадзінтэр, 
вядомы філосаф, заявіла, што 
французскай Фемідзе ніколі не 
адмыцца ад ганебнай плямы. 
“Сексуальнае жыццё французскіх 
жанчын — гэта іх прыватная 
справа, і яны могуць паводзіць 
сябе абсалютна вольна”, — рэзю-
мавала мадам Бадзінтэр. “Rouge” 
— орган трацкісцкай групоўкі 
“Рэвалюцыйная камуністычная 
ліга” — назваў заключэнне суду 
“юстыцыяй сексістаў”. Нават 
кансерватары прызнаюць, што 
прысуд неяк дзіўна стасуецца 
з рэспубліканскімі ідэямі, якія 

будуюцца на прымаце права гра-
мадзяніна на свабоду і асабістае 
прыватнае жыццё. Валерыя Летар 
— адказная за аддзел па правах 
жанчын у кансерватыўнай пар-
тыі “Саюз за народны рух” — не 
ў захапленні ад навінаў з Ліля. 
Аднак, на яе думку, гэта — праява 
больш глабальнай тэндэнцыі, 
калі “статус жанчыны ўсё часцей 
перастаюць паважаць”. 73 працэн-
ты французаў, якія прынялі ўдзел 

у апытанні, выказаліся супраць 
згаданага вышэй прысуду. 

Што адбылося на самай спра-
ве? У ліпні 2006 года 30-гадовы 
інжынер ажаніўся з 23-гадовай 
дзяўчынай, якая працавала ў 
шпіталі. Яна паходзіць з му-
сульманскай сям’і. Муж таксама 
мусульманін, аднак ён прыняў 
іслам ужо дарослым. Як піша прэ-
са, перад тым, як пайсці ў мячэць, 
чалавек вывучаў тэалагічныя 
працы. Так ці інакш, да пераходу 
ў новую рэлігію ён ставіўся вель-
мі сур’ёзна. Інакш бы будучы муж 
перад рэгістрацыяй шлюбу не за-
патрабаваў ад нявесты гарантыі 
цнатлівасці. 

Цнатлівасць ператварылася 
для маладога чалавека ў ідэю-
фікс. Ён папярэдзіў на гэты конт 
свайго адваката, які, акрамя ўся-
го, займаўся юрыдычнымі аспек-
тамі шлюбу. Па словах адваката, 
які браў удзел у судзе ў якасці 

сведкі, яго кліент разглядаў на-
яўнасць цнатлівасці як адну з га-
лоўных умоў шлюбу і патрабаваў, 
каб падчас заключэння шлюбнага 
кантракту гэтае пытанне таксама 
было агучана. Адвакат быў яўна 
без комплексаў. Ён адкрытым 
тэкстам спытаў у дзяўчыны пра 
“гэта”. Тая запэўніла юрыста, 
што ўсё адпавядае запытам жані-
ха. Дзяўчына схлусіла: раней яна 
мела сексуальныя адносіны з 
мужчынам. 

Тое, што адбывалася потым, 
нагадвае сцэны часоў сярэдня-
вечча. Зранку пасля першай 
шлюбнай ночы муж не знайшоў 
плямаў крыві на бялізне. Ён адра-
зу адаслаў жонку да бацькоў, а 
сам трохі пазней пабег у суд з той 
самай бялізнай — у матэрыялах 
суду яна фігуравала як рэчавы 
доказ, каб патрабаваць адмены 
шлюбу. Суддзі былі ў шоку, калі 
пачыталі тэкст скаргі. Ісцец 
прасіў не разводу, а ануляцыі 
шлюбу. 

Аднак закон ёсць закон. Такое 
ў французскіх законах сапраўды 
дапускаецца. Яшчэ ў славутым 
Цывільным кодэксе Напалеона, 
які фактычна і зараз рэгулюе гра-
мадзянскія адносіны паміж фран-
цузамі, быў параграф, які даваў 
грамадзянам права патрабаваць 
ануляцыі шлюбу. Праўда, у 1975 
годзе пункт падкарэктавалі, і зра-
біць гэта стала больш складана. 
Дакладна адмена факту рэгіст-
рацыі можа быць толькі ў тых 
выпадках, калі існуюць вельмі 
“сур’ёзныя аргументы”. 

Параграф ужываўся вельмі 
рэдка. Галоўным чынам яго вы-
карыстоўвалі ў выпадках, калі 
адзін з супругаў не інфармаваў 
перад шлюбам партнёра, што ра-
ней займаўся прастытуцыяй або 
быў злачынцам. Быў выпадак, 
калі адмены шлюбу дамагаўся 
дзяржаўны пракурор: падчас 
другой сусветнай немец ажаніў-
ся з грамадзянкай Францыі і 
запатрабаваў, каб яна пры гэтым 
адмовілася ад сваёй нацыяналь-
насці. 

Такім чынам, нягледзячы на 
экзатычнасць справы, канцыля-
рыі суду давялося ўзяць справу на 
разгляд. Распачаўся працэс, які 
скончыўся вельмі хутка. Адыг-
рала сваю ролю тое, што нявеста 
фактычна адразу прызнала сваю 
віну. Яе адвакат (нявеста не брала 
ўдзел у судовых дэбатах) заявіў, 

што жанчына адчувае сябе вельмі 
стомленай усей гэтай гісторыяй і 
жадае толькі аднаго — каб яе пакі-
нулі ў спакоі. Той жа адвакат да-
мовіўся з адвакатам істца наконт 
узаемных патрабаванняў, і суддзі 
(дарэчы, гэта была жанчына) за-
ставалася толькі прызнаць шлюб 
несапраўдным. Самым цяжкім 
для суддзі было аргументаваць 
прысуд. У згаданым параграфе, 
які дазваляе адмену шлюбу, няма 
ні слова пра тое, што шлюб можа 
быць скасаваны, калі нявеста не 
захавала цнатлівасць. Таму суд 
ужыў больш арыгінальную трак-
тоўку. Шлюб адмянілі з прычыны 
“свядомага падману”. Нявеста 
ведала, што яна не цнатлівая, 
аднак схлусіла, і такім чынам 
парушыла шлюбную дамову. 

На першы погляд, усё скон-
чылася добра. Былая пара ціха 
разышлася, а форма прысуду не 
дае ніякіх падстаў для рэлігійнай 
канфрантацыі. Па сутнасці, іслам 
тут не пры чым. Як прыклад, 

самі французскія мусульмане 
афіцыйна заявілі пра тое, што 
дыстанцуюцца ад справы, па-
колькі ў Каране няма ніводнага 
слова наконт абавязковай для 
нявестаў цнатлівасці. 

Уся загвоздка ў том, што меў 
места судовы прэцэдэнт. Тэзіс 
суддзі пра “свядомы падман на-
пярэдадні шлюбу” гучыць вельмі 
шырока і абстрактна. Нават сярод 
французаў, якія не вельмі часта 
наведваюць касцёл, папулярная 
думка, што цнатлівасць нявесты 
— усё ж не апошні момант для 
будучых сямейных адносін. 

Уся гэта гісторыя значыць, 
што псіхалагічны ціск на жан-
чын у гэтым пытанні будзе 
больш моцным. Аднак сямейная 
і грамадская мараль наўрад ці 
ад гэтага выйграюць. Выйграю-
ць уладальнікі сеткі бальніц у 
Тунісе, якія аказваюць францу-
жанкам паслугі па аднаўленню 
цнатлівасці. Аперацыя каштуе 
1250 еўра. 

Беларусь, нягледзячы на тое, што 
Лукашэнка і Еўрапейскі Саюз час ад 

часу пікіруюцца, сёння выглядае як за-
ходнееўрапейская краіна і ў некаторай 
ступені нагадвае квітнеючыя і часам 
сумныя скандынаўскія дзяржавы.

 АПН (Расія)

Мядзведзеў зноў заявіў, што Расія 
будзе намагацца стварыць саюз-

ную дзяржаву з Беларуссю, будаўніцтва 
якой вядзецца з сярэдзіны 90-х гадоў, 
аднак без нейкіх канкрэтных вынікаў. 
Лукашэнка, якога абвінавачваюць у 
парушэнні фундаментальных правоў 
чалавека, выступае за аб’яднанне 

постсавецкіх дзяржаў. Ён лічыць гэта 
галоўнай мэтай знешняй палітыкі Бе-
ларусі, аднак Масква апошнімі гадамі 
стала больш прахалодна ставіцца да 
гэтай ідэі. Мядзведзеў заявіў, што 
прыехаў у Беларусь перш за ўсё, каб 
згадаць падзеі, якія адбыліся ў Брэсц-
кай крэпасці. 

“ИноСМИ” (Расія)

Рэформу школьнай адукацыі такса-
ма нельга назваць празаходняй, 

таму што ў краінах Захаду, якія бяру-
ць удзел у Балонскім працэсе, няма 
нічога падобнага. Аднак тут варта 
ўзгадаць, што працэс з’явіўся на свет у 

якасці спробы адаптацыі еўрапейскіх 
сістэм адукацыі да выклікаў неалібе-
ральнай глабалізацыі, і ў тым ліку да 
росту сектару паслуг і высокіх тэхна-
логій. Па сутнасці, лукашэнкаўская 
рэформа ёсць адказам на імператывы 
таго ж самага капіталістычнага рынку, 
аднак з пункту гледжання краіны, якая 
займае перыферыйнае становішча. 
Як і для Захаду, выклікі палягаюць у 
росце коштаў на энерганосьбіты. У 
такіх умовах працягнуць накапленне 
капіталу можна за кошт двух сродкаў: 
або рабіць стаўку на тэхналагічны 
прарыў, або на танную працоўную 
сілу. Рэформы ў галіне адукацыі можна 

разглядаць як сімптом і інструмент 
другой стратэгіі. 

“Евразийский Дом” (Расія) 

Абсалютна тое ж самае адносіцца да 
краін, палітыку якіх у адносінах да 

Расіі цяжка назваць добрасуседскай. 
А вось нашым саюзнікам, напрыклад, 
Беларусі, пры ўсёй супярэчнасці рэжыму 
Лукашэнкі, думаецца, трэба аказаць пад-
трымку. Нельга забываць, што Беларусь 
— адзіная краіна, у якой руская мова мае 
афіцыйны статус дзяржаўнай. Правы рус-
камоўнага насельніцтва ў Беларусі гаран-
таваныя, і акрамя таго кіраўніцтва гэтай 
краіны неаднаразова давала зразумець, 

што не збіраецца праводзіць палітыку на 
ўступленне ў NАТO. Усё гэта трэба ўзяць 
пад увагу, калі будзе вызначацца кошт на 
газ для нашага саюзніка. 

“КМ Ньюс” (Расія) 

Лукашэнка не для таго апошнія гады 
замацоўваў свой рэжым, каб у адну 

хвіліну перадаць фінансавы кантроль 
над Беларуссю ў рукі Масквы. Пазіцыя 
Беларусі ў пытанні адзінай валюты 
добра вядомая — прапануецца два 
эмісійных цэнтра: адзін у Маскве, другі 
ў Мінску. Аднак расійскі бок такі вары-
янт адмаўляе з самага пачатку. 

“Дни.ру” (Расія) 

САНКЦЫІ І ПАЛІТВЯЗНІ. 
КУБІНСКІ ВАРЫЯНТ 

Алег НОВІКАЎ

27 міністраў краін 
Еўрапейскага Саюзу вырашылі 
зняць эканамічныя і 
палітычныя санкцыі з Кубы, 
якія былі накладзеныя на 
краіну за ўтрыманне ў турмах 
палітычных вязняў. Ці гэта 
добрая навіна для Мінску?

Санкцыі, нагадаем, былі на-
кладзены ў 2003 годзе, калі дас-
таткова нечакана на востраве 
Свабоды былі арыштаваныя 
прыблізна семдзесят пяць дысі-
дэнтаў. Галоўным чынам, гэта 
былі незалежныя журналісты. 

Кульмінацыяй кампаніі стаў 
судовы працэс. Журналістаў 
абвінавацілі ў тым, што яны не 
“паважаюць рэвалюцыю” і “ат-
рымліваюць грошы ад ворага”. 
Вердыкт суду быў надзвычай 
жорсткі: амаль усіх абвінавача-
ных адправілі на нары ў сярэд-
нім на 17 гадоў. 

Дасюль кубінаведы спрача-
юцца, якая муха ўкусіла Кастра. 
Еўрапейскі Саюз займаў больш 
прагматычную пазіцыю да 
Кубы, чым ЗША, і быў зацікаў-
лены прынамсі ў добрых экана-
мічных і культурных адносінах. 
Арышты нанеслі моцны ўдар па 
іміджу рэжыму як вонкава, так 
і ўнутры краіны. Дастаткова 
згадаць, што з-за тых рэпрэсій 
нарадзіўся рух “Жанчыны ў бе-
лым”: жонкі і маці вязняў, адзе-
тыя ў белае, рэгулярна праводзя-
ць дэманстрацыі за вызваленне 
сваіх родных. Мясцовая паліцыя 
нават ужо не намагаецца ім пе-
рашкаджаць. 

Так ці інакш, рэакцыя Еўра-
саюзу была адэкватна жорсткай: 
крытыка і санкцыі. Было выра-
шана не падтрымліваць ніякіх 
кантактаў на вышэйшым уз-
роўні. Каб дасадзіць Кастра, на 
ўсе афіцыйныя фуршэты і как-
тэйлі ў пасольствах акрамя МЗС 
сталі дэманстратыўна запра-
шаць таксама і апазіцыянераў. 
Гавана была раз’юшана. Дыпла-
маты мясцовага МЗС перасталі 
хадзіць на прыёмы. Журналісты 
нават прыдумалі гэтаму дзіўна-
му канфлікту спецыяльную на-
зву — “вайна кактэйляў”. Гэтая 
вайна працягвалася два гады. У 
2005 годзе Гавана дала задні ход: 
шэраг апазіцыянераў папрасілі з 
рэчамі на выхад. Аднак Брусель 
патрабаваў вызвалення ўсіх, хто 
быў арыштаваны летам 2003-га. 

І вось цяпер нечаканы пада-
рунак для Гаваны. 

Каментатары лічаць, што 
галоўным чыннікам у рашэнні 
стала роля Мадрыда, які тра-
дыцыйна мае інтарэсы ў былой 

калоніі. У кулуарах ЕС іспанцы 
сфармавалі нейкае лобі за адме-
ну санкцый. 

Самі еўрапейцы ў апраўданне 
кажуць, што яны проста жадаю-
ць даць кубінскаму кіраўніцтву 
нейкі сігнал падтрымкі асця-
рожных рэформаў, якія пачаліся 
ў краіне з прыходам да ўлады 
Рауля Кастра. 

Нагадаем, што за год з таго 
часу, калі Фідэль злёг з хваро-
бай страўніка ў ложак, Рауль 
унёс некаторыя карэктывы ў 
палітычны курс. Напрыклад, 
Гавана пагадзілася падпісаць 
некаторыя дамовы ААН, якія 

тычацца правоў чалавека. Пры 
гэтым напярэдадні падпісання 
сам Фідэль нават пад капельні-
цай актыўна выступаў супраць 
такога кроку: яму не падабаліся 
пункты ў тэксце дамовы, якія 
гарантуюць кубінцам правы 
на прыватную ўласнасць і фар-
маванне вольных прафсаюзаў. 
Акрамя таго, Рауль пачаў пасту-
повую прыватызацыю дзярж-
маёмасці. У СМІ таксама трохі 
адкруцілі гайкі. Як бачым, нейкі 
прагрэс ёсць, і, магчыма, гэта 
заслугоўвае падтрымкі.

З гэтым радыкальна не згод-
ныя амерыканцы. Адказны за 
палітыку ў рэгіёне чыноўнік 
адміністрацыі Буша-малодша-
га кажа, што “адмена санкцый 
не паскорыць ход рэформаў, а 
дасць рэжыму глыток паветра”. 
Афіцыйны Вашынгтон таксама 
заявіў, што будзе настойваць на 
тым, каб Еўропа і ЗША і далей 
праводзілі сінхронную палітыку 
ў дачыненні Кубы. 

Цікавай была рэакцыя ў са-
мой Кубе на рашэнне ЕС. Фідэль 
адказаў гнеўным артыкулам 
пра рашэнне ЕС (апошнім часам 
барбуда вядзе ўласную калонку 
на старонках органа кубінскай 
кампартыі “Гранма”). Галоўны 
лейтматыў фідэлеўскага опусу 
— ЕС сам вінаваты ў канфран-
тацыі з Кубай, чыё кіраўніцтва 

было і застаецца перакананым 
у тым, што ніякіх дысідэнтаў у 
турмах краіны няма. Ёсць вы-
ключна злачынцы.

Што да апазіцыянераў, яны 
вельмі незадаволеныя навінамі 
са старога кантыненту. Калі па 
Гаване пайшлі гуляць плёткі 
пра тое, што Брусель гатовы 
аднавіць нармальныя стасун-
кі, кастрафобы звярнуліся на 
адрас усіх еўрапейскіх дыпла-
матаў, якія працуюць на Кубе, 
з адкрытым лістом пад назвай 
“Павестка дня для пераменаў”. 
Аўтары ліста нагадвалі, што 
на сённяшні дзень у кубінс-
кіх турмах сядзіць 200 асобаў, 
якіх міжнародная супольнасць 
лічыць палітвязнямі. Сярод іх 
пяцьдзесят, якія былі кінутыя 
за краты падчас сумнавядомай 
зачысткі 2003-га. 

Дысідэнты маюць надзею на 
групу краін, якія трымаюцца 
жорсткай лініі адносна Гаваны. 
Прага патрабавала ад кіраўнікоў 
ЕС, каб падчас любых будучых 
перамоваў з Гаванай абавязко-
ва ўздымалася тэма палітыч-
ных вязняў. Міністр замежных 
спраў Швецыі Карл Білдт быў 
яшчэ больш просталінейным: 
“Мы кажам, што маем справу з 
аўтарытарным рэжымам, і мы 
патрабуем адкрыта: патрэбны 
дэмакратычныя змены”. Такую 
ж пазіцыю заняла Германія.

Магчыма, апазіцыя бачыць 
сітуацыю ў занадта чорных 
фарбах. Важна адзначыць, што 
ў пастанове ЕС прысутнічае 
вельмі важны пункт: рашэнне 
пра адмену санкцый уступіць у 
сілу толькі праз год, пры ўмове, 
што на карыбскім востраве на 
той момант не будзе больш палі-
тычных вязняў. Канчатковае ра-
шэнне на гэты конт на сустрэчы 
дырэктараў еўрапейскіх МЗС 
будзе прынята толькі праз год. 

Можа казаць пра тое, што 
рашэнне ЕС больш нагадвае 
нейкую дэкларацыю пра наме-
ры, чым сапраўдную адмену 
санкцый. 

Адзіным канкрэтным на-
ступствам рашэння еўрапейцаў 
стала яшчэ большая актуаліза-
цыя паліталагічных даследаван-
няў пра феномен палітычных 
адліг у аўтарытарных краінах 
і рэакцыю на іх міжнароднай 
супольнасці. 

АЎСТРАЛІЯ

Аўстралійская паліцыя высунула абвінавачванні ў кіраванні ў нецвяро-
зым стане мужчыне, які заснуў у інваліднай калясцы на дарозе. 

Інцыдэнт адбыўся каля курортнага горада Кэрнс. Мужчына спыніў сваю 
каляску з маторам такім чынам, што перашкаджаў праезду машын. 

Паліцыянты, якія прыехалі на месца, пабудзілі 63-гадовага інваліда і 
прымусілі яго з’ехаць з дарогі. Пасля гэтага яны правялі тэст на алкаголь. 
Ён паказаў, што канцэнтрацыя алкаголю ў крыві мужчыны ў шэсць разоў 
перавышае дапушчальную норму. 

У пачатку ліпеня адбудзецца суд, уладальніку інваліднай каляскі пагра-
жае штраф, інфармуе Associated Press.

ЕЎРАПЕЙСКІ САЮЗ
Летняя сесія Парламенцкай асамблеі Савета Еўропы (ПАСЕ) пачала 

сваю працу ў панядзелак у Страсбургу. Галоўным пытаннем, якое будзе 
абмеркавана, з’яўляецца сітуацыя з дэмакратыяй у Еўропе. 

Даклад “Пра стан дэмакратыі ў Еўропе” падрыхтаваў віцэ-прэзідэнт ПАСЕ, 
украінскі дэпутата Сяргей Галаваты. Ён узначальвае маніторынгавы камітэт, 
які адсочвае выкананне дзяржавамі-сябрамі Савета Еўропы іх абавязацель-
стваў у галіне дэмакратычнага будаўніцтва і правоў чалавека. 

Таксама ў рамках сесіі можа быць прынята рашэнне пра будучы даклад 
у справе галадамору ў СССР 1930-х гадоў. Некаторыя ўкраінскія палітыкі 
лічаць галадамор генацыдам супраць украінскага народа і ўскладаюць 
адказнасць за гэта на Маскву. 

ГЕРМАНІЯ 
Музей “халоднай вайны” з’явіцца ў Берліне. Яго адкрыюць каля колішняга 

кантрольна-прапускнога пункту “Чэкпойнт Чарлі”.
Менавіта там, паміж Усходнім і Заходнім Берлінам, вартавыя армій саюзнікаў 

рэгістравалі, пачынаючы з 22 верасня 1961 года, служачых амерыканскіх, брытан-
скіх і французскіх узброеных сілаў перад іх паездкай у “савецкую” частку горада. 

Сярод тых, хто пагадзіўся аказаць падтрымку ў стварэнні музею, — экс-
прэзідэнт СССР Міхаіл Гарбачоў, былы прэзідэнт Чэхіі Вацлаў Гавэл, экс-
прэм’ер Польшчы Уладзіслаў Барташэўскі, былы прэм’ер-міністр Германіі 
Ганс-Дзітрых Геншар і былы амбасадар ЗША ў Германіі Джон Корнблюм.

УКРАІНА
Забаронены ў Беларусі фільм рэжысёра Андрэя Кудзіненкі “Акупацыя. 

Містэрыі” пакажуць 1 ліпеня ў кіеўскім арт-цэнтры “Я Галерэя”.
Нагадаем, фільм складаецца з трох навелаў пра савецкі партызанскі 

рух часоў нямецкай акупацыі ў Беларусі. У свой час ён выклікаў сапраўдны 
скандал, і пасля працяглых дыскусій было вырашана не выдаваць пракат-
нага пасведчання на карціну.

ТУРЦЫЯ
Ад 24 да 72 гадоў турмы пагражае ўкраінскаму хакеру Максіму Ястрэмс-

каму, затрыманаму летась у турэцкім горадзе Анталья. Яго абвінавачваюць 
у кібермахлярстве. 

Першапачатковую інфармацыю праваахоўныя органы Турцыі атрымалі 
ад спецслужб ЗША, якія раней аб’яўлялі ўкраінца ў міжнародны вышук. 

У прыватнасці, амерыканцы абвінавачваюць хакера ў тым, што ён неза-
конна зарабіў каля 10 мільёнаў долараў і размясціў грошы ў 13-ці банках 
розных краін. Толькі ў Турцыі да ўкраінскага хакера маюць прэтэнзіі 12 
банкаўскіх структур.

ПОЛЬШЧА
У Варшаве літаральна за некалькі гадзін быў цалкам распрададзены ўвесь 

тыраж скандальнай кнігі пад назвай “Служба бяспекі і Лех Валенса”. Яе аўтары 
— гісторыкі Славамір Ценкевіч і Пётр Гантарчык — сцвярджаюць, што былы 
прэзідэнт Польшчы і стваральнік “Салідарнасці” ў пачатку 70-х гадоў быў таемным 
інфарматарам польскай службы бяспекі, і нават атрымліваў за гэта грошы. 

Сам легендарны барацьбіт Валенса адмаўляе ўсё высунутыя супраць яго 
абвінавачвання і кажа, што яго спрабуюць абылгаць. Ён мае намер падаць 
у суд на аўтараў кнігі, а таксама на Леха Качыньскага, які заявіў у адным з 
інтэрв’ю, што Валенса быў агентам СБ пад псеўданімам “Болек”. 

У 2000 годзе лаўрэат Нобелеўскай прэміі міру і былы электрык мяцежнай 
Гданьскай суднаверфі ўжо быў апраўданы судом ад падобных абвінавачван-
няў, хоць сам пасля прызнаў, што падчас аднаго з арыштаў быў змушаны 
падпісаць нейкую паперу. 

Аднак у архівах паліцыі ніякіх слядоў яго супрацоўніцтва не захавалася. 
Аўтары кнігі сцвярджаюць, што Валенса падчас прэзідэнцтва запытваў свае 
асабістыя справы, пасля чаго сляды кампрамату зніклі.

ІСПАНІЯ
Урад Іспанія скарачае дзяржаўныя выдаткі на 250 мільёнаў еўра ў 2008–

2009 гадах, але сацыяльныя артыкулы вырашана не чапаць. Гэтага патрабуе 
пагаршэнне сітуацыі ў эканоміцы, прызнаў глава кабінета міністраў Хасэ Луіс 
Радрыгес Сапатэра, які атрымаў другі прэм’ерскі мандат 100 дзён таму. 

Па прагнозу, сёлета тэмпы росту эканомікі Іспаніі складуць 1,6 працэнта. 
Летась па гэтым паказчыку краіна лідзіравала ў зоне еўра (3,8 працэнта). 
Іспанію душыць інфляцыя: у мінулым годзе яна дасягнула 2,7 працэнта, у 
гэтым жа абяцае быць у паўтара разы вышэй — 4,6 працэнта. 

Але рост спажывецкіх коштаў — не адзіная праблема. На працягу дзесятка 
гадоў іспанская эканоміка бурна развівалася за кошт будаўнічага буму. Сёння, 
ва ўмовах сусветнага крэдытна-іпатэчнага крызісу, будаўнічая індустрыя 
перажывае цяжкія часы. 

БІТТЭ, ШПРЭХАЦЬ 
НА ФЕНІ ПА 
ПРАВІЛАХ

Алег НОВІКАЎ

У патсдамскім універсітэце 
пачалася праца над зборнікам 
граматычных правілаў 
для тых, хто размаўляе на 
нямецкай фені. 

Мова ідзе пра гаворку, якую 
немцы называюць Kiezdeutsch. 
Kiezdeutsch — слэнг, жаргон, нешта 
падобнае да жаргону маладых жы-
хароў рабочых кварталаў нашых 
гарадоў. Усе, натуральна, чулі на 
вуліцы фразы кшталту: “Ты, шо, 
чувак, не сек? А ў бубен?” і г.д. 
Філолагі называюць гэту гаворку 
па-рознаму: слэнг, жаргон, феня…

Так ці інакш, паўсядзённая мова 
немцаў, асабліва маладых, вельмі 
далёка ад мовы Гётэ і Шылера. Для 
яе характэрна жахлівае спрашчэн-
не граматычных правілаў, запа-
зычанні з англійскай і іншых моў, 
ужыванне крымінальнай лексікі. 

Натуральна, ступень пашырэн-
ня гэткіх гаворак у Германіі вельмі 
розная.

Самай развітай, прынамсі вя-
домай, лічыцца г.зв. Kanak Sprak 
— жаргон, на якім размаўляе мо-
ладзь у турэцкіх кварталах нямец-
кіх гарадоў. Фактычна з інтарэсу 
грамадства да Kanak Sprak і па-
чаўся бум цікавасці да мовы вуліц 
і падваротняў. 

Тэрмін Kanak Sprak з’явіўся на-
прыканцы 80-х. Ферыдун Займаглу, 
немец турэцкага паходжання, так 
назваў сваю кнігу. У перакладзе: 
“Гавораць канакі”. Канакі — абары-
гены Новай Каледоніі, аднак гэта 
назва часта ўжываецца ў Еўропе 
для абазначэння эмігрантаў з поўд-
ня. Кніга ўяўляла сабой зборнік 
24-х інтэрв’ю з маладымі туркамі, 
якія жывуць у гарадах Германіі. 
Пры гэтым пісьменнік вырашыў 
не карэктаваць мову, на якой гава-
рылі суразмоўцы. У тых, хто шануе 
нямецкую мову, тэксты маналогаў 
персанажаў кнігі здольны выкліка-
ць шок. Гэта дзікі моўны кактэйль. 
Тым не менш, кніга мела поспех і 
спарадзіла сапраўдную культур-
ную індустрыю вакол Kanak Sprak. 
На Kanak Sprak пачалі спрабаваць 
пісаць кнігі. Самым экзатычным 
следствам буму папулярнасці 
Kanak Sprak стала нечаканая заява 
групы маладых немцаў левых пог-
лядаў. Яны абвясцілі пра пераход 
у нацыю канакаў (тых, хто гаворы-
ць на Kanak Sprak) з-за таго, што 
нямецкая буржуазная культура іх 
дастала. Перабежчыкі існуюць да 
гэтага часу, і нават выдаюць свой 
часопіс “Kanak Attak”. 

Палеміка вакол Kanak Sprak 
дала штуршок росту цікавасці да 
няправільных гаворак. І вось нарэш-
це на днях у Германіі з’явілася 
нават акадэмічная праграма па 
вывучэнню Kiezdeutsch. 

Са слоў кіраўніка праекту Хайке 
Байсэ, у навукоўцаў было некаль-
кі задач. Першая — рэабіліта-

ваць блатную гаворку ў вачах 
філолагаў, якія традыцыйна лі-
чаць Kiezdeutsch пагрозай для 
літаратурнай мовы. “Kiezdeutsch 
не толькі прымітывізацыя грама-
тыкі, аднак і стыхійная народная 
лабараторыя накірункаў палемікі 
наконт граматычных правілаў”, 
— цвердзіць Хайке. 

Другая задача — абараніць са-
цыяльную групу, прадстаўнікі якой 
ужываюць жаргон. У нямецкім 
грамадстве, як і ў нашым, дарэчы, 
папулярны міф, што на жаргоне 
размаўляюць дурні або асобы, звя-
заныя з крыміналам і гвалтам. 

Нарэшце, навуковец хоча да-
весці, што “феня” — арыгінальны 
прадукт развіцця нямецкага гра-
мадства. Справа ў тым, што пасля 
з’яўлення культуры Kanak Sprak 
нямецкія правыя радыкалы ўзня-
лі лозунг пра тое, што імігранты 
нясуць з сабою калі не крымінал 
і беспрацоўе, то дакладна пагрозу 
для мовы, ператвараючы яе ў ней-
кую трасянку. 

Нарэшце, самы правакацыйны 
тэзіс Хайке Байсэ: на базе Kanak 
Sprak сфармавалася свая субграма-
тычная сістэма. Спалучэнне слоў 
прывяло да фармавання новых 
устойлівых лексічных адзінак. 
Гэтыя словы ў сказе выкарыстоў-
ваюць у іншай ролі, што ў выніку 
часта мяняе сэнс сказу. Патрэбны 
граматычны падручнік, каб можна 
было даследаваць накірункі развіц-
ця жаргону. Гэта таксама азначае 
стварэнне сваёй літаратурнай 
культуры.

Тэзісы Байсэ выклікалі шмат 
крытыкі. Перш за ўсё, гэты жаргон 

гістарычна сфармаваўся сярод 
простай рабочай моладзі, для якой 
характэрны культ гвалту і трады-
цыйнае ўяўленне пра ролю мужчын 
і жанчын у грамадстве. 

Гэты момант лепш за ўсё 
праілюстраваць на прыкладзе тых 
жа постсавецкіх моладзевых суб-
культур. На моладзевых тусоўках, 
напрыклад, нармальна называ-
ць жанчыну “жаба”. Відавочна, 
нямецкім феміністкам будзе не 
вельмі прыемна, калі іх пачнуць 
на публіцы называць адпаведнымі 
словамі. Не будуць у захапленні і 
прадстаўнікі ўплывовай у Германіі 
фракцыі сексуальных меншасцяў, 
для абазначэння якіх працоўная 
моладзь прыдумала шмат агідных 
слоў. Не кажучы ўжо пра тое, што 
ў Kiezdeutsch слова “габрэй” вы-
карыстоўваецца для негатыўнай 
ацэнкі той ці іншай асобы. Такія 
рэчы ў Германіі наўрад ці прой-
дуць. 

Байсэ ў апраўданне кажа, што 
ўжываць словы кшталту “жаба” 
на адрас жанчын можа толькі 
чалавек, які свядома ненавідзіць 
фемінізм. А нармальныя людзі 
ніколі сябе такога не дазволяць. І 
ўвогуле, іншай альтэрнатывы, як 
прызнанне і легалізацыя слэнгу, 
няма. Ва ўсіх мовах назіраецца 
тэндэнцыя да спрашчэння грама-
тычных правіл. Народ без усякіх 
філолагаў ужо пачаў ствараць 
новую граматыку, а акадэмікам 
праз нейкі час давядзецца толькі 
прызнаць гэты факт і ўвесці яго ў 
навуковую сістэму. Галоўнымі ж 
дэміургамі мовы заўтрашняга дня 
ёсць тыя самыя пацаны з раёнаў. 

ЭМАМАЛІ РАХМОНАЎ

Калі верыць чуткам, якія з’явіліся 
ў заходняй прэсе, у сям’і прэзі-

дэнта Таджыкістану адбываюцца 
жудасныя рэчы. На днях сын прэзі-
дэнта застрэліў дзядзьку. Салід-
ная нямецкая газета Frankfurter 
Allgemeine прыводзіць наступную 
версію падзей: нябожчыка звалі 
Хасан Садулоеў. Ён быў кіраўніком 
“Арыент-банку”,  на які пак лала 
вока дачка Рахмонава. Аднак сваяк 
аддаваць банкаўскую ўстанову не 
захацеў. Пачалася сварка, сведкам 
якой быў старэйшы сын прэзідэнта 
Рустам. Хлопец быццам быў “пад кайфам” і неадэкватна адрэагаваў на 
сітуацыю — стрэліў банкіру ў шыю. Самі ўлады ніяк не каментуюць 
чуткі наконт таго, што Хасан Салудоеў памёр ад рукі родзіча. Чыноўнікі 
кажуць завучаную фразу: “Спадар Салудоеў у доўгатэрміновай каман-
дзіроўцы”. Каб неяк развеяць чуткі, па тэлевізару паказалі чалавека, 
падобнага да Салудоева, аднак гэта выклікала яшчэ больш падазрэнняў. 
Тыя, хто ведаў кіраўніка “Арыент-банку”, кажуць, што на экране быў не 
ён, а яго брат-блізнюк. Чым скончыцца гэта гісторыя, цяжка сказаць. 
Эксперты кажуць пра новы віток кланавых войнаў у Сярэдняй Азіі, калі 
лінія канфлікту з-за апетытных шматкоў гаспадаркі пачынае праходзіць 
паміж членамі адной і той жа сям’і. 

ДАНІЭЛЬ АРТЭГА

Галоўным палітычным 
ворагам Артэгі ,  бы-

лога лідэра сандынісц-
кай рэвалюцыі, а зараз 
дэмакратычна абранага 
прэзідэнта Нікарагуа, стаў 
не які-небудзь кансерва-
тыўны палітык, а былы 
та в а р ы ш  п а  б а р а ц ьб е 
супраць дыктатуры Са-
мосы і атрадаў контрас. 
Мова пра Дору Марыю 

Тэлез, якая ўвайшла ў айчынную гісторыю пад мянушкай “Камандантэ 
нумар 2”. Дора ў далёкім 1978 годзе асабіста павяла атрад паўстанцаў 
на штурм прэзідэнцкага палацу Самосы. З тых часоў шмат што змяніла-
ся. Даніэль Артэга і былыя калегі па антыімперыялістычнаму фронту 
пасварыліся. Дора, якая пасля перамогі сандыністаў займала пасаду 
міністра абароны здароўя, яшчэ напрыканцы 90-х паклала на стол білет 
Сандынісцкага фронту нацыянальнага вызвалення. Больш таго, каб 
змагацца за ідэі Сандына, яна стварыла сваю партыю — Сандынісцкі 
фронт нацыянальнага аднаўлення. Сёння Артэга ва ўладзе, аднак 
яго рэйтынг падае. Затое ў Артэгі застаўся адміністратыўны рэсурс. 
На днях выбарчая камісія, якая фармуецца з сандыністаў, пазбавіла 
партыю Доры рэгістрацыі, знайшоўшы ва ўстаўных дакументах нейкія 
фармальныя зачэпкі. Вулічныя пратэсты прыхільнікаў партыі Доры 
пакуль не мелі эфекту. У такой сітуацыі Дора вырашыла абвесціць 
галадоўку. Галадоўка цягнецца ўжо другі тыдзень, аднак Артэга ўпарта 
ігнаруе дэмарш Доры. 

ІВА САНАДЭР

Прэм’ер Харватыі ніколі на-
ват не думаў, што яго кабінет 

можа апынуцца на мяжы развалу 
з-за рок-музыкі, а дакладней, з-за 
рок-спевака па мянушцы Томсан. 
Томсан вядомы ў Харватыі як спявак 
патрыятычных песняў, тэксты якіх 
балансуюць на мяжы прапаганды 
расізму, антысемітызму і подзвігаў 
сяброў партыі Усташа (харвацкія 
калабарацыяністы часоў другой 
сусветнай). Пасля таго, як зборная 
Харватыі перамагла ў першым мат-
чы ў чэмпіянаце Еўропы, галоўны 
трэнер Біліч уключыў для сваіх 
падапечных запісы Томсана. Пазней 
ён прызнаў, што за кошт фашысцкіх 
песняў хацеў узняць баявы дух гульцоў. Гэтая навіна выклікала крытыку 
з боку еўрапейскіх СМІ, аднак куды большы рэзананс мела на радзіме 
Біліча. Справа ў тым, што напярэдадні Томсан даў канцэрт для 60000 
сваіх фанаў, і зноў выкарыстаў яго для антысеміцкіх заяў. На фоне навін 
з Вены ігнараваць выхадкі Томсана было ўжо немагчыма. Кіраўнік палі-
цыі Заграбу Іосіф Гаспарач быў вымушаны распачаць супраць Томсана 
справу за прапаганду расізму. Аднак ужо на наступны дзень яго адправілі 
ў адстаўку. Гэта дала козыры апазіцыі, якая бачыць ва ўчынках паліцыі 
намер уладаў выратаваць Томсана ад пакарання. Апазіцыя гучна патра-
буе адстаўкі дырэктара МУС. Апошні, у сваю чаргу, кажа, што Гаспарача 
звольнілі з-за псіхічнай хваробы, на якую ён пакутуе ўжо два гады. Цяпер 
усе чакаюць, як пракаментуе звальненне Гаспарача сам Санадэр. Ад 
гэтых словаў будзе залежыць лёс цяперашняга кабінету. 

Язэп ПАЛУБЯТКА

Авантурыст, інтрыган, змагар 
за Бацькаўшчыну… Пасля 
прачытання шматлікіх 
публікацый у польскім, 
расійскім і беларускім друку 
ні адно з вышэй згаданых 
вызначэнняў я не стаўлю на 
першае месца. Ясна адно: 
Булак-Балаховіча — 
гістарычная асоба. Ён прайшоў 
свой пакутлівы шлях ваяра 
за чужыя інтарэсы, перш 
чым усвядоміў неабходнасць 
змагання за незалежнасць 
свайго краю, якая яму 
бачылася праз змаганне 
супраць бальшавікоў.

Паходжанне
Станіслаў-Марыя Булак-Бей-

Балаховіч нарадзіўся ў 1883 годзе 
ў вёсцы Мейшты пад Віцебскам 
і мае татарскія карані, хаця ба-
цькі былі каталікамі. Пра сап-
раўднае паходжанне сведчыць 
толькі метрычны “Бей” ды не 
тыповы для беларусаў скуласты 
твар. Прыстаўка “Булак” — мя-
нушка, што азначае “чалавек, 
якога вецер носіць”. Аднак сам 
Балаховіч у адных афіцыйных 
паперах (паслужны вайсковы 
спіс) сцвярджаў, што ён паходзіў 
з сялян Ковенскай губерніі, у ін-
шых — са збяднелага шляхецкага 
роду. Акрамя Станіслава, у сям’і 
нарадзілася яшчэ шэсць дзяўчат 
і сын Юзаф. 

Станіслаў Булак-Бей-Бала-
ховіч скончыў агранамічную 
школу. Працаваў бухгалтарам, 
упраўляючым маёнткам.

Адчайны рубака
1914 год стаў пераломным у лёсе 

Станіслава. У часе першай сусвет-
най вайны зброя дала шырокую 
дарогу тым, хто не меў магчымасці 
рэалізаваць сябе іншым чынам. 
Добраахвотнікаў пакласці галовы 
“За веру, цара і Айчыну” было не 
злічыць. У гэткім парыве Станіслаў 
і Юзаф Балаховічы запісваюцца ў 
2-гі уланскі Курляндскага імпера-
тара Аляксандра II полк. 

У лістападзе 1915 года Станіслаў 
быў камандзіраваны ў спецыяль-
нае партызанскае падраздзяленне 
пры штабе Паўночнага фронту ў 
якасці камандзіра эскадрона. Гэта 
падраздзяленне пад камандаван-
нем Пуніна ажыццяўляла дзёрзкія 
вылазкі ў тыл немцаў (у раёне 
Рыгі), за якія яно было названа 
“рыцарамі смерці”.

За германскую кампанію нейма-
верны рызыкант і герой Булаховіч 
быў тройчы адзначаны салдацкім 
георгіеўскім крыжам і яшчэ шасцю 
ардэнамі. 

Напрыканцы 1917 года, калі сал-
даты стаміліся ад вайны і распачалі 
добраахвотную дэмабілізацыю, 
конная сотня штаб-ротмістра Бала-
ховіча засталася баяздольнай. 

Чырвоны Балаховіч
Напачатку 1918 года Булак-Ба-

лаховіч у якасці чырвонага каман-
дзіра са сваім падраздзяленнем 

стрымліваў наступ нямецкіх вой-
скаў ля Пскова. Настойліва прапа-
ноўваў бальшавікам утварэнне пад 
сваім кіраўніцтва чырвонай коннай 
брыгады, якая б дзейнічала ў тыле 
немцаў на Беларусі. Толькі ў канцы 
мая яму дазволілі сфармаваць Луж-
скі партызанскі конны полк. І тут 
Станіслаў Балаховіч адстаяў свой 
прынцып — быць незалежным. Усе 
гісторыкі сведчаць, што па загаду 
Троцкага яго вайсковая частка “не 
падлягала кантролю ваеннага 
камісара”. 

Белы Балаховіч
У верасні 1918 года немцы перад 

адыходам далі дазвол на фар-
маванне рускіх добраахвотных 
частак (Паўночная армія). Ужо 

на пачатку лістапада са сваім 
падраздзяленнем у 500 шабель і 
пры поўным узбраенні Балаховіч 
пераходзіць пад сцягі Асобнага 
Пскоўскага добраахвотнага кор-
пуса (Пскоўская армія).

Гэты ўчынак Балаховіча даслед-
чыкі тлумачаць па-рознаму: не-
задавальненнем бальшавіцкай 
продразвёрсткай, інтрыгамі чы-
рвоных камісараў, немагчымасцю 
рэалізаваць сябе ў якасці камандзі-
ра. Камандаванне Паўночнага кор-
пуса захавала атрад з Балаховічам 
на чале.

Неўзабаве бальшавікі захапілі 
Пскоў. Корпус, у складзе якога 
ваяваў полк Балаховіча, адышоў 
на тэрыторыю Эстонію. У гэты час 
Станіславу прысвойваецца званне 
падпалкоўніка. За ўдалую парты-
занскую вылазку на базу Чудскай 
чырвонай флатыліі, дзе здабыткам 
сталі значныя трафеі, Балаховіч 
атрымаў званне палкоўніка. У 
другой палове мая 1919 года Паў-
ночная армія распачынае наступ 
на Петраград. Войскі Балаховіча 
хутка авалодалі Гдовам і Псковам. 
Тут яму была арганізавана ўрачыс-
тая сустрэча. Летам Балаховіч ужо 
стаў генерал-маёрам. 

Ім былі ўведзены адкрытыя 
павешанні бальшавікоў і кры-
мінальных злачынцаў. На такіх 
экзекуцыях звычайна прысутні-
чаў ён сам ды ў канцы вынясення 
прысуду звяртаўся да гараджан: 
“Калі гэты чалавек не вінаваты, 
то няхай хто-небудзь заступіцца за 
яго”. Жадаючых не знаходзілася. 
“Не хачу, — тлумачыў Балаховіч, 
— каб мяне вінавацілі, што забіваю 
ў вязніцы патаемна”. Публічныя 
павешанні былі спынены пасля 
пратэсту прадстаўнікоў Антанты. 

Ёсць звесткі, што збор ахвяра-
ванняў для арміі Балаховіч пра-
водзіў пад прымусам, а таксама 
меў дачыненне да друку фальшы-

вых грошай. Гэта ўсё і паслужы-
ла прычынай напружаных ад-
носін паміж ім і камандаваннем 
Паўночнага корпуса генераламі 
Радзянкам і Юдзенічам. У гэтай 
барацьбе за лідэрства Балаховіч 
скарыстаў свае добрыя стасункі з 
кіраўніком англійскай місіі Гофам 
і эстонскім галоўнакамандуючым 
Лайданерам. 

Нягледзячы на тое, што 19 жніў-
ня Балаховіч быў прызначаны 
камандзірам 2-га корпуса Паўноч-
на-Заходняй арміі, супрацьстаянне 
ўзмацнялася. Кожны з удзельні-
каў канфлікту праз кампрамат 
намагаўся атрымаць падтрымку 
місіі. Радзянка і Юдзеніч таемна 
рыхтавалі арышт непаслухмянага 
камандзіра. 

Тры палкі і два браневікі ак-
ружылі яго штаб у Пскове. У гэты 
час чырвоныя перайшлі ў наступ, 
таму ўсе вайсковыя часткі Бала-
ховіча былі кінуты на фронт. У 
ноч на 23 жніўня Булак-Балаховіч 
і некаторыя з яго штаба і асабістай 
сотні былі арыштаваны. 

Аднак Балаховіч з невялікім ат-
радам адданых яму людзей хітрас-
цю ўцёк з-пад хатняга арышту. Яго 
байцы сыходзяць з лініі фронту. 
Тое ж робяць і эстонскія вайсковыя 
адзінкі, што трымалі пад Псковам 
фронт супраць чырвоных. Здача 
Пскова — цана канфлікту. Разборкі 
ў стане камандавання белых пра-
цягваліся. У Рэвелі людзі Балахові-
ча сумесна з эстонскай паліцыяй 
арыштавалі Юдзеніча. Скандал. 
Эстонскія ўлады выпускаюць Юд-
зеніча, але арыштоўваюць Бала-
ховіча. Новы скандал. Праз дзень 
у справу ўмяшалася англійская 
місія, і Станіслава выпусцілі.

Памкненні Бей-Балаховіча 
стаць камандуючым Паўночнай 
белай арміі скончылася нічым. 

Польскі Балаховіч 
Распачаўся новы этап жыцця 

Балаховіча. Але галоўны кірунак 
застаўся ранейшы — супраць 
бальшавікоў, супраць чырвоных. У 
1920 годзе Станіслаў ужо ў Войску 
Польскім, дзе ўзначаліў Асобую 
дыверсійную групу, непасрэдна 
падначаленую Галоўнаму каман-
даванню. Метады вядзення вайны 
засталіся тыя ж: рэйды па тылах 
чырвоных. У сярэдзіне лета група 
пераўтварылася ў Беларускую 
дывізію, якая налічвала чатыры 
пяхотных палкі і адзін конны. У 
гэты час між ім і кіраўніком Расій-
скага палітычнага савета Барысам 
Савінкавым было заключана па-
гадненне: Савінкаў падтрымлівае 
кандыдатуру Балаховіча на пасаду 
галоўнакамандуючага рускімі 

ўзброенымі сіламі ў Польшчы, 
а той прызнае яго палітычнае 
кіраўніцтва. 

Балаховіч зноў на кані. 29 верас-
ня 1920 года яго дывізія выходзіць 
у тыл чырвоным, разбівае запасны 
полк, захоплівае Пінск і штаб 4-й 
арміі.

Праз месяц пасля дамовы з 
Савінкавым была ўтворана Народ-
на-дабраахвотная армія (НДА), у 
якой налічвалася прыкладна 20 
тысяч байцоў. Нягледзячы на тое, 
што НДА была рускім войскам, 
Балаховіч катэгарычна адмовіўся 
прызнаць вярхоўнае камандаванне 
генерала Врангеля, а паколькі Пят-
люра быў у хаўрусе з Польшчай, 
падпісаў з ім дамову.

Беларускі Балаховіч
12 кастрычніка 1920 года паміж 

Польшчай і Расіяй было падпі-
сана пагадненне пра перамір’е. 
Згодна з ім, украінскія і рускія 
вайсковыя фармаванні павінны 
былі пакінуць тэрыторыю Поль-
шчы. Гэта значыла, што Бала-
ховіч, калі пажадае, можа весці 
баявыя дзеянні па-за тэрыторыяй 
Польшчы пад сваю адказнасць. 
На ваеннай нарадзе Балаховіч і 
Савінкаў выказаліся за правяд-
зенне наступальнай аперацыі 
на пазіцыі чырвоных да самай 
Масквы праз Палессе, уздоўж 
чыгункі. Быў створаны яшчэ ад-
зін вайсковы хаўрус з Беларускім 
палітычным камітэтам (БПК), 
вайсковую моц якога складалі 
атрады “Зялёнага дуба” на чале з 
Вячаславам Адамовічам (атаман 
Дзяркач). 

Наступленне распачалося 6 
лістапада і развівалася імкліва. 
10 лістапада былі ўзяты Мазыр і 
Калінкавічы. З захопам Мазыра 
было абвешчана “пра пачатак 
дзяржаўнага будаўніцтва Бела-
русі”. БПК — “вышэйшы дзяржаў-
ны орган”. Акрамя іншага, Бала-
ховіч у шале вайсковых поспехаў 
абвясціў сваю палітычную дак-
трыну: стварэнне Беларускай 
Народнай Рэспублікі, роспуск 
ураду Савецкай Беларусі, ураду 
БНР, які знаходзіўся ў Коўна. 

Гэта была другая неабдуманая 
авантура. Уяўленне незалежнай 
Беларусі і адстойванне яе межаў, 
напэўна, прыйшло спантанна. 
Ён змагаўся супраць беларускіх 
бальшавікоў і пераступіў ідэі 
стваральнікаў БНР, адрынуўшы 
іх урад. (Пазней урад БНР, які 
размяшчаўся ў Празе, запатра-
баваў суда над Балаховічам, як 
здраднікам беларускай ідэі). 
Адмовіўся Балаховіч і ад вайс-
ковага пагаднення з кіраўніц-
твам Слуцкага збройнага чыну 
і з іншымі асяродкамі супраціву 
бальшавікам. 

Тут жа, у Мазыры, ён пачынае 
фарміраванне Беларускай народ-
най арміі. 

Канец атаманства 
Неўзабаве бальшавіцкія вай-

сковыя падраздзелы сумесна з 
незалежным атаманам Шубам 
распачалі наступ на пазіцыі арміі 
Балаховіча. Ужо 21 лістапада астат-
кі падраздзелаў НДА пераходзяць 
польскую мяжу, і Балаховіч аддае 
загад усім, акрамя афіцэраў, разыс-
ціся. Сам атаман (як ён сябе часта 
называў) працягвае займацца ваен-
на-палітычнай дзейнасцю, аказвае 

падтрымку падраздзелам “Зялёна-
га дуба”. У казне арміі заставаліся 
значныя сродкі, і таму, як сведчаць 
відавочцы, у Варшаве афіцэры НДА 
вялі актыўнае рэстараннае жыццё. 
У 1921 годзе ўсе рускія вайсковыя 
часткі, у тым ліку рэшткі НДА, 
пераходзяць у падначаленне Палі-
тычнага рускага камітэта. Савінкаў 
дамогся, каб асноўныя фінансы 
НДА (яны ў той час складалі 230 
мільёнаў марак) перайшлі ва ўлас-
насць рускага камітэта. Гэта падар-
вала фінансавы стан Балаховіча. 
Назіраецца разрыў адносінаў між 
ім і Савінкавым. Апошні абвінавач-
вае атамана ў пагромах, якія чынілі 
яго салдаты. 

Ёсць сведчанні, што падчас гу-
таркі з Пілсудскім Савінкаў назваў 
Балаховіча бандытам. На што Піл-
судскі адказаў: “Так, бандыт, але не 
толькі бандыт, а чалавек, які сёння 
рускі, заўтра паляк, паслязаўтра 
беларус, яшчэ праз дзень — негр. 
Мы пра гэта ведаем… Ён ваюе з 
бальшавікамі…Таму наш саюзнік, 
будзь хоць неграм”.

З 1921 года Балаховіч — уладаль-
нік вялікага манежу ў Варшаве і 
прадавец чыстакроўных коней. 
У 1922 годзе ён займеў канцэсію 
на лесараспрацоўкі ў Белавеж-
скай пушчы, але, па сведчанню 
некаторых даследчыкаў, гэта ўсё 
было арганізавана дзеля аказання 
дапамогі змагарам за Беларусь з 
руху “Зялёны дуб”. Бальшавіцкая 
чэкісцкая агентура арганізавала 
некалькі замахаў на яго. У выніку 
быў забіты яго брат ды атручана 
некалькі коней і сабак. Сам Бала-
ховіч ацалеў. 

Надалей звесткі пра яго дзей-
насць робяцца супярэчнымі і не-
дакладнымі: працаваў у польскай 
разведцы, дапамагаў Пілсудскаму 
арганізаваць пераварот, у Іспаніі 
быў назіральнікам у Франка. Нават 
дакладная дата смерці яго не вядо-
мая. Па адных звестках, Станіслаў 
загінуў падчас баёў у верасні 1939 
года, па іншых — застрэлены пры 
нявысветленых абставінах у Вар-
шаве.

Замест эпілога
Сучаснікі характарызавалі 

Балаховіча як аматара жанчын. 
У яго было тры жонкі. Яны на-
радзілі яму пяць дачок і двух 
сыноў. У розныя перыяды жыцця 
ён называў сябе то атаманам, то 
бацькам. Зайздроснікі характа-
рызавалі яго “паўлінам сярод 
варон” і сцвярджалі, што меў 
“драпежны выраз твару”. Сучас-
нікі адзначалі яго вайсковую вы-
праўку, выключныя камандзір-
скія здольнасці, асцярожнасць, 
востры розум, але і схільнасць 
да пахвальбы. Нягледзячы на 
ўсе супярэчнасці характару, са 
Станіславам Булак-Балаховічам 
лічыліся і сябры і ворагі.

БУЛАК-БЕЙ-БАЛАХОВІЧ

�ПОВЯЗЬ ЧАСОЎ

Живите ж Сапегове вси в мно-

гие лета!

Ваша слава слыть будеть, 

покуль станеть света!

Подавайте ж потомъком, што 

маете з предъков!

Веже и ваших цных справ въвесь 

свет полон светъков.

А. Рымша

Сярод зорак беларускай гіс-
торыі Льву Іванавічу Сапегу на-
лежыць адно з найпершых месцаў. 
Сапраўды, ад часоў Рагвалода і да 
часоў навейшых ніхто не здолеў 
так канкрэтна і паслядоўна адстой-
ваць і сцвярджаць ідэю дзяржаў-
най незалежнасці Бацькаўшчыны, 
як ён. Уяўленне пра Радзіму, якая 
выгадавала і надала жыццёвых 
сілаў, як пра прастору між спрад-
вечных лясоў, рэк і азёраў, пра 
акрэсы існавання старажытнай і 
адметнай культуры са сваёй мовай 
і традыцыямі — вось погляд на 
матчыну зямлю канцлера Вялікага 
княства Літоўскага Льва Сапегі. 
І гэта не дзіўна, бо таленавітыя 
людзі заўсёды адчуваюць сваю 
існасць у часе, прасторы, культур-
ным асяроддзі.

Ад сакратара да канцлера
Будучы канцлер паходзіў са 

старажытнага роду аршанскіх 
баяр. Нарадзіўся ў радавым маёнт-
ку Астроўна (цяпер Бешанковіцкі 
раён Віцебскай вобласці). У юначыя 
гады Леў Сапега атрымаў бліску-
чую адукацыю. Малалетнім яго 
аддалі на выхаванне ў Нясвіжскі 
двор Мікалая Радзівіла Чорнага, 
які потым паслаў 13-гадовага юнака 
на вучобу ў Лейпцыгскі універсі-
тэт. Пасля вучобы ва універсітэце 
Леў Сапега дасканала авалодаў 
грэцкай, лацінскай, нямецкай і 
польскай мовамі, не кажучы пра бе-
ларускую. Ужо ў гады вучобы Льва 
Сапегу прыцягвалі філалагічныя 

і юрыдычныя навукі. Логіка мыс-
лення, бездакорная памяць і вы-
датнае веданне законаў дапамаглі 
яму выйграць судовую маёмасную 
справу ўласнага бацькі. Леў вы-
ступіў у ролі адваката. Даследчыкі 
адзначаюць, што не вядома, ці быў 
Іван Сапега правы, але, бліскуча 
выйграўшы справу, юнак звярнуў 
на сябе ўвагу караля і вялікага 
князя Стэфана Баторыя.

Праз юрыдычную дасведчанас-
ць і ўдзел у вайсковай кампаніі 
супраць Маскоўшчыны за вяртанне 
беларускіх земляў пачалася палі-
тычная кар’ера Льва Сапегі.

Падчас вайсковай выправы Леў 
Сапега за ўласныя сродкі сфарма-
ваў і ўзначаліў харугву. Акрамя 
таго, рабіў прапановы па ўдаскана-
ленню законаў дзяржавы. Ягонай 
першай дзяржаўнай прыступкай 
стала пасада сакратара Вялікага 
Княства, пасля — найвышэйшага 
пісара Дзяржаўнай Канцылярыі 
Вялікага Княства і, нарэшце, у 1589 
годзе — канцлера.

На ўзыходжанні па гэтай ад-
міністрацыйнай лесвіцы Леў Са-
пега праявіў сябе як умелы і прад-
бачлівы палітык.

На пасадзе пісара разам з Ас-
тафеем Валовічам і Кшыштафам 
Радзівілам Пяруном яны ўтвары-
лі Трыбунал Вялікага Княства 
— вышэйшы апеляцыйны гаспа-
дарчы суд.

Пасля заканчэння Лівонскай 
вайны Сапега ўзначаліў пасольства 
Рэчы Паспалітай у Маскве, дзе пад-
пісаў з царом Фёдарам Іванавічам 
мірнае пагадненне на 10 гадоў. 

Калі ў 1620-я гады ў ВКЛ увар-
валіся шведы, Сапега зноў стаў на 
абарону свайго краю і ўзяў удзел у 
ваенных дзеяннях, вылучыўшы на 
гэтыя справы значную частку сваіх 
уласных сродкаў.

З 1621 года Леў Сапега — віленскі 
ваявода, з 1625 года — гетман Вялі-
кага княства Літоўскага. Апошнія 

гады жыцця Леў Іванавіч правёў 
у Вільні, дзе актыўна займаўся 
ўпарадкаваннем архіваў Метры-
кі Вялікага княства Літоўскага 
(работу над рэестрамі дакументаў 
архіўнага збору ён распачаў яшчэ 
ў 1594 годзе). Памёр і пахаваны ў 
Вільні ў касцёле св. Міхаіла.

Вяршэнства закона
Вышэйшым дасягненнем жыц-

ця і працы Льва Сапегі, безумоў-
на, з’явіўся Статут Вялікага Княс-
тва, які быў падпісаны каралём і 
вялікім князем.

У прадмове да Статута Сапега 
пісаў: “Як казаў Цыцэрон, мы 
з’яўляемся нявольнікамі правоў 
для таго, каб карыстацца сва-
бодаю маглі… Народу сорамна 
права свайго не ведаць, асабліва 
нам, якія не чужою якою моваю, 
але ўласным правам запісанае 
маем”.

Статут быў унікальнай з’явай 
у тагачаснай еўрапейскай юрысп-
рудэнцыі. Нездарма на сённяшні 
дзень яго вывучаюць ва ўсіх 
еўрапейскіх універсітэтах на 
юрыдычных факультэтах.

Пра адметнасць статута 1588 
года гаворыць і тое, што ён  дзей-
нічаў на Беларусі 252 гады да 

адмены яго пры Мікалаі І. Актам 
яго скасавання канчаткова лікві-
давалася беларуская дзяржаўнас-
ць, і Беларусь ператварылася ў 
правінцыю Расійскай імперыі.

Эпоха Сапегі. Ідэі і 
практыка

Гісторыя Беларусі другой па-
ловы ХVI — пачатку ХVII стагод-
дзяў — эпоха Сапегі. Дзяржава 
трымалася на ім, як на казачным 
волаце. Адданы, самаахвярны 
патрыёт, мудры палітык, дыпла-
мат, ён быў яркім прадстаўніком 
беларускага Адраджэння.

Беларускае Адраджэнне — 
своеасаблівая з’ява. Найбольш 
інтэнсіўным яно было ў першых 
дзесяцігоддзях ХVI стагоддзя, у 
ранні “скарынаўскі” перыяд. У 
сярэдзіне стагоддзя яно відавочна 
зацьмяваецца рэфармацыйнымі 
плынямі (асабліва ў 60–70-х га-
дах). Ды з 70-х гадоў наноў успа-
лымняецца.

Гісторыя Беларусі не можа не 
ганарыцца імёнамі Францішка 
Скарыны, Яна Вісліцкага, Міко-
лы Гусоўскага, Андрэя Рымшы 
і, канешне, Льва Сапегі. Творы 
гэтых выдатных дзеячаў склалі 

залаты фонд літаратуры Беларусі 
ХVI стагоддзя. Гэты фонд багаты 
зместам і формамі, ідэямі, стыля-
мі, жанрамі. 

Адначасова Адраджэнне — гэта 
дэмакратызм, прыналежнасць да 
ідэяў паспольства, рэвалюцыя 
мыслення, пераацэнка духоўных 
каштоўнасцяў, паняццяў шчасця, 
свабоды, Бога, правоў і абавязкаў 
чалавека, самога чалавека, яго 
месца ў прыродзе і сусвеце. Гэта 
спавядаў і выхадзец з купецтва 
Францішак Скарына, і магнат, 
канцлер Вялікага княства Літоўс-
кага Леў Сапега.

Леў Сапега прытрымліваўся 
думкі, што ўсёдазволенасць так-
сама караніцца ў дэмакратызме, 
гуманізме з яго ўвагай да кожнага 
чалавека любога сацыяльнага 
стану. Але, калі браць гісторыю 
Вялікага княства Літоўскага, то 
тут найперш панавала феадаль-
на-магнацкая, а затым шляхец-
кая ўсёдазволенасць, славутыя 
шляхецкія вольнасці.

Вялікі гуманіст Сапега вольнас-
цям супрацьпастаўляў законнасць. 
Мы можам гаварыць аб “скарыніз-
ме”, маючы на ўвазе ідэал чалаве-
ка дасканалага, яго сцвярджэнне 
агульначалавечых прынцыпаў 

маралі, і аб “сапежызме” — маю-
чы на ўвазе падпраўку законаў і 
рэгуляванне законнасці. Яны былі 
інспіраваны прагай адраджэнскай 
справядлівасці. Сарцавінаю ідэй 
Скарыны і Сапегі быў гуманізм, 
чалавекалюбства, прыярытэт 
чалавека і агульначалавечых ду-
хоўных каштоўнасцяў.

У час сярэднявечча чалавек 
быў пад Богам, а ў Адраджэнні 
— чалавек поруч Бога, з Богам. 
Адсюль і культ чалавека. Лічы-
лася, што ўсе праявы прыроды і 
жыцця могуць служыць і павін-
ны быць крыніцаю асалоды і 
дасканаласці.

Таму працай над ІІІ Статутам 
ВКЛ Леў Сапега сцвярджае роў-
насць і раўназначнасць чалавека 
і Бога, чалавека і прыроды, а 
таксама чалавека і грамадства, 
чалавека і дзяржавы. Чалавек у 
грамадстве, у дзяржаве — інды-
відуальнасць, асоба, годнасць, 
Яго Вялікасць Чалавек. Не ён 
для дзяржавы, дзяржава — для 
яго, яе законы — для яго, як усё, 
што ёсць у народа, у грамадства, у 
свету ўсяго — таксама належнас-
ць яго, чалавека, рацыяналіста, 
грамадзяніна, змагара, філосафа, 
мастака, творцы і працаўніка. 

Льва Сапегу мы можам на-
зваць выразнікам рыцарска-феа-
дальнага патрыятызму Вялікага 
княства Літоўскага, як дзяржавы, 
і літвінаў-беларусаў, як народа.

Актуальнасць Сапегі
Прыстойны чалавек у любыя 

часы хоча жыць у Айчыне ў 
поўнай бяспецы, ні з кім не біц-
ца, не сварыцца, і каб яго ніхто 
не зняславіў ці не пакалечыў 
або не паквапіўся на яго дабро. 
Іншаму не будзе абавязаны такі 
чалавек, адно толькі закону, пад 
аховай якога ён жыве спакой-
на, не адчуваючы над сабой ні 
гвалту, ні паклёпу. Таму мэтай 
“рацыянальных” Адраджэнскіх 
законаў з’яўляецца падтрыманне 
ў грамадстве такога становішча, 
каб кожны мог захоўваць у не-
парушнасці добрае імя, здароўе, 
маёмасць і не цярпець з боку 
іншых ніякай шкоды.

Асаблівай думкай, на мой 
погляд, з’яўляецца меркаванне 
Льва Сапегі пра тое, што “і сам 
гаспадар, пан наш, аніякай ты-
раніі над намі ўжываць не можа, 
адно толькі столькі, колькі яму 
права дазваляе”.

Нават у наш час не заўсёды 
дзейнічае гэта правіла. Напэўна, 
таму так часта ў жыцці сустра-
каешся з несправядлівасцю, гіпе-
руладай, прыніжэннем чалавека. 
Бачачы такое, робіцца сорамна 
і прыкра. Але беларускі харак-
тар не дазваляе нам не верыць 
у лепшае. Прыйдуць часы, калі 
справядлівасць будзе асновай 
жыцця.

Я згодзен з Львом Сапегам у за-
кліку шанаваць, вучыць, любіць 
родную мову. Нездарма кажуць: 
“Народ жыве да таго часу, пакуль 
гучыць яго мова”.

Статут ВКЛ, адрэдагаваны 
Львом Сапегам, не страціў з га-
дамі актуальнасці. Як гаварыў 
Сапега: “Я на патрэбу жыхароў 
нашых і на карысць дзяржавы 
адважыўся, не шкадуючы сваіх 
выдаткаў, сістэматызаваць зако-
ны і надрукаваць іх, каб потым 
кожны мог, калі захоча, мець іх 
пад рукамі”.

Думаючы пра спадчыну і дзей-
насць Льва Сапегі, прыходзіш 
да высновы, што ХVI стагод-
дзе — “залаты век” у гісторыі 
беларускай зямлі. Колькі ўжо 
прамінула стагоддзяў, але эпоха 
беларускага Адраджэння — вян-
чальны пярсцёнак, які дадзены 
на вечнасць і неўміручасць.

Беларусь XVI стагоддзя нарад-
зіла слаўных сыноў — патрыётаў, 
рыцараў, герояў. У складаны час 
давялося жыць Льву Сапегу, ён 
мусіў мірыцца з суровай сацы-
яльна-палітычнай рэчаіснасцю, 
магчыма, не без ваганняў і ўнут-
ранага болю палагоджваць з ёй 
свае асветніцка-гуманістычныя 
ідэалы. Леў Сапега, безумоўна, 
быў прадстаўніком і выразнікам 
інтарэсаў свайго асяроддзя. Але 
яго дзейнасць аб’ектыўна спры-
яла развіццю і ўмацаванню на 
Беларусі прагрэсіўнай свецкай 
сацыяльна-палітычнай думкі.

375 год таму, 7 ліпеня 1633 года, у Вільні падчас урачыстага набажэнства ў 
гонар італьянскай дэлегацыі, што суправаджала ў першы прыезд у сталіцу 
ВКЛ новаабранага караля Рэчы Паспалітай Уладзіслава IV Вазу, памёр 76-
гадовы гетман ВКЛ Леў Сапега. Два тыдні перад тым, ён, насуперак цяжару 
гадоў, сустракаў караля ў Вільні конна, трымаючы ў руцэ гетманскую булаву. 
Леў Сапега нёс свой грамадзянскі абавязак служыць Айчыне да апошніх 
дзён. Сучаснік, складальнік дзённіка, так напісаў пра сустрэчу Уладзіслава IV 
з Сапегам: “Прыстала быць яму коннаму вэдлуг стану, а не яго гадоў і блізкі 
да страты прытомнасці, ледзьве пазбег у гэты дзень смерці…”
Леў Сапега напісаў у прадмове да адрэдагаванага ім ІІІ Статуту ВКЛ 1588 года 
ў прысвячэнні “ўсім станам ВКЛ” і каралю, бацьку Уладзіслава, Жыгімонту ІІІ 
Вазе наступныя словы: “Творачы права самі сабе, найлепш можам вольнасці 
свае ва ўсім захаваць, бо не толькі сусед ці просты абывацель у Айчыне, але 
і сам гаспадар, пан наш, аніякай тыраніі над намі ўжываць не можа, адно 
толькі столькі, колькі яму права дазваляе”. І свой абавязак, спалучаны з 
разуменнем унутранай свабоды, Леў Сапега нёс да апошніх дзён. Яго жыццё 
яшчэ не да канца асэнсавана суайчыннікамі.
Таму з нагоды 450-годдзя з дня нараджэння Льва Сапегі, у 2007 годзе. часопіс 
“Спадчына” правёў конкурс студэнцкіх і навучэнскіх работ у гонар нашага 
славутага продка. Нарысы, дасланыя на конкурс, акрамя непасрэднага 
зместу, цікавыя найперш бачаннем новым пакаленнем беларусаў асобы 
Льва Сапегі. Магчыма, самае адметнае ў ім — актуальнасць слоў і спраў 
Льва Сапегі для нашага часу. 
Адну з работ — нарыс Рамана Зыгмантовіча, вучня 9 класа Драчкаўскай 
СШ Смалявіцкага р-ну (кіраўнік: настаўніца беларускай мовы і літаратуры 
Людміла Елавая)  прапануем чытачам. 

Аляксей Хадыка, рэдактар часопіса “Спадчына”

Леў САПЕГА 
ВЫРАЗНІК РЫЦАРСКА-ФЕАДАЛЬНАГА 
ПАТРЫЯТЫЗМУ ВКЛ

Рэдакцыя можа друкаваць артыкулы дзеля палемікі, не падзяляю-
чы пазіцыі аўтараў. 
Пры выкарыстанні матэрыялаў газеты спасылка на «Новы Час» 
абавязковая.
Рукапісы рэдакцыя  не вяртае і не рэцэнзуе мастацкія творы. 
Чытацкая пошта публікуецца паводле рэдакцыйных меркаванняў.

�ЗАСНАВАЛЬНІКІ�НАГОДА

«20 ГАДОЎ — 20 ХІТОЎ»: СК ЛАДЗЕМ ДЫСК РАЗАМ!
У в а г а ! 

«БМАgroup» су-
польна з Культур-
ніцкай камісіяй 
Партыі БНФ рых-
туюць да 20-год-
дзя Беларускага 
Народнага Фронту 
(БНФ) «Адраджэ-
ньне» выданне му-
зычнай складанкі 

«20 гадоў — 20 хітоў». 
Выдаўцы звяртаюцца да чытачоў «Новага 

Часу» з просьбай прапанаваць для юбілейнага 
CD дваццатку хітоў беларускай музыкі, якія 
будуць сімвалізаваць пэўны год з 1988 па 2007. 

Дзеля гэтага трэба пазначыць у таблі-
цы назвы хітоў, абмежаваныя часавым 
прамежкам 1988–2007 гады, ды даслаць 
праз пошту на адрас: Мінск, пр. Машэра-
ва, 8 (ГА БНФ «Адраджэньне») з пазнакай 
«20 гітоў». Таксама можна скарыстацца e-mail: 
20hitou@gmail.com. 

Удзельнікі галасавання атрымаюць ад Куль-
турніцкай камісіі Партыі БНФ у падарунак кам-
пакт-дыскі з беларускай музыкай. Дасылайце 
купон да 15 ліпеня.

№ Назва гурту Назва хіту

1

3

14

15

16

17

18

19

20

Імя:
Кантакт (e-mail, 
тэлефон):

Сяргей ЧЫГРЫН

18 чэрвеня споўнілася 202 
гады з дня нараджэння 
нацыянальнага героя 
Беларусі, аднаго з кіраўнікоў 
паўстанцаў 1830–1831 гадоў, 
фанатычна адданага ідэі 
нацыянальнага вызваленння, 
нашага земляка Міхала 
Валовіча. 

Прадстаўнікі інтэлігенцыі і 
розных дэмакратычных партый 
Слоніма, Зэльвы і Гародні на-
ведалі вёску Парэчча і ўсклала 
кветкі да мемарыяльнага знака, 
прысвечанага Міхалу Валовічу 
і яго паплечнікам, якія загінулі 
ў барацьбе за незалежнасць 
сваёй Айчыны. Мемарыяльны 
знак знаходзіцца недалёка ад 
парэцкай праваслаўнай царквы 
на могілках.

Пасля трэцяга падзелу Рэчы 
Паспалітай у 1795 годзе, Беларусь 
была цалкам акупавана рускімі  
войскамі. На працягу няпоўных 
ста гадоў беларусы тройчы ўзды-
малі меч барацьбы супраць імпе-
рыі. Адным з іх было паўстанне 
1830–1831 гадоў. Чынным яго 
ўдзельнікам быў наш зямляк 
Міхал Валовіч. Ён нарадзіўся 
18 чэрвеня 1806 года ў маёнтку 
Парэчча Слонімскага павета. Ліс-
тападаўскае паўстанне 1830 года 
застала Міхала ў бацькоўскім 
доме. У той час, калі рускія войскі 
былі выгнаны з Польшчы, вы-
ступленне паўстанцаў у Беларусі 
ўжо распачыналася. У Вільні ўжо 
існаваў Цэнтральны паўстанцкі 
камітэт, які меў сувязь з вар-
шаўскімі паўстанцамі і з кожным 
паветам. 

Паўстанцкі камітэт Слонімс-
кага павета вылучыў сваім прад-
стаўніком Міхала Валовіча і 
накіраваў яго па дырэктывы ў 
Вільню. У хуткім часе Валовіч 
удзельнічае ў Грахоўскай бітве, за 
што атрымлівае сваю першую вай-
сковую ўзнагароду. Новы Народ-
ны ўрад Польшчы вырашае дапа-
магчы паўстанцкай Беларусі. Ва-
ловіч і Пржцлаўскі павінны былі 
сустрэць груз са зброяй у Паланзе. 
Аднак пакуль яны дабраліся, 
порт ужо быў захоплены рускімі. 
Палангу было вырашана ўзяць 
штурмам, сумесна з партызанскім 
атрадам Яцэвіча. Штурм пачаўся 

13 мая 1831 года. Спачатку поспех 
быў на баку паўстанцаў, аднак 
да рускага гарнізону неўзабаве 
падышла дапамога. Потым быў 
штурм Вільні, аднак авалодаць 
горадам не ўдалося. Валовіч у 
гэты час прымаў удзел у баях пад 
Шаўлямі, Душвентамі, Повендэ-
нямі і Новым Местам. За заслугі 
Валовіч і Пржцлаўскі былі ўзна-
гароджаны Цэнтральным урадам 
Польшчы залатымі кавалерскімі 
крыжамі. А на Бацькаўшчыне іх 
чакаў расстрэл. 

Некаторы час Валовіч знаход-
зіўся на чужыне. У Парыжы ён з 
паплечнікамі рыхтаваўся да нова-
га паўстання. У пачатку сакавіка 
1833 года група патрыётаў рушы-
ла на Бацькаўшчыну. Дабраліся 
не ўсе. Але найбольш здатныя 
перайшлі мяжу і прыступілі да 
падрыхтоўкі паўстання. Валовіч 
хутка сфармаваў партызанскі ат-
рад. Каб здабыць сродкі на закуп-
ку зброі паўстанцы здзейснілі няў-
далы напад на паштовую карэту з 
казённымі грашыма. Тым часам 
у Валовіча з’явілася магчымасць 
павялічыць свой атрад, бо 10 мая 
ў лес уцяклі 28 палонных паўстан-
цаў, якія раззброілі свой канвой. 
На поўукі паўстанцаў улады 
кінулі звыш 10 тысяч жаўнераў, 
паліцыянтаў і прыгонных сялян. 
Міхал Валовіч быў схоплены. 
На допытах трымаўся годна. 21 
ліпеня (2 жніўня па н.ст.) Міхал 
Валовіч быў павешаны ў Гародні. 
Пазней каты таемна схавалі цела 
героя, каб сцерці яго імя з народ-
най памяці. Але памыліліся. Па-
мяць пра яго ў народзе перажала 
не адзін рэжым.

Паводле легенды, маці Мі-
хала Валовіча выкупіла цела 
свайго забітага сына і тайна 
пахавала ў Парэччы. На жаль, 
да сённяшніх дзён невядома, на 
якім месцы. Некалькі гадоў таму 
побач з парэцкімі могілкамі быў 
устаноўлены крыж і памятны 
знак героям 1830-х гадоў. Ве-
рыцца, што надыдзе час, і на 
дзень нараджэння беларускага 
героя Міхала Валовіча будуць 
прыязджаць тысячы людзей. 
А ў Парэччы і ў іншых месцах 
Беларусі будуць устаноўлены 
яму помнікі. 

Мерапрыемства ў Парэччы 
было наладжана дэмакратычнай 
супольнасцю Гарадзеншчы-
ны. А праходзіла пад пільным 
наглядам міліцыі і мясцовага 
аддзялення КДБ, якое здымала 
на відэа яго ўдзельнікаў.

Анатоль МЯЛЬГУЙ

Прынамсі для сяброў 
культурна-асветнага 
клуба “Спадчына”, якія 
ўжо і так шмат зрабілі для 
ўшанавання знамянальнай 
даты ў айчыннай гісторыі 
— 90-годдзя абвешчання 
незалежнасці БНР. 

Намаганнямі сяброў клуба 
адкрыты помнік заснаваль-
нікам БНР у Музеі выяўлен-
чага мастацтва ў Старых Да-
рогах, створаны адмысловы 
сайт “Адраджэнцы Беларусі” 
(http://adradjency.narod.ru), 
на старонках якога прадстаў-
лены партрэты стваральнікаў 
Беларускай Народнай Рэспуб-
лікі, выкладзены іх асноўныя 
біяграфічныя звесткі.

Але сябры клуба “Спадчы-
на” на гэтых дасягненнях не 
спыняюцца. Так, дызайнер Г. 
Грак стварыў кампутарную 
карціну “Заснавальнікі Бела-
рускай Народнай Рэспублікі”, 
на якой упершыню змешчаны 
партрэты дзеячаў нацыяналь-
нага Адраджэння, якія стаялі 
ў вытокаў БНР. Усяго 21 асоба. 
Акрамя гэтага на арыгінале 
змешчаны выявы дзяржаўных 
сімвалаў незалежнай краіны 

— гербу “Пагоня”, нацыяналь-
нага бел-чырвона-белага сцягу, 
— словы гімну “Мы выйдзем 
шчыльнымі радамі”, а таксама 
тэкст гістарычнай ІІІ Устаўной 
Граматы БНР, якая абвяшчае 
Беларусь незалежнай і вольнай 
краінай. Арыгінал твора будзе 
выкарыстаны для вытворчасці 
аднайменнага плаката-кален-
дара, які выдадуць масавым 
накладам.

Сябра клуба “Спадчына” 
народны мастак Беларусі Улад-
зімір Стэльмашонак паводле 
кампутарнага ўзору стварае 
алейную карціну, на якой буд-

зе адлюстраваны гістарычны 
акт абвяшчэння незалежнасці 
Б е л а р у с к а й  Н а р о д н а й  Р э с -
публікі. Плануецца, што твор 
упрыгожыць адну з залаў Му-
зея выяўленчага мастацтва 
ў Старых Дарогах.  Дарэчы, 
карыстальнікі інтэрнэту ўжо 
маюць магчымасць здзейсніць 
падарожжа яго па экспазіцыях, 
паслухаць расказ стваральніка 
музея Анатоля Белага: на сайце 
клуба “Спадчына” (http://
www.spadchyna.org) з’явіўся 
фільм у двух частках рэжысёра 
А. Ступнікава “Музей у Старых 
Дарогах”.

ГОД БНР 
ПРАЦЯГВАЕЦЦА…

ПАЎСТАНЕЦ МІХАЛ ВАЛОВІЧ


